
Asnemmer 
Tazwara ad d-nini tanemmirt i yimawlan-nteɣ i yellan ɣer tama-nteɣ seg tazwara 

alma d tura. 

Ad nesnemmes Mass Fedila ama s yiwellihen-is neɣ s tmussniwin-is. 

Tanemmirt i Mass Bouifel Djaafer d Massa Touati Nawel i aɣ-d-yefkan afus n 

tallelt imi nexdem tannayt. 

War ma nettu inelmaden n uɣerbaz  alemmas aswir kraḍ n Aytmaten Djouden d 

Aytmaten Dris. 

Ad nesnemmer iselmaden n tesga n yidles n tmaziɣt ladɣa iselmaden n 

tesnalmudt: Massa Amari Samira, Mass Meksem Zahir, Massa Ḥamdi Naima. 

 

 

 

 

 

 

 

   

 

 

 

 

 

 

 

 

 

 

 

 



 

 

 

Abuddu 

 Ad buddeɣ leqdic-a  

♥ I yimawalen-iw i ḥemmleɣ seg wul.  

♥ I baba ɛzizzen fell-i, i ḥemmleɣ maci d kra, ibedden di tama-w deg yal tɣawsa ttafeɣ-t sdat-

i, ssarameɣ-ak teɣzi n leɛmer.  

♥ I yemma taḥnint i yellan d aɣbalu n tmegleyt d tebɣest, d nettat i yessiwḍen ɣer da, am d-

iniɣ ḥemmleɣ-kem, ssarameɣ-am teɣzi n leɛmer d was ara ak-merreɣ s lxir i kemmi d baba.  

♥ I gma  Nourddine aɛziz aḥnin,  ayen id-nniɣ fell-ak drus, d yiwen kan i sɛiɣ, ssarameɣ-as 

ad yawweḍ ɣer lebɣi n wul-is, d tudert yeǧǧuǧgen, d teɣzi n leɛmer, bla ma ttuɣ ḥemmleɣ-k.  

♥ I weltma Souad i yellan yidideg yal tama,  yiwet kan i sɛiɣ tezra ɛzizit fell-i, ḥemmleɣ-tt 

maci d kra, bla ma ttuɣ argaz-is Moustapha i yettilin dima ɣer tama-w, d warraw-is ɛzizen i 

ḥemmleɣ s watas Léa d Anes.  

♥ I jeddi Laid d setti Ljida, ssarameɣ-asen seḥḥa d teɣzi n leɛmer. 

♥ I xali Kamal d temttut-is, d teqcicin-is: Asma, Amina, Soumaya. 

♥ I xali Achour d temttut-is, d warraw-is: Aris, Malak, Sidra.   

♥ I xali Moulud dtemttut-is, d warraw-is:  Wail, Siline, Imili, Mouhemd, abd lmalek. 

♥ I xali Hicham. 

♥ I xalti Rachida d xalti Hourya d yirgazen-nsent  d warraw-nsent. 

♥ I Ɛemmi Madjid d temttut-is d warraw-is: Fahem, Salima, Kahina, Sonya. 

♥ I Ɛemmi Kaci dtemttut-is d warraw-is: Sifax, Lina.  

♥ I Mass Azedine Achoui i yi-ɛawnen deg leqraya-w ad as-iniɣ tanemmirt.  

♥ I mmi-s n xalti Amirouche d yellis ɛemmi Nadjat i d-yestqasyen fell-i deg yal tikelt, ad as-

niniɣ tanemmirt, bla ma ttuɣ Tamdakkelt-iw Farida, ssarameɣ ad tawweḍ-t ɣer lebɣi-m.  

♥ I temdakkelt-iw Tiziri, ssarame-as afud igerzen deg tudert-is. 

♥ Bla ma ttuɣ, tin lwaḥi curkeɣ tazrawt-a, tamedakkelt-iw Yasmine, ssarameɣ-as ad tawweḍ 

ɣer yiswi-s. ad as-iniɣ afud igerzen, ssarameɣ-am tudert yettfeǧǧiǧen.  

Sara    

 



 

 

 

Abuddu 
 Ad buddeɣ leqdic-a: 

♥ I yimawlan-iw ɛzizen i ḥemleɣ aṭas, 

 ♥I baba i ḥemmleɣ mačči d kra, ayen i d-nniɣ fell-as drus, d wid i ttafeɣ yid-i deg yal tamsalt, 

sarameɣ-as sseḥḥa d teɣzi n leɛmer. 

♥I yemma taḥnint, tamdakkelt-iw, tin iwumi ḥekkuɣ kulec, d nettat i d-yesswḍen ɣer da , ad 

as-iniɣ ḥemmleɣ-kem mačči d kra, ssarameɣ-am teɣzi n leɛmer d was ara ak-merreɣ s lxir i 

kemmi d baba. 

♥I wletma Amel, i ybedden yid-i, i yessebɣasen  deg yal tikkelt, i ḥemmleɣ aṭas, ayen i d-nniɣ 

fell-am drus, sarameɣ-as ad taweḍ ɣer lebɣi-s. 

♥ I wletma tamecṭuḥt Widad, ad am-d-iniɣ ḥemmleɣkem aṭas, sarameɣ-as afud igerzen deg 

leqraya-s. 

♥ I wayetma Hemza d Adem, i ḥemmleɣ aṭas, ayen i d-nniɣ fell-awen drus, sarameɣ-awen 

teɣzi n leɛmer d tudert yettfeǧǧiǧen. 

♥ I Xali Ɛzizen Abd Elɛaziz fell-as yeɛfu Rebbi, ad as-hduɣ leqdic-a. 

♥ I twacult Chelouche akked Hetattache akken ma llan. 

♥ I setti Fatima, d Drifa, d jeddi Abd Erahman, d jeddi Kasi fell-as yeɛfu Rebbi.  

♥ I temdakkelt-iw taɛzizt Nourhane, i ybedden didi deg yal tikkelt ad as-iniɣ ḥemmleɣ-kem 

aṭas, sarameɣ-am ad tawḍeḍ ɣer lebɣi n wul-iw. 

♥ I temdukkal-iw: Assia,Samia, Manel, Liliane, Tiziri. 

♥ I temdakkelt-iw tin iwumi curkeɣ leqdic-a Sara, ad as-iniɣ afud igerzen deg tudert-im, ad 

k-misaweḍ ɣer lebɣi n wulim. 

♥ I yiselmaden d yinelmaden n tesnalmudt, ad asen-iniɣ tannemirt. 

Yasmine 

Aselmed n tutlayin iɛedda-d ɣef waṭas n tarrayin (tamensayt, tusridt, taslimawt, 

tasliẓrit, taywalant), i yettbeddilen seg tallit ɣer tayeḍ ilmend n yiswi n uselmed. Tarrayt i 

seqdacen deg uɣerbaz Azzayri d tarrayt n usenfar i ybedden ɣef unekmar s tzemmar,  temmal-

d tagrumma n yirmad yerzan tanfalit s timawit, tanfalit s tira akked yiferdisen n tutlayt, i d-

yettilin deg yal tagzemt n usenfar, i yezdi yiwen n yiswi. 

Aselmed-a s usenfar yettili-d s yisestanen, i yesseqdac uselmad deg yirmad 

yemxalafen, imi s yes-sen i yesselḥaw timsirin-is seg tazwara alma d taggara, akken i d-yenna 

Jean-Pierre Astolfi: « Deg tangiwin akk, asesten atan deg wul n yirmad isensegmiyen, 

yeskanay-d tummast yakan n uɣerbaz »*
1
.  

Asteqsi (neɣ asesten), ɣer Catherine.Kerbrat-Orecchioni: « D yal innan (tinawt) 

swayes imsiwel 1 (akka d asawen ( L1), ad yessuter i yimsiwel 2 (akka d asawen  L2) iwakken 

ad as-d-yefk isali, ur yesɛi ara (L1) deg lawan n usenfali n usteqsi »*
2
.  

Akken d-tenna Nabila Maarfia: « Deg tnezzarirt aselmad/inelmaden, asteqsi yeṭṭef 

adeg agejdan, yettqewwit-itt. Yettaǧga aselmad : ad isidet ayen yettwasnen, ad iwelleh 

inelmaden ɣer tmussniwin tinmeslayanin, ad yeskazel daɣen ayen yettwagzan  »*
3
.  Asesten 

ihi yettaǧǧa aselmad ad yessidet ayen ssnen yakan  yinelmaden, ad ten-iwelleh akken ad sɛun 

tamussni tutlayant, ad yeskazel ma yella gzan ayen ɣran deg temsirt. Rnu ɣer waya, s 

yisestanen aselmad yettarra inelmaden-is ad ḥsun s lixsas n tmuniwin-nsen ara yilin d 

tamentilt n temsirt-nni, yesselḥaw imbeddalen i d-yettilin gar-as d yinelmaden, neɣ gar 

yinelmaden way gar-sen, yettaǧǧa-ten ad senfalin ugar. 

S wakka, ur d-yettili kra deg tneɣrit war isestanen n uselmad, qqnen srid ɣer uselmed 

d ulmad. Nettaf-iten ama deg udlisfus, ama d aselmad s timmad-is i ten-id-yettheyyin, yettak-

                                           

*« Dans toutes les disciplines, le questionnement est au cœur de l‟activité pédagogique, il représente l‟identité 

même de l‟école ». 
1
ASTOLFI Jean-Pierre, 2008, « Le questionnement pédagogique », deg Economie et management n° 128, isebtar 

68-73, asb. 68. 

* « La question, selon C. Kerbrat-Orecchioniout, tout énoncé par lequel un locuteur 1 (désormais L1) demande à 

un locuteur 2 (désormais L2) de lui fournir une information qu‟il (L1) ne possède pas au moment de la 

formulation de la question ». 
2
Tebder-it-id MAARFIA Nabila, 2017, « Pour une didactisation du questionnement en classe de langue 

étrangère », deg Synergies Chili n° 13, isebtar 95-106, asb. 96. 

 *« Dans l‟interaction enseignant/élèves, la question  occupe  une place fondamentale ». 

* « Dans l‟interaction enseignant/élèves, la question occupe une place fondamentale, elle l‟alimente. Elle permet 

à l‟enseignant : - de vérifier ce qui est connu, - de guider les apprenants vers les savoirs langagiers et - d‟évaluer 

ce qui a été compris ». 
3
MAARFIA Nabila, (Yemẓer ass 04-03-2022), De l’usage (in)efficace du questionnement par l’enseignant en 

classe de FLE au primaire, [Deg uẓeṭṭa]. Tansa : https://journals.openedition.org/rdlc.1910. 

pack://file%3a,,root,data,user,0,com.officedocument.word.docx.document.viewer,files,.tmpint,62ec0fc0-60d5-45fd-b496-93b9c552ecd5.docx/customXml/item1.xml

iten-id akken ad yesseddu taneɣrit-is, ad yesselḥu tamsirt-is, s yes-sen i d-yettak tagnit i 

yinelmaden, ad xemmemen ugar ɣef tiririt, ad sqedcen allaɣ-nsen.  

Agnu      

Isestanen ihi ttfen amkan d agejdan deg uselmed, yes-sen aselmad yettseddis tamsirt, 

yettwellih rnu yeskazal inelmaden-is iwakken ad ten-yessiweḍ ɣer yiswi n temsirt.  

Deg umahil-a dɣa, ad d-nerr lwelha-nneɣ ɣer yisestanen n uselmad deg tneɣrit n 

tmaziɣt n uswir wis kraḍ, aɣerbaz alemmas, deg temsirt n tɣuri d tegzi n uḍris, akken ad d-

nesken azal-nsen d temlilt-nsen deg uselmed. Dɣa, asteqsi-nneɣ agejdan d wa :  

Dacu i  d tixutert n yisestanen n uselmad deg temsirt n tɣuri d tegzi n uḍris, 

aswir wis kraḍ, aɣerbaz alemmas ? 

Nefka-d snat n turdiwin i usteqsi-ya: 

 - Isestanen ttɛiwinen aselmad deg usfari n temsirt. 

 - Isestanen ssishilen tigzi n uḍris i unelmad.  

Gar yimahilen i d-yellan ɣef yisestanen n uselmad, nufa-d yiwet n tezrewt (Kassa 

Hanan, Machter Kahina, 2013/2014, Azal n tugna d yisastanen-is deg tegzi n uḍris:aɣerbaz 

alemmas, aswir wis sin, Tazrawt n master 2, Tasga n tutlayt d yidles n tmaziyt, Tasdawit n 

Bgayet).  

 Akken ad d-nerr ɣef turdiwin-a d usteqsi-nneɣ agejdan, nerza ɣer unnar akken ad 

neg tasestant. Nesseqdec snat n tfukas i ugmar n yinefkan, tamezwarut d tannayt deg tneɣrit, 

akken ad nwali ma ttɛawanen yisestanen aselmad deg uselmed-is. Tis snat d adiwenni d 

yinelmaden, akken ad nwali  ma yella isestanen i d-yettak uselmad ssishilen-asen tigzi n uḍris. 

Asissen n umahil 

Tazrawt-a tbedd ɣef sin n yixfawen. Ixef n teẓri d tesnarrayt akked yixef n tesleḍt. 

Deg yixef n teẓri d tesnarrayt, ad d-nezwir seg uḥric amezwaru n teẓri ideg ad d-

nemmeslay ɣef usesten d tegzi n uḍris, ad nebdu seg tmiḍrant n usesten. Ad d-nesbadu asesten 

d usteqsi, ad d-nessisen tisekkiwin-ines (ladɣa ilmend n usesmel n Bloom), syin, ad nɛeddi 

ɣer twuriwin n usesten (n usteqsi) daxel n tneɣrit akked tarrayin n usesten daxel n tneɣrit n 

tutlayt. Γer taggara, ad d-nmeslay ɣef tɣuri d tegzi n uḍris, tikli n temsirt n tɣuri d tegzi n uḍris 

s yisestanen, syin ad d-nemmeslay ɣef temlilt n usesten deg tegzi n uḍris. 



Tazwert tamatut  

Deg uḥric wis sin n tesnarrayt, ad d-nemmeslay ɣef unnar n tsestant i nefren, tifukas n 

ugmar n yinefkan i nseqdec: tannayt n tneɣrit swayes i d-negmer akk isteqsiyen i yesseqdec 

uselmad deg tazwara n temsirt n tɣuri d tegzi n uḍris alma d taggara-s. Iwakken ad d-nessufeɣ 

tiwuriwin n yisteqsiyen-a. Neḍfer daɣen tafakust n udiwenni akken ad d-negmer tiririyin n 

yinelmaden ɣef yisteqsiyen n uselmad deg termudt n tɣuri d tegzi n uḍris. Γer taggara, ad d-

nessisen tarrayin n tesleḍt n yinefkan-a. 

Ixef wis sin, d ixef n tesleḍt, yebda ɣef sin n yiḥricen. Aḥric amezwaru d tasleḍt n 

yinefkan n tannayt, deg-s ad neg tasleḍt i yisteqsiyen i yesseqdec uselmad deg tneɣrit akken 

ad d-nessufeɣ tiwuriwin-nsen. Aḥric wis sin, d aḥric n tesleḍt n yinefkan n yidiwenniyen 

akked yinelmaden, deg-s ad nesled tiririyin-nsen ɣef yisteqsiyen n uselmad deg temsirt n tɣuri 

d tegzi n uḍris. Ɣer taggara, ad d-neg taggrayt tamatut ideg ad d-nessisen igmaḍ n leqdic-

nneɣ. 

Tazwert n yixef  I 

Ixef-a amezwaru yerza tiẓri d tesnarrayt. Deg uḥric-ines amezwaru, ad d-nawi awal 

ɣef yinefkan ussnanen i d-yessegzayen timiḍranin i icudden srid ɣer usentel-a. Imi nerra 

lwelha-nneɣ ɣer yisestanen n uselmad deg termudt n tɣuri d tegzi n tira, ihi ad d-nemmeslay 

ɣef yisastanen yettilin deg termudt-a. 

Deg tazwara, ad nebdu seg tbadut n usteqsi d usestan iwakken ad d-nesken lemgirda 

i yellan gar-asen, syin ad d-nessisen tisekkiwin n yisteqsiyen d twuriwwin-nsen, d wamek i 

yesteqsay uselmad deg tneɣrit. Syin ad d-nawi awal ɣef tɣuri d tegzi n uḍris ; deg tazwara 

ad d-nesbadu taɣuri d tigzi n tira, syin ad d-nemmeslay ɣef usesten d tikli n tɣuri d tegzi n 

uḍris. ɣer taggara ad d-nmeslay ɣef temlilt n usesten deg tigzi n uḍris.  

Deg uḥric n tesnarrayt, ad-nawi awal ɣef tmental i aɣ-yeǧǧan ad nefren annar d 

uswir aɣurbiz, ad d-nessisen tifukas i neḍfer iwakken ad d-negmer inefkan  ara aɣ-yeǧǧen 

ad d-nerr ɣef turdiwin d usteqsi agejdan n leqdic-a. Syin akkin, ad d-nesissen tarrayin n 

tesleḍt n yinefkan i d-negmer. 

Tazwert  

Yal tussna, yal taɣult i yellan deg umaḍal tebna ɣef usteqsi. Deg uselmed-almad, 

aselmad yesselḥaw taneɣrit-is s wallalen yemgaraden, gar-asen isestanen. Wi d allal n 

uwelleh d usniref n ulmad, yettaǧǧa aselmad ad yeskazel, ad yessidet aswir n yinelmaden, 

ad iẓer ma gzan tamsirt. Da, ad nerr lwelha-nneɣ ɣer yisestanen n uselmad deg temsirt n 

tɣuri d tegzi n uḍris. Tarmudt-a tesɛa azal d ameqqran deg uselmed s usenfar, d tamsirt 

tagejdant (n wadda) iɣer ccuddent akk temsirin-nniḍen n tegzemt.Tettak tagnit I yinelmaden 

ad sɛun tikti ɣef tsekka neɣ tawsit n uḍris ara lemden deg tegzemt. 

Ihi, deg uḥric-a ad nezwir ameslay seg usteqsi d usesten, syin ad d-nessisen tisekkiwin n 

usteqsi d twuriwin-ines. Syin akkin, ad d-nemslay ɣef wamek ad nesteqsi deg tneɣrit?, imi 

disestanen n uselmed i nra ad d-neglem deg umahil-a d wid d-yettak deg temsirt n tɣuri d 

tegzi n uḍris, dɣa yewwi-d ad d-nessegzi d acu i d taɣuri, d acu i d tigzi n uḍris, ad d-nesissen 

asesten deg temsirt n tɣuri d tegzi n uḍris, akked tamlilt n yisteqsiyen deg tegzi n uḍris. 

1. Tabadut n usetqesi  

Yal amdan yettanadi ad yefhem ugar deg yal tikelt yettak isteqsiyen. Deg tneɣrit 

aselmad yettak istqesiyen iwakken ad yselḥu tamsirt-is, ad yeskazel aswir n yinelmaden-is, 

ad yessidet timussniwin-nsen, ɣef waya sɛan azal, imi d tallelt ama i uselmad, ama i 

unelmad. 

Asteqsi des usegzawal Larousse: « D asuter (tuttra) i nessutur iwakken ad d- nawi 

isalli, ad nessidet timussniwin: tiririt ɣef yisteqsiyen n yimsastanen »*
1
. 

Nabila Marifia deg umagrad-is tesbadu-d asteqsi akka: « Asteqsi deg tazwara d 

tuttra i ntetter iwakken ad d-nawi umel, isalli neɣ iwakken ad nessidet timusniwin. Deg 

yisegzawalen, d anadi, d tuttra iwakken ad aɣ-d-sfehmen »*
2
. 

Jean-pierre Cuq yesbadu-t-id akka :  

« Asteqsi d igi n tmeslayt, (i d-yettwasenfalan s timawit, s tira, neɣ s usillef) swayes 

aselmad yessutur tiririt timawt n unelmad. Yemgarad ɣef «usutern tigin nkra» (tamelmadt) 

                                           

* « Demande faite pour obtenir une information, vérifier des connaissance : répondre aux questions des 

enquêteurs ».  
1
Larousse.fr, (Yemzer ass 25-02-2022), Question, [Deg uẓetta]. Tansa : 

https://www.larousse.fr/dictionnaire/français/question/65653.  

* « La question est au départ une demande faite pour obtenir un renseignement, une information ou pour 

vérifier des connaissances. Pour les dictionnaires, elle est une quête, une recherche, une demande d‟être 

éclairé [...] ». 
2
MAARIFIA Nabila, 2017, « Pour une dédactisation du questionnement en classe de langue étrangère », deg 

Synergies Chili n°13, isebtar 95-106, asb, 96. 

pack://file%3a,,root,data,user,0,com.officedocument.word.docx.document.viewer,files,.tmpint,62ec0fc0-60d5-45fd-b496-93b9c552ecd5.docx/word/numbering.xml

[…]. Asteqsi yezmer ad d-yili ɣef yigburen isnilsanen, aywalanen, idelsanen, neɣ ɣef ulmad 

s timmad-is (iswi, asalel, aselḥu, askazal, tasudest n ulmad, jennu n tmussniwin, ayen 

yeḍran deg tudert n unelmad neɣ n ugraw)»*
1
. 

Seg tbadutin-a ad d-negzu, asteqsi d asuter neɣ d tuttra iwakken ad d-nawi isallen, 

timusniwin, neɣ ad nefhem kra n tɣawsa, mačči d tamelmadt. Yes-s i yessutur uselmad seg 

yinelmaden-is, akken ad d-fken tiririt, ama ɣef tutlayt, taywalt, idles, neɣ ɣef ulmad s 

timmad-is.  

2. Tabadut n usesten  

Isestanen d tifukas n uselmed-almad urmid, ttilin deg yal tarmudt, s yes-sen aselmad 

yesselḥaw tamsirt-is, deg tiwin n yisallen ɣef tegzi n yinelmaden-is. Isestanen, yesseqdac-

iten uselmad deg tizza (yimiren) yemgarden ,  ttilin deg tazwara n temsirt, iwakken ad d-

yejbed lwelha n yinelmaden, neɣ deg lawan n temsirt, iwakken ad yesselḥu tamsirt-is deg 

tegnatin iwatan, ttilin daɣen deg taggara n temsirt, iwakken ad yessidet, ad yeskazel  

timusniwin n yinelmaden .  

Asesten deg usegzawal Larousse: « D tikci n tegrumma n yisteqsiyen ɣef kra n 

wugur »*
2
. 

Deg usegzawal-a ihi, asesten d agraw n yisteqsiyen i nezmer ad d-nefk ɣef kra n 

ugnu, taluft neɣ tamsalt. 

Ɣer Jean-Pierre Astolfi:  

« Asesten yettekki deg tsensegmit, […]Asesten akken i yettwasemras deg uɣerbaz 

yemxalaf ɣef win i yettilin deg tudert n yal ass: gar yimdukkal, asastan yettili-d kan i 

umbeddel n tektiwin, n yisallen neɣ n yiḥulfan.  Deg uɣerbaz, asastan yesɛa iswi n usekazal 

ilelli (imzireg). Anelmad yettarra-d ihi ɣef kra yettraju seg-s uselmad, mačči ɣef usastan, 

                                           

*« Une question est un acte de parole, ( exprimé de maniére oral, écrite, graphique ou gestuelle ) par lequel 

l‟enseignant sollicite une réponse verbale d‟un apprenant, elle est à distinguer d‟une «demande de faire» c‟est-

à-dire d‟une consigne.[…], la question peut porter sur des contenus linguistiques, comminicatifs, culturels, ou 

sur l‟apprentissage lui-meme (objectif, support, déroulement, évaluation, stratégie d‟apprentissage , 

acquisitions, vécu de l‟apprenant ou du groupe». 
1
CUQ Jean-Pierre, 2003, Dictionnaire de didactique du françaais, langue étrangére et seconde, CLE 

International, asb. 210.  

*« Fait de poser un ensemble de questions sur un problème ». 
2

Larousse.fr, (Yemzer ass 25-02-2022), Questionnement,[Deg uẓetta]. Tansa : 

https://www.Larousse.fr/dictionnaire/français/questionnement/65655. 

 * « Le questionnement fait partie de la pédagogie, […]. Le questionnement, tel qu‟il est pratiqué à l‟école, est 

différent de celui expérimenté dans la vraie vie : entre amis, le questionnement n‟a pour but que de partage 

d‟idées, d‟information ou du ressenti. A l‟école, le questionnement a un but d‟évaluation informelle. L‟élève 

répond donc à une attente du professeur plutôt qu‟à une problématique, le questionnement scolaire peut avoir 

différents objectifs cachés, qui ne sont pas toujours exprimés clairement aux éléves ».   

pack://file%3a,,root,data,user,0,com.officedocument.word.docx.document.viewer,files,.tmpint,62ec0fc0-60d5-45fd-b496-93b9c552ecd5.docx/word/styles.xml

asastan aɣurbiz yezmer ad yesɛu iswan d uffiren yemgaraden, ur d-ttwasenfalin ara dima s 

talɣa ibanen i yinelmaden»*
1
. 

Deg tbadut-a, asesten yekcem deg tsensegmit, yemgarad usemres-is: deg tudert n yal 

ass, iswi-s d ambeddel n tektiwin, isallen d yiḥulfan, deg uɣerbaz, d askazal 

Ilmend n Maulini (2005),«Daxel n tnezzarit iyettili usasten, i uselmed d ulmad, gar 

uselmad d unelmad, yettwaxdam-d s tdukli[…]. Deg usasten aɣurbiz, s umata d aselmad i d 

yettakken isteqsiyen »*
2
. 

Da, ad nwali asesten yettili-d deg usmeskel n wawal, deg tegrigawt, aselmad d 

unelmad skarayen-t-id (ttfasen-t-id) akken (
3
lwaḥid) i uselmed d ulmad. Dacu, deg usatal 

aɣurbiz, d aselmad i d-yettaken s umata isteqsiyen. 

Seg tbadutin-a ad d-negzu asesten d allal gar wallalen n uselmed d ulmad, yettekki 

deg tsensegmit d tesnalmuḍt, yettili-d daxel n tenɣrit, d tagrumma n yisteqsiyen i yesseqdac 

ladɣa  uselmad  iwakken ad yawed ɣer yiswi n temsirt , ad yesalḥu taneɣrit-is, ad yeskazel 

inelmaden-is. 

Mi nekfa tibadutin n usteqsi akk d usesten, deg wayen i d-iteddun ad d-nessisen 

tisekkiwen n usteqsi. i usegzi ugar ad d-nefk amedya i yal tasekka.  

3. Tisekkiwin n yisteqsiyen  

Aselmad yezmer seg tazwara ad d-iheyyi umuɣ n yisteqsiyen, sehlen i usemres, 

slalayen-d ameslay, ttaǧǧan inelmaden ad sfuklen, ad sneflalin, ad mmeslayen ɣef turda-nsen 

akked d tifrat. 

Deg unnar aselmed-almad, ad t-naf llant aṭas n tsekkiwin n yisteqsiyen, yal tasekka 

tesɛa tixutert deg ureṣṣi d usnerni n tzemmar n yinelmaden. 

3.1. Isteqsiyen ireglen       

Isteqsiyen ireglen ttaǧǧan-aɣ ad nesɛu tiririt d tawezlant s talɣa ih neɣ ala, d tiririt 

tusdidt, tamyiwent. Deg tsekka-a, tella yiwet kan n tririt iseḥhan. Isteqsiyen-a qnen srid ɣer 

yiswan akked d usatal n temsirt, ttilin deg-sen isteqsiyen n uskazal i yetɛawanen deg usidet 

                                           
1
 Bedrent-t-id SENECAL Isabelle, Claire BLONDEL (Yemzer ass 25-02-2022), Le questionnement, [Deg 

uẓetta]. Tansa : https://innovation.sainteanne.ca/le-questionnement/.   

* « c‟est à l‟intérieur d‟une interaction que se situe le questionnement, pour enseigner et pour apprendre, entre 

l‟enseignant el l‟élève, il s‟élabore conjointement […], dans le questionnement scolaire c‟est souvent 

l‟enseignant qui pose les questions ».  
2
Ibder-t-id CURTET Lydia, Dirk PERINI, Sylvie TISSOT, 2015, « Le questionnement : proposition d‟un outil 

d‟aalyse d‟une pratique ordinaire », deg Revue FPEQ, N°18, isebtar 61-76, asb. 66. 

n yizen, ma yella yewweḍ ɣer unelmad akken ilaq, maca isteqsiyen-a sɛan lixsas acku ur 

ttaǧǧan ara anelmad ad ixemmem iwakken ad yessenfali ugar. 

 

Régis Bossut ibder-d snat n tsekkiwin n yisteqsiyen ireglen*
1
. 

3.1.1. Isteqsiyen ireglen irawsanen  

D isestanen n uskazal, yettnadin ad sidten ma yella yewweḍ yizen ɣer wayeḍ. 

Amedya: Tfehmem-iyi? Ma yella yettwafham? 

Aya, yesseqdac-it uselmad akken ad izer ma yella yewweḍ yizen i yinelmaden-is 

neɣ ala. 

3.1.2. Isteqsiyen ireglen imwellhen  

Deg tidet, d isteqsiyen n ukellex, yes-sen, aselmad yessekcam ccek i yinelmaden-is 

iwakken ad ten-yawi ad d-afen tiririt iseḥḥan.  

Amedya: D acu i tennim ɣef tririt n temdakkelt-nwen? tesɛa lḥeq? Dacu i d rray-

nwen ɣef wannect-a?                                                         

3.2. Isteqsiyen imeldiyen   

Isteqsiyen imeldiyen suturen-d tiririyin tilqayanin, yettuheyyan. Ttassen-d s talɣa 

ɣezzifen akken ad d-jebden ttexmam n yinelmaden, ad nadin s timmad-nsen ɣef tririt. 

Ttaǧǧan inelmaden ad d-gemren isallen, sebɣasen-ten iwakken ad tekkin deg yimbeddalen 

n tneɣrit akked temsirt.  Smenyifen ameslay imserreḥ n unelmad, ttaken-as tagnit ad yefk 

rray-is, ad yextir, ad d-yessegzi tiririt-is.  

Régis Bossut iferrez-d daɣen kraḍ n tsekkiwin n yisteqsiyen imeldiyen *
2
: 

                                           

*« Régit Bossut distingue deux types de questions fermées : les questions fermées neutres, les questions 

fermées orientées ». 
1
 Ibder-it-id KEITA Namori, (Yemẓer ass n 09-03-2022), Le questionnement en classe, [Deg uẓeṭta]. 

Tansa :https://drenkatiola.wordpress.com/2019/10/27/le-questionnement-en-classe/ 

* « Régis Bossut distingue également trois types de questions ouvertes : les questions ouvertes neutres, les 

questions ouvertes orientées, les questions semi-ouvertes ». 
2
 Ibder-it-d KEITA Namori, bdr.ya.  

3.2.1. Isteqsiyen imeldiyen irawsanen  

Isteqsiyen imeldiyen irawsanen ttaken tagnit i ugmar n yisallen akked usebɣes n 

yinelmaden, akken ad ttekkin deg temsirt neɣ deg tesleḍt n tegnit.    

Amedya: 

- D wa iruḥen ɣer uɣerbaz. 

Ayɣer “ wa” yella da d amqim amsekan? 

3.2.2. Isteqsiyen imeldiyen imwellhen  

Ttaken tagnit i unelmad ad d-yaf tiktiwin, tifrat, ad d-yessufeɣ igmaḍ (tiggrayin), 

ad inadi ɣef wallalen. 

Amedya: Acuɣer? Tzemreḍ ad aɣ-d-tiniḍ amek i txeḍmeḍ akken ad tawḍeḍ ɣer 

ugmuḍ-a?     Amedya: amek ara d-nexdem isem n umeskar i umyag-a? 

Aru → ….. 

3.2.3.Isteqsiyen azgen-imeldiyen   

Isteqsiyen azgen-imeldiyen ttilin-d s talɣa n tefyirt ur yemmiden ara, iwakken 

adttsemden (ad as-kemlen), s wawlen neɣ s yiferdisen. D isteqsiyen n uzday (n usdukel s 

tyuga). 

Amedya:Qqen gar ismawen-a  

Axxam                                  Tasedda  

   Aqcic                                    Tameṭṭut  

   Argaz                                     Taxxamt  

    Izem                                       Taqcict 

Maulini (2005, p. 170) yettwali ilaq ad nefrez iswi n yisteqsiyen i nettak i 

yinelmaden deg tneɣrit: «Ma yessefk ad nesselken ma yella inelmaden ṭṭafaren akken ilaq 

asissen, neɣ ad ten-nawi ad d-fken turdiwin neɣ ad d-mmeslayen ɣef ttexmam-nsen? Ma 



Ixef I : Tiẓri d tesnarrayt                                      Aḥric 1: Asesten deg uselmed 

21 

 

yella yiwet n tririt tusdidt tetturaju ɣer taggara n umeslay neɣ ma yella imbeddalen, iswi-

nsen d afares (d asgal) n yisteqsiyen imaynuten, d ademmer ɣef unadi ugar?»*
1
. 

Deg tbdert-a, Maulini yerra azal i tbadut n yiswan n yisteqsiyen i yettak uselmad i 

yinelmaden deg tneɣrit. Tamezwarut, aselmad ma ad yesteqsi akken ad iwali ma yella 

inelmaden ṭṭafaren tamsirt, neɣ akken ad fken turdiwin, neɣ ad d-nini ayen txemmimen, deg 

yimbeddalen-nni, aselmad ma yettnadi neɣ yettraǧu seg yinelmaden kra n tririt tusdidt, neɣ 

iswi-s ad ilin isteqsiyen imaynuten swayes ad idemmer inelmaden ɣer unadi ugar. 

 

Nabila Maarfia tessasen-d tisekkiwin-nniḍen. Ɣer ɣur-s : «isteqsiyen yesufuɣen 

(imelillen) d wid yerzan tigawin ccuden ɣer wayen ɣran yakan yerna gzan-tt (ilugan n 

tjerrumt neɣ n tirawalt) yerzan ayen ssnen yakan neɣ ayen ibanen iqim-d kan ad t-id-mektin 

»*
2
. 

Tisekkiwin-a d ti : isteqsiyen ireglen, isteqsiyen n ufran, isteqsiyen n yilem, 

isteqsiyen n uwelleh neɣ n usmentes (n unjaɛ), isteqsiyen n usmekti*
3
. 

Imi d-nesassen yakan isteqsiyen ireglen, ad nɛeddi srid ad nsegzi tsekkiwin-a s 

yimedyaten : 

3.3. Isteqsiyen n ufran 

Isteqsiyen n ufran  ttakken-d tallelt i unelmad, s tikci n ttawilat n  tririt d uwelleh  ɣer 

wennar n unadi ɣef tririt, annect-a yettili-d s usekcem ntririt deg ummuɣ i d-yettunefken 

(amedya : isteqsiyen agtafran(QCM)). 

Amedya : 

Aselmad :  tizurin d igumma neɣ d izegza ? 

Anelmad : d igumma 

 

                                           

* « S‟agit-il de s‟assurer qu‟ils suivent bien la présentation ou s‟agit-il de les amener à émettre des hypothèses 

ou à verbaliser leurs réflexions ? Une réponse précise est-elle attendue en fin de discussion ou les échanges 

visent-ils à émettre de nouvelles questions, à pousser plus avant l‟investigation ? » . 
1
Ibder-it-id NAMORI Keita, (Yemẓer ass 10-03-2022), bdr.ya.  

*« Les questions qui aboutissent le mieux sont d‟ordre factuel se limitent aux choses déjà vues et assimilées 

(régles de grammaire ou d‟orthographe) et portent sur des faits déjà connus ou évidents et qui n‟engagent que 

la mémoire ». 
2
MAARFIA Nabila, (Yemẓer ass 04-03-2022), De l’usage (in)efficace du questionnement par l’enseignant en 

classe de FLE au primaire, [Deg uẓeṭṭa]. Tansa : https://journals.openedition.org/rdlc.1910. 

*Les questions fermées, les questions à choix, les questions à trou, les questions suggestives ou de 

provocation, les questions de rappel. 
3
Muqel MAARFIA Nabila, kif.aɣ. 

Aya, ur d-yemmal ara anelmad ad yefren tiririt i seḥḥan, ɣas ma ifren-itt-id,acku  yezmer ad 

tt-yefren war axemmem (kan akka). 

3.4. Isteqsiyen n yilem 

Isteqsiyen s yilem ttɛawanen deg beddu n tririt, ttɛawanen anelmad akken ad d-

yemmekti timussniwin i yesɛa (yessen) yakan, iwakken ad tent-iseqdec.  Maca, zemren ad 

qarɛen lǧehd (ussisen) n uxemmem n unelmad.  

Amedya:smed ilmawen n tefyar-a s imattaren-a: amek, anda, acḥal, anwa, dacu. 

- …….. isem-ik? 

- ……. yuran aḍris-a ? 

- …… i d-yussan ass-a ɣur-wen ? 

- …… teɣriḍ iḍelli ? 

- …… tzedɣeḍ ? 

3.5. Isteqsiyen n uwelleh neɣ n usmentes (n unjaɛ)  

Isteqsiyen n tumlin takken-d tiririt tarufrint i yettɛawanen akken ad d-naf tin 

iseḥḥan, aya s tigin n tlisa i wurti n tririt, s tikci n tmudemt, s unjaɛ anelmad d ulales, 

anelmad ad isedmer, ad d- yefk tiririt i yettraǧu uselmad. 

Amedya: 

 Aselmad: Acḥal n tergalini yesɛa umyag-a “yečča”.   

Anelmad: 3  

Aselmad: 3 n wacu? N tezidanin?  

Anelmad: ala, 3 n tergalin. 

3.6. Isteqsiyen n usmekti    

Isteqsiyen n usmekti s umata sawaḍen ɣer yiswi, acku tiririyin-nsen tekkin deg 

tmussni n unelmad, rzant ilugan n tutlayt i lemden, i ɣran yakan.  

Amedya : 

Aselmad: anwa ara d-yesmektin ɣef temsirt yezrin? 

Anelmad: D tamsertit gar D n tilawt d T n unti. 

Aselmad: fkem-d amedya. 

Anelmad: nettaru-t akka: D Tameṭṭut, maca deg ususru: Ttameṭṭut 

4. Tisekkiwin n yisteqsiyen ilmend n usesmel n Bloom   

Akken i d-tenna R.Biba Fakhouri: «Asesmel n Bloom i d-yellan i usemhez amussnan 

yettak tagnit mačči kan i uslal n yigmaḍ n ulmad ibanen, yettnadin ɣef yiswiren 

yemgaraden n uxemmem amussnan, maca daɣen i usnerni (usnefli) n yisteqsiyen i yteddun 

d yiswan yettwasbedden»*
1
. 

Deg usesmel-a, llan sḍis n yiswiren, yal aswir yesɛa tasekka n usteqsi i ycudden ɣur-s, 

ha-ten-a ddaw-a:
2
 

1/Amekti:Isteqsiyen yettwasugnen deg uswir-a amezwaru ttaken tagnit i ukat (lqis) 

n uskatu (n uḥraz) n tmussniwin. Isteqsiyen-a ttilin-d s yirman am wi: « anwa, amek, neɣ, 

melmi, fernet, gelmet-d, sideg, sduklet, atg. »s 

          2/Tigzi: Isteqsiyen i d-yettwaslalen deg uswir-a wis sin ttaken tagnit i ukat n tigzi n 

tmussniwin yettwalemden. Ttilin-d s yirman am wi: « meslayem, fkem-d imedyaten, 

srewsem, sissemlem, seknem-d, segzim-d, atg. ». S yisteqsiyen-a, aselmad ad yefk tagnit 

akken ad yeqqen gar tmussniwin i sɛan yinelmaden (i ɣran yakan) akked tmusniwin 

timaynutin d tirmit.  

        3/Asnas: Isteqsiyen yettwasugnen deg uswir-a wis kraḍ ttaken tagnit i uskazal n 

useqdec n tmussniwin yettwalemden, aya I ufray (ferru) n wuguren. Ttilin-d s yirman-a: « 

ḥesbet (siḍnem), beddlem, fkem-d tamuɣli-nwen ɣef (zerfen) isemda, segzim-d assaɣen gar, 

atg. ». 

4/Aslaḍ: Isteqsiyen d-yettwaslalen deg uswir-a wis ukkuẓ ttaken tagnit i uskazal n 

ukettur i  ay-yettaǧǧan ad nsideg iḥricen yemgaraden n tegrumma iwakken ad negzu 

taɣessa-nsen d tiddin-nsen, akken daɣen ad sneglu (ad d-nessufeɣ igmaḍ). Ttilin-d s 

yirman-a: « seddsem, zeɣnem, dacu-tent tektiwin tigejdanin, ssufeɣem-d ifukal,atg.». 

5/Askazal: Isteqsiyen d-yettwasugnen deg uswir-a wis semmus ttaken tagnit i 

uskazal n ukettur i aɣ-yettaǧǧan ad d-nefk izarafen i ybedden ɣef yisfernen uzzigen. Ttilin s 

yirman-a: « dacu i yellan d aɣaran (d azalan) ugar, d ameẓlan ugar, tqeblem, sfuklem, 

zeɣnem, seknem-d, atg. ». 

                                           

* « La taxonomie de Bloom pour le développement cognitif permet non seulement de concevoir des résultats 

d‟apprentissage clairs et ciblant des niveaux différents de réflexion cognitive, mais aussi de développer des 

question qui s‟alignent avec les objectifs déterminés ». 
1

 FAKHOURI R.Biba, (Yemzer ass 10-04-2022), Le questionnement, [Deg uẓetta]. Tansa : 

https://saea.uattawa.ca/site/images/1-SAEA/CPU/publicitaions/12 - Questionnement-FR.pdf 
2
 Muqel FAKHOURI R.Biba, kif.aɣ. 

pack://file%3a,,root,data,user,0,com.officedocument.word.docx.document.viewer,files,.tmpint,62ec0fc0-60d5-45fd-b496-93b9c552ecd5.docx/word/webSettings.xml


Ixef I : Tiẓri d tesnarrayt                                      Aḥric 1: Asesten deg uselmed 

24 

 

6/Asnulfu: Isteqsiyen d-yettwabnan deg uswir-a wis sḍis ttaken tagnit i uskazal n 

ukettur i aɣ-yettaǧǧan ad neddes akk iferdisen deg yiwet n tegrumma tanmeẓlant, taneslit. 

Ttilin s yirman-a: « sumrem-d afran, fehmem, sduklem, setgem, amek i tzemrem ad tektem, 

atg. ». 

Asissmel neɣ tamudemt n Bloom yesɛa azal deg uselmed, yettɛawan aselmad deg 

uselḥu n temsirt, d asissmel n tzemmar n yinelmaden deg yiswiren yemgaraden, yal aswir 

yesɛa tasekka n yisteqsiyen i ycudden ɣur-s. Isteqsiyen n yiswiren-attruḥun seg wayen 

isehlan (yellan d aḥerfi)ɣer wayen yuɛren(yellan d uddis), ttaken tagnit i uselmad  akken ad 

iẓer timussniwin i ḥerzen yinelmaden, tid i gzan, tid i zemren ad sqedcen i ferru n wuguren, 

tid i zemren ad selden (ama d taɣessa-nsent, amek leḥḥunt, neɣ d asufeɣ n teggrayin), 

iwakken daɣen ad yeskazel tizemmar i snernan akked tezmert-nsen n usnulfu neɣ n usemlili 

„tigin n tsemlilt). 

Mi d-nesassen tisekkiwin n yisteqsiyen neɣ n yisestanen s umata, ad nɛeddi ɣer 

tmiḍrant tagejdant n usentel n umahil-a: tiwuriwin n usesten. 

5. Tiwuriwin n usesten 

Akken i d-nenna yakan, asasten d allal gar wallalen igejdanen i yesseqdac uselmad 

iwakken ad yesseddu tamsirt, ad yaweḍ ɣer yiswi-s, ad gzun yinelmaden tamsirt. Isastanen 

sɛan aṭas n twuriwin, dɣa ad d-nemmeslay da fell-asent imi d iswi n umahil-a. 

Maulini yessnekwa-d ukkuẓ n twuriwin n usesten i yḍerrun deg lawan n tigawt 

yezdin aselmad d yinelmaden.  

Tamezwarut d asnulfu n trussna (ayen ur yessin ara unelmad)i d-ikecmen deg tiẓi 

yezwaren tiẓi n usbadu). Deg tiẓi-ya, aselmad yettnadi ad yessken i unelmad ayen ur 

yesssin ara, ad as-d-yemmel neɣ ad as-d-yekcef tarussna-s, ad t-yawi daɣen ad yefk 

isteqsiyen. 

Deg tiẓẓa n useggem (n usqaddi, n uslugen), aselmad yesseqdac asesten i usenqeḍ d 

uskazal: Yessidit timussniwin i yettwassnen yakan sɣur unelmad s usteqsi. Syin deg teɣzi n 

uwelleh n yinelmaden, asesten yesɛa tamlilt d tagejdant, imi aselmad yesseqdac-it akken ad 

iwelleh inelmaden iwakken ad xemmemen akken ilaq, dayen i yettɛawanen deg ufara d 

lebni n tmussni yettwaslemden
1
. 

                                           
1
Muqel CURTET Lydia, Dirk PERINI, Sylvie TISSOT, 2015, bdr.ya, asb.71. 

Nabila Maarfia tewwi-d awal ɣef twuriwin n usesten: «Tizrawin yezrin fkant-d 

isallen ɣef tsensekkiwin n twuriwin n usteqsi yemgaraden, yal amassan yerra azal i kra n 

uferdis amazlay: ama d tasnigit, ama d assaɣ anelmad/ asasten, ama d assaɣ asteqsi / 

aḍris, ama aswir amussnan… »*
1
. 

Gar tezrawin i d-tebder, ad naf Nicole Saulé-Susbielles (1982), i d-yesnekwan ṣa 

(07) n twuriwin tisensegmiyin: isali, asbeyyen, asidet, aseɣti, allus, askazal, tuddsa. Dayen 

ara d nsegzi deg wayen id yettdun. 

Jocelyne Giasson (1996, 2008) telha-d daɣen d usesten deg tɣuri. Mi tessesmel 

isteqsiyen ɣef snat n taggayin n Durkin, tefreẓ-d, ilmend n yiswi i nebɣa ad naweḍ, 

isteqsiyen i yessnernayen anelmad deg tegzi, i yettwasesmlen deg uḥric aselmad, isteqsiyen 

anda tiririyin-nsent iqbel-itent uselmad neɣ ala, i yettwasesmlen deg uḥric askazal. 

Olivier Maulini (2005), seg tama-s, ibder-d ukuẓ n twuriwin timeqranin: adaf n ccek 

(lixsas n tiseddi), asenqed d usekazal, asnulfu n trussna d tikci n usastan, ɣer taggara 

awelleh d usfari. 

Nabila Maarfia tessegza-d amek i tbeddilent tiwuriwin n usteqsi daxel n tneɣrit, ihi 

ad d-nawi awal ɣef wannect-a deg wayen i d-yettedun. 

5.1. Assaɣ asteqsi / lawan n temsirt 

Aselmad yettas-d ɣer tneɣrit akken ad yexdem tamsirt. Ilmend n Claude Germain 

tamsirt « D tagrumma n yirmad isnalmudanen, yemyellalen, yal yiwen d tayunt n tesledt n 

uselmed. Armud asnalmudan yezmer ad d-yawi ɣef usissen n yiwen n uferdis n tjerrumt, 

tarmudt n tegzi n tmenna, asegzi n umawal, urar n temlilt, atellel, atg. »*
2
. 

Tamsirt ihi temmal-d tagrumma n tirmad yemgaraden yerzan tajerrumt timawit, 

amawal… i yesɛan assaɣ way gar-asent, yal yiwet tettuneḥsab d tayunt n tesledt n uselmed. 

Deg teɣzi-s, yettak-d uselmad isteqsiyen ilan tiwuriwin yemgaraden. 

                                           

*« Les études antérieures nous renseigent sur les différentes typologies des fonctions de la question, ou pour 

chaque auteur, l‟accent est mis sur un aspect particulier : soit sur le volet pragmatique, soit sur la relation 

apprenant/questionnement, soit sur lien entre question et texte, soit encore sur le niveau cognitif…» 
1
MAARFIA Nabila, 2017, bdr.ya, asb. 98. 

*« un ensemble d‟activités didactiques hiérarchisées les unes par rapport aux autres, chacune formant une 

unité d‟analyse de l‟enseignement. L‟activité didactique peut porter sur la présentation d‟un point de 

grammaire, une activité de compréhension orale, une explication de vocabulaire, un jeu de rôle, une 

simulation, etc.». 
2
 Tebder-it-id MAARFIA Nabila, 2017, bdr.ya, asb. 99. 

Ihi, ilmend n Nabila Maarfia, llant kraḍ n tizza ideg d-yettak uselmad isteqsiyen ilan 

tiwuriwin yemgaraden:  seg tazwara: isteqsiyen ilaqen i uskazal, deg lawan n temsirt: 

isteqsiyen ilaqen aselmed- awelleh d usfari, seld n temsirt: isteqsiyen ilaqen i usidet*
1
. 

5.1.1. Seg tazwara: isteqsiyen ilaqen i uskazal 

Seg tazwara n temsirt, isteqsiyen n uskazal ttilin-d s umata ɣef wayen ssnen yakan 

inelmaden d wayen ur ssinen ara deg teswiɛt-nni iwakken aselmad ad yesker assar neɣ lebɣi 

n tmussni ɣer yinelmaden ayen ara yilin d tamentilt n temsirt, meḥsun d asidet neɣ d 

asenqeḍ n tazwara. Deg umecwar-a n beddu neɣ n tazwert, aselmad yeskanay-d arrat i 

yinelmaden, yeskaray-d adiwenni swayes ad ten-isekki deg usentel n temsirt. 

5.1.2. Deg lawan n temsirt: isteqsiyen ilaqen aselmed- awelleh d usfari   

 Da, aselmad ikeccem ɣer tizi tagejdant, neɣ ɣer wayen iwumi semman ul n temsirt, 

yettak-d isteqsiyen yemseḍfaren i yettawin ɣer usliqi, ɣer unadi ɣef tmental d yinalkamen, 

ɣer usbedded n wassaɣen gar yinefkan, atg. S wakka, ad nesɛu tagruma n yisteqsiyen d 

tririyin ɣef yal aferdis i sran yinelmaden. Aselmad deg tiẓi-ya yesseqdac isteqsiyen iwakken 

ad yesselḥu tamsirt-is d yinelmaden-is, ad ten-yessekcem ɣer wul n temsirt, ad sɛun tazmert 

tasnilsant akken ad d-fken tirirriyin yerna ad asen-yessiweḍ ayen yebɣa deg temsirt. Da, 

aselmad yesseqdac tisekkiwin n yisteqsiyen yemgaraden: isteqsiyen ireglen, isteqsiyen 

imeldiyen, isteqsiyen n uskazal, isteqsiyen n usmekti, atg. 

5.1.3. Seld n temsirt: isteqsiyen ilaqen i usidet 

Maulini (2005)
2
yesnekwa-d, aselmad ma yella yessutur seg yinelmaden-is « Anda-t 

ugafa? », aya mačči acku ur t-yessin ara, maca yebɣa ad iwali ma yella anelmad yessen-it 

neɣ ala. Isteqsiyin-a d isteqsiyen n usenqeḍ d usmekti, i yessiditen tigzi n wayen ssnen 

yinelmaden, nzemmer ad d-nini d isteqsiyen i ten-yeggaren deg tegnit n ukayad (ma yella 

lemden neɣ gzan ayen i asen-yettwaslemden?). D tagnit n uskazal amsileɣ, isteqsiyen 

ttaǧǧan aselmad ad yessenqeḍ yerna ad iseggem aselmed-is s wakaz n tnezzarirt.  

                                           

*En amont: les questions qui servent l‟évaluation, Pendant : Les questions qui servent l‟enseignemet-guidage 

et progression, Après : Les questions qui servent le controle. 
1
Muqel MAARFIA Nabila, 2017, kif.aɣ, asb. 99-104. 

2
 Tebder-it-id MAARFIA Nabila, 2017, kif.aɣ, asb.102 

Ihi, tawuri n usesten ɣer uselmad tettbeddil udem ilmend n lawan n temsirt, tzemmer 

ad tessaweḍ anelmad ɣer unamek n warrat ilmend n yisteqsiyen imwellhen, n yisteqsiyen n 

usenfali, n yisteqsiyen n usfari i yessishilen almad, neɣ aseɣti d uqeɛɛed ma yella tella 

tuccḍa, syin akkin, mi ara yessiweḍ ɣer yiswi n ulmad, ad asen-yefk isteqsiyen n uskazal 

neɣ n usenqeḍ, aselmad ad yeskazel timussniwin i yesɛa unelmad ɣur-s, dayen i as-ilaqen 

akken ad yezmir ad yesseqdec timussniwin-is. 

Seg wayen i d-nebder negza-d, aselmad yesseqdac asastan i uselḥu n temsirt-is 

akked d yimbeddalen i d-yettilin gar-as d yinelmaden-is, seg tazwara alama d taggara. 

Isastanen sɛan azal d ameqqran, imi syes-sen aselmad yessidit timussniwin n yinelmaden ad 

iwali ayen ssnen d wayen ur ssinen ara, yettaǧǧa-ten ad ḥsun s lixsas-nsen ara yilin d 

tamentilt n temsirt, ad ḥsun dacu-tt temsirt-nni, ad ten-iwelleh akken ad sɛun tamussni 

tutlayant, ayen ara ten-iɛawnen akken ad d-senfalin daxel n tneɣrit yerna ad asen-yesseẓri 

agbur n temsirt. Mi ara yaweḍ ɣer taggara n temsirt, yeskazal inelmaden-is akken ad iwali 

ma yella gzan ayen ɣran deg temsirt-nni. 

Marguerite Altet (1994) tessasen-d semmus n twuriwin i zemren ad sɛun 

yisteqsiyen, tiwuriwin-a d ti:
1
 

1/Isteqsiyen n usfari: Isteqsiyen-a ttawin anelmad akken ad yaweḍ ɣer yiswi n 

ulmad i nettnadi seg tazwara, dɣa ad yelmed (ad yesɛu) igburen i nenwa; 

2/ Isteqsiyen n usenqed (n usidet): Isteqsiyen-a ttaken tagnit i usiḍet n tegzi d 

wayen ssnen yinelmaden; 

3/ Isteqsiyen n talellt (n lemɛiwna): Isteqsiyen-a ttaken tagnit i usmendeg (i 

smussu) n unelmad, i uɛiwen-is deg tegzi d tifin n tmussniwin; 

4/ Isteqsiyen n telsagrut: Ttawin anelmad akken ad d-yemmekti rnu ad d-yessenfali 

timussniwin i yesɛa yakan; 

5/ Isteqsiyen n ufares: Sekcamen anelmad deg yiwet n tegnit n usnulfu, n ufares. 

Ilmend n wayen i d-nebder negza-d, isteqsiyen-a yal yiwen yesɛa iswi, dɣa 

isteqsiyen n usfari yesseqdac-iten uselmad iwakken ad iselḥu tamsirt, iwakken daɣen ad 

yessaweḍ anelmad ad yissin igburen, ad yawed ɣer yiswi n temsirt id yesbedd deg tazwara. 

Isteqsiyen n usiḍet ttɛawanen aselmad iwakken ad iwali ma yella gzan yinelmaden akken 

ilaq tamsirt, ttɛawanen-t akken ad isiḍet ayen yessen d wayen ur yessin ara unelmad. 

Isteqsiyen n talellt, ttɛawnen anelmad akken ad yegzu timusniwin i as d-yettak uselmad, 

                                           
1
 Ibder-it-d KEITA Namori, (Yemẓer ass 03-04-2021), bdr.ya. 

ttaǧǧan-t ad d-yessufeɣ akk ayen yessen. Isteqsiyen n telsagrut, yesseqdac-iten uselmad 

iwakken anelmad ad inad, ad d-yemmekti ayen yeɣra yakan, ad t-id- yessenfali, isteqsiyen-

a ttakken tagnit i unelmad akken ad yemmeslay ugar. Ma yella d isteqsiyen n ufares, ttaken 

tagnit i unelmad akken ad yesnulfu, ad ig tasemlilt i wayen yeɣra, da anelmad yezmer ad 

yesseqdec timusniwin timaynutin, ad d-ifares yis-sent. Ɣer taggara, isteqsiyen-a akk d wid 

d-yeslalayen tanezzarirt daxel n tneɣrit, yesseqdac-iten uselmad seg tazwara n temsirt almi 

d taggara-s. 

6. Amek ad nesteqsi deg tneɣrit? 

Akken ad igerrez (ad imures) usastan n uselmad, F.Macaire (1980) yefka-d semmus 

(05) n yisfernen i ilaq ad yedfer. Ɣur-s, akken ad yawed unelmad ɣer tsedmirt i yettraǧu 

sɣur yinelmaden, ilaq yal asteqsi ara d-yefk, ad yili akka:
1
 

-Iseḥḥa deg usileɣ-is; 

-  D usdid; 

-Iban; 

- Yeqqen ɣer win i t-id-yezwaren, yettheyyi win i t-id- yettafaren; 

- Yedda d uswir n yinelmaden (yemssa yid-sen).  

Deg usteqsi n yinelmaden yenna-d ilaq ad nedfer tarrayt-a: 

1/ Ad nefk asteqsi i tenɣrit akk, s wakken zemren ad as-slen yinelmaden akken ma 

llan; 

2/ Ad asen-nefk akud ilaqen i uxemmem akken ad nadin ɣef tririt; 

3/ Ad nextir anelmad akken ad d- yefk tiririt-is; 

4/ Ad nefk azal i tririt n unelmad neɣ ad nini I yinelmaden-nniḍen ad as-fken azal;  

5/Ad nini i yinelmaden ad d-alsen (ad d-ɛiwden) i tririt tufrint, iseḥḥan. 

Ilmend n wayen i d yenna umassan-a, negza-d  aselmad, yessefk fell-as ad yefk 

isteqsiyen ara fahmen yinelmaden, talɣa-nsen ilaq ad tili d tin isehlen, ad ilin ilmend n 

uswir-nsen, rnu ɣer waya, mi ara yefk asteqsi, ilaq ad asen-yefk tagnit iwakken ad 

xammemen ɣef tririt, syin akkin ad yefren anelmad ara d-yefken tiririt, rnu ad as fken azal i 

tririt-is ama d aselmad, ama d inelmaden. 

                                           
1
 Ibder-it-d, KEITA Namori (Yemzer ass 16-04-2021), bdr.ya. 



Ixef I : Tiẓri d tesnarrayt                                      Aḥric 1: Asesten deg uselmed 

29 

 

Ihi, isteqsiyen deg tneɣrit ilaq ad ilin s talɣiwin yemgaraden, ad ilin bedden ɣef 

tirmit n yinelmaden, rnu ad nefk azal i uswir n ulmad n yinelmaden. Deg uselmed-almad 

isteqsiyen illaq ad ilin s tisekkiwin yemgaraden, zemren ad tusemrasen deg yal tiklet (deg 

yal tizi n ukala): Asesmel n Bloom yezmer ad yettuseqdec d tamselɣut neɣ d allal i 

usemgired n wuguren n yisteqsiyen deg lawan n ulmad, akked uskar n wussisen n 

yinelmaden. 

Deg ulsenfali, ilaq ad nɛiwed asenfali i usteqsi yettunefken yakan s talɣa-nniḍen 

taḥerfit i yinelmaden, aya s wawalen i asen-isehlen, yettwafhamen. Daɣen, nezmer ad 

nseqdec talɣiwin-nniḍen n ulsenfali:  

Ihi, amussnaw-a KEITA Namori yefka-d ukkuz n talɣiwin d ti: Asteqsi-taɣlaɣt, 

Asteqsi- akkesrer, Asteqsi-lemri, Aseqsi-asmendeg*
1
. 

- Asteqsi-taɣlaɣt: ad nerr i unelmad aqteqsi i d-yefka syin ad as-nsuter ad d-yerr netta ɣef 

usteqsi; 

- Asteqsi-akkesrer: ad yerr uselmad asteqsi i d-yefka unelmad i unelmad-nniḍen. 

- Asteqsi-lemri: ad nerr asteqsi i d-yettunfken i tneɣrit akk. 

 -Asteqsi-asmendeg: D asmekti (s umata s wudem-nniḍen)n usteqsi i yeqqimen war tiririt 

acku ur as-nufi ara tiririt, iwakken ad d-naf tiririt-is.  

Ihi ilmend n wayen id nabder, aselmad, iwakken ad yefk asteqsi, ilaq ad yedfer 

tifukas-a, ti tteɛiwnen-t akken ad yexdem tamsirt-is, ad iselḥu taneɣrit-is deg tegnatin yelhan, 

rnu ad gzun yinelmaden.Ad isidet ma yella inelmaden sellan-as-d akken ilaq rnu ad isexdem 

asillef iwatan ara d-ijebden lwelha-nsen, ara ten-iɛawnen akken ad fehmen. Rnu ɣer waya, 

aselmad, deg yal tiklet, yelha ad ilsenfali asteqsi, ad t-yesseshil iwakken ad yefhem unelmad.  

Asesten yettuneḥsab d allal n uselmed, yesɛa azal d ameqqran imi fell-as i beddent 

temsirin yemgaraden, ladɣa taɣuri d tegzi n uḍris yerzan srid amahil-a. Aselmad yesseqdac 

asesten deg tneɣrit deg tizza yemgaraden (tazwara, lawan d taggara n temsirt), asesten 

ixeddem assaɣ gar uselmad d yinelmaden-is. Ihi, newwi-d awal ɣef kra n yiferdisen iccudden 

ɣer usesten daxel n tneɣrit, ama d tibadutin, tisekkiwin d twuriwin n yisteqsiyen, ma deg 

wayen i d-yettedun, ad d-nawi awal ɣef tɣuri d tegzi n uḍris, imi d tamsirt iɣef d-yewwi 

leqdic-a. 

                                           

* Questin-écho, Question-relais, Question-mirroir, Question reliance. 
1
 Ibder-it-d, KEITA Namori (Yemzer ass 16-04-2021), Kif.aɣ. 

7. Taɣuri d tegzi n uḍris 

Isestanen n uselmed i nra ad d-neglem deg umahil-a d wid d-yettak deg temsirt n tɣuri d tegzi 

n uḍris, dɣa yewwi-d ad d-nessegzi d acu i d taɣuri, d acu i d tigzi n uḍris.  

Taɣuri d tegzi n uḍris, d tarmudt i yesɛan azal d ameqqran deg taɣult n tesnalmudt, d lsas n 

tegzemt imi fell-as i bedden yirmad i tt-id-yeṭṭafaren, ama d amawal, tajerrumt, taseftit, 

asenfali s tira… Yessefk ɣef uselmad ad as-yefk akud akken ad tt-gzun yinelmaden akken 

ilaq, dayen ara ten-yawin akken ad fehmen timsirin i d-yeteddun. Seg tama-nniḍen, ur nezmir 

ad d-nemmeslay ɣef tigzi n tira war ma nemmeslay-d ɣef tɣuri, acku myekcament way gar-

asent, ihi, anelmad ilaq ad yesɛu tazmert-a n tɣuri. 

7.1. Tabadut n tɣuri 

Taɣuri ur tt-nettaf ara deg uɣerbaz kan, maca tettili deg tudert-nneɣ n yal ass. D asnas i 

yettɛawanen yal yiwen deg-nneɣ akken ad yelmed timussniwin deg taɣulin yemgaraden. Deg 

unnar n tesnalmudt, tettɛiwin anelmad deg tegzi akked d ulmad n tutlayt. 

Séverine De Croix, Jessica Penneman d Marielle Wyns sbadunt-d taɣuri akka:«[…] 

taɣuri n uḍris tezmer ad d-tettwasbadu am termudt n lebni n unamek i d-yesseḍra yimeɣri deg 

kra n usatal amaẓlay. Lebni-ya n tgensest tamatut, tanmeẓlant n ugbur n uḍris d agmuḍ n 

tnezzarirt gar yinefkan yerzan aḍris, imeɣri d usatal»*
1
. Ad d-negzu seg waya imeɣri mi ara 

yeɣɣar kra n warrat, tettili tnezzarirt gar-as d uḍris akked usatal, ara t-yawin neɣ ara t-yeǧǧen 

ad yebnu anamek n uḍris. Tanezzarirt-a tettili gar yimeɣri, tiktiwin yellan daxel n uḍris i 

yeɣɣar akked yisallen ney tiktiwin i-d-yezzin neɣ ilan assaɣ d udris, d ayen i yeettaǧǧan 

anelmad imeyri ad d-yebnu tikti ney tamuɣli tamatut ɣef uḍris. 

Jean-Pierre Cuq d Isabelle Grusa segzan-d taɣuri akka: « Taɣuri mačči d aksangal n 

yizmulen neɣ n tayunin tirawalanin, maca d lebni n unamek, i ibeddun s usenfalt n turdiwin n 

ulnamek, i wumi nettɛawad dima asbadu deg teɣzi n yigi n tɣuri d tezrawt n uḍris […]. 

Taɣuri, deg tbadut-is, d tanezzarirt gar uḍris d yimeɣri-is»*
2
. Tamussni n yilnumak isnilsanen 

                                           

*« […] la lecture d‟un texte peut etre définie comme une activité de (co) construction de sens réalisé par un 

lecteur dans un contexte particulier. Cette construction d‟une représentation globale cohérente du contenu du 

texte est les résultats d‟une interaction entre les données propres au texte, au lecteur et en contexte». 
1
DE CROIX Séverine, Jessica PENNEMAN, Marielle WYNS, 2017, « Concevoir un outil didactique pour 

enseigner la lecture des textes informatifs au début du secondaire», deg BRUNEL Megali d wiyaḍ (dir.), l’ 

enseignement et l’apprentissage de la lecture aux defférents niveaux de la scolarité, Presses universitaires de 

Namur, Belgique, isebtar 217-245. Tansa : https://books.openedition.org/pun/5108 

*« Lire n‟est pas un décodage de signes ou d‟unités graphiques, mais la construction d‟un sens à partir de la 

formulation d‟hypothéses de signification, constamment redéfinies tout au long de l‟acte lectoral et de 

l‟exploration du texte […]. La lecture est, par définition, une interaction entre le texte et son lecteur ». 

pack://file%3a,,root,data,user,0,com.officedocument.word.docx.document.viewer,files,.tmpint,62ec0fc0-60d5-45fd-b496-93b9c552ecd5.docx/word/footnotes.xml

(neɣ aseqdec n tzemmar tisnilsanin: tasnimeslant, tamawalant, taseddasant, tadriḍriasent), 

iman-is, ur tettaǧǧa ara imeɣri ad yegzu izen yuran, ilaq daɣen useqdec n tmussniwin-is 

yezrin (tarmit-is n yidrisen), tarimt-is n umaḍal, d tmussni-s tanmettit d tdelsant. Taɣuri ihi d 

lebni n unamek n uḍris s useqdec n waṭas n tzemmar i icudden ɣer tesnilest, tasnilesmettit d 

tesnigit: tazmert tasnilsant, tanawant, tamselɣant, tidlesmettit. 

Taɣuri, ilaq ad tettwadmu neɣ ad tettwaḥsab am termudt taggagt, tadelsant, tanmeslayt 

yerzan akk imeɣri, yesran (ilaq-as) daɣen i tzemmar yemgaraden n tnezzarirt. Ɣef waya, « 

ccɣel amezwaru n uɣerbaz ad d-yejbed lwelha n warrac ɣer ungal (tutlayt) timawt d ungal 

yuran, ad yekkes lixsas-nsen deg tezmert n tɣuri i d-wwin deg twaculin-nsen, yerna ad snernin 

ɣer-sen tizemmar tinmeslayin, tisnilsanin, tidelsanin, timeẓlanin (taggagin) iwakken ad asen-

fken tamussni taddayt iɣef ara iressi unadi-nsen n unamek […]. Taɣuri d tira d tirmad 

tisemmmadanin ur nezmir ad nefreq, ama deg wakud neɣ deg tallit tasensegmit »*
1
. 

Jean Pierre Cuq ibder-d iberdan i neṭṭafar deg uselmed n tɣuri deg taɣult n tesnalmudt 

n tutlayin: « Deg tesnalmudt n tutlayin, nzerrew s umata taɣuri s kraḍ n yiberdan 

yemgaraden: afran n yiḍrisen I tɣuri, irmad isensegmiyen, d waggaḍ (anekcum) ɣer unamek n 

yiznan yuran»*
2
. Aselmed n tɣuri yebna ihi ɣef wayen ara d-yesbedd ladɣa uselmad deg 

tazwara: lextyar n yiḍrisen, ara yilin ilmend n uswir n yinelmaden, afran n yirmad 

isensigmiyen ara yseddes deg tneɣrit, i ycudden ɣer uḍris, akked tigzi n uḍris. 

S wakka, tigzi n warraten teqqen ɣer tɣuri. Taɣuri deg tutlayt tanyemmat temmal-d 

asnas n tfukas n tɣuri yettwalemden s umata deg uɣerbaz, aya i tedfi neɣ i kra n leqdic. Taɣuri 

tsennerna-y aṭas n tzemmar 
3
: 

- Tazmert taddayt i yettawin ɣer tigzi n yisali aflalay n tirawt.  

- Tazmert tagrasent yettnadin ɣef uɛiwedn lebni n tuddsa taflalayt n warrat. 

- Tazmert talqayant yettnadin ad d-taf ayen yefren deg warrat. 

                                                                                                                                 
2
 Cuq Jean-Pierre, Isabelle GRUCA, 2017, Cour didactique du français, langue étrangére et seconde, Presses 

Universitaires de Grenoble, 4ᵉ édition, asb.154. 

*« Tout en sensibilisant les enfants au code oral et au code graphique du français, l‟école maternelle a 

prioritairement pour mission de compenser les carences du milieu familial et de  développer les compétences 

langagiéres, lingusitique, culturelles et logiques afin de fournir aux petits le bagage minimum sur lequel se 

fondera leur recherche du sens […]. Lire et écrire sont des activités complémentaires qu‟on ne peut envisager 

de dissocier, ni dans le temps ni dans la pratique pédagogique ». 
1
 Institutrice. Com, (Yemzer ass 28/04/2022), Les six compétence de la lecture efficace, [Deg uzeṭṭa]. Tansa : 

https:// institutrice.com / les-six-competences-de-la-lecture-efficace/  

*«En didactique des langues, on aborde, généralement, la lecture par trois voies différents : le choix des textes 

à lire,  

la nature des activités pédagogique, et l‟accés au sens des messages écrits».   
2
CUQ Jean Pierre, 2003, bdr.ya, asb 153-154. 

3
 AMARI Samira, « Tasnalmudt tamatut», Tigzi n tira, 2021. 

Ilmend n waya, tigzi n tira mačči kan tettawi anelmad ad yegzu aḍris i as-yefka 

uselmad, maca tettawi-t daɣen ad yessin ad ymeslay, akken daɣen i t-tettawi ad yesɛu 

tizemmar: 

- Tazmert n lsas: Mi ara d-iɣer unelmad taɣuri tasusamt tessawaḍ-it ad yegzu 

timussniwin ibanen, isehlen, ayen yellan d amtu deg uḍris. 

- Tazmert tagrasent: nettaweḍ ɣur-s s yisteqsiyen, aselmad ad iwelleh anelmad 

iwakken ad iwali aḍris  akken ilaq, ad t-iwelleh ɣef tarrayt ara yeḍfer iwakken  ad yegzu aḍris, 

ad yebḍu unelmad aḍris, ad as-iɛiwed lebni, D aqeɛed n tektiwin i yesɛa  unelmad ɣef uḍris. 

- Tazmert talqayant: Da aselmad ad iwet ad d-yesegzi ayen yellan d uffir ɣef unelmad, 

amedya, awalen neɣ tiktiwin ur yefhim ara unelmad, imi deg yal tigzi n uḍris ad d-naf aṭas n 

tmussniwin ur ifehhem unelmad. Syin akkin, ma yella aselmad yebɣa ad iwali ma yella 

yewwed yizen i yinelmaden-is ad ysuter deg-sen ad d-xedmen agzul, da ara iwali ma yella 

inelmaden-is gzan akken ilaq aḍris.  

7.2. Tabadut n tegzi n uḍris 

Tigzi n tira d tiremt, tettili-d seld tigzi n tmenna, tesɛa azal meqqren deg uselmed, fell-

as i bedden yiferdisen-nniḍen n tutlayt. Tamsirt-a mačči kan tettawi anelmad iwakken ad 

yegzu aḍris i as-d-yefka uselmad, maca tettawi-t daɣen akken ad yessin ad iɣer, ad 

yemmeslay. 

Ilmend n Jean-Pierre Robert (2002:32), irem n tegzi deg taɣult n tesnalmudt n tutlayin 

yemmal-d « tamhelt tanellayt n uksengel n yizen imaw sɣur usefdid (tigzi timawt) neɣ n yizen 

yuran sɣur yimeɣri (tigzi n tira) »*
1
. 

Seg tebdert-a ad d-negzu awal n tegzi deg tesnalmudt n tutlayin d asebded, d tifin (d 

azmak) n wazal neɣ n unamek n yizen, ama imaw neɣ yuran. 

Jean-Pierre Cuq yesbadu-t-id akka: « Tigzi d aketture i d-yettekken seg usemres n 

yikalan imussnanen, i yettaǧǧan anelmad ad yaweḍ ɣer unamek n uḍris i yettḥessis (tigzi 

timawt) neɣ i yeɣɣar (tigzi n tira)»*
2
. Anamek n waya, tigzi terza tigawin tinellayin (n wallaɣ) 

i yettawin amdan (neɣ anelmad) ad d-yaf anamek n uḍris, ama s tmesliwt-is neɣ s tɣuri-is. 

                                           

*« l‟opération mentale de décodage d‟un message oral par un auditeur (compréhension orale) ou d‟un 

message écrit par un lecteur (compréhension écrite)» 
1
Tebder-t-id BAHRAMBEIGUY Mehri, 2018, «La compréhension écrite : Une compétence par la perception 

du texte, l‟interprétation du texte et les stratégies de lecture», deg Plume (Revue semesterielle de l’Association 

iraninne de Langue et Littérature francaises), vol. 14, n°07-21, asb.07. 

*« La compréhension est l‟aptitude résultant de la mise en oeubre de processus cognitifs, qui permet à 

l‟apprenant d‟accéder au sens d‟un texte qu‟il écoute (compréhension orale) ou lit (compréhension écrite) ». 
2
 CUQ Jean Pierre, 2003, bdr.ya, asb. 49. 

  Nabila Tatah tenna-d:  

« Tigzi n tirawin d igi uddis, ilaq-as tnezzarirt n waṭas n yirmad ɣer yimeɣri. Deg tegnit n 

uselmed, inelmaden yewwi-d ad ɣren, ad zerwen aṭas n tirawin ilan talɣiwin yemgaraden: 

iḍrisen, arraten, tifelwiyin, izenziɣen, udlifen, isuɣlen (isnimken, isegziyen) n yinelmaden 

taken tagnit ad seqsin akken (lwaḥid) ɣef termest n “yizen”, rnu ad xememmen ɣef ttawilat n 

tegzi. Asekcem n turdiwin n yinelmaden, i yellan d later n usasten, ad ten-iɛiwen ad bnun 

adabu (akettur, tanezmart) ɣef yiḍrisen akked umaḍal »*
1
. 

Anamek n waya, deg tegzi n tirawin tettili tnezzarirt gar yimeɣri d yirmad 

yemgaraden. Daxel n tneɣrit, yessefk ɣef yinelmaden ad ɣren tirawin yemgaraden, ama d 

iḍrisen, arraten…atg, isegziyen i d-ttaken ɣef uḍris yettawi-ten ad seqsin lwaḥid ɣef yizen-is 

yerna ad xemmemen ɣef wamek ara t-gzun. Aselmad, mi ara d-iger turdiwin-nsen n unamek s 

yisteqsiyen, yettɛawan-iten deg tegzi n uḍris d ulmad n tmussniwin ilan assaɣ yid-s.  

7.3. Asesten deg temsirt n tɣuri d tegzi n uḍris 

 Da, ad d-nmeslay ɣef usasten n uḍris deg tikli n temsirt n tɣuri d tegzi n uḍris, imi d 

asesten n uselmad deg temsirt-a i aɣ-yerzan deg umahil-a. 

Akken i d-nenna yakan, taɣuri d tegzi n tira d tarmudt i yesɛan azal deg uselmed-

almad n tutlayin, aselmad yessefk ad as-yefk azal, ad tt-yesselḥu akken ilaq, acku anelmad ma 

yewweḍ yegza tamsirt-a, ad yegzu ula d timisirin i d-yetteddun.   

Isurta n tegzi n tira ḍerrun s talɣa n termad i ilaqen ad ten-nesseḍru s tillugna akken ad 

ndemmer yinelmaden ad jnun tisedmirin, i yettɛawanen deg tegzi.  Anelmad deg tegnit-a, ilaq 

ad yili yezmer kra kra ad yegzu ɣef menhu neɣ ɣef wacu i d-yettmeslay uḍris, ad d-yekkes 

isallen usdiden, ad d-yaf daɣen imyeḍfaren n tirawt (tamentilt, analkam, amyeḍfar akudan…), 

ad yaḍef ilugan igejdanen n ungal n tirawt (tuqqniwin, tisekkiwin n tefyirt, talɣiwin 

tinemyagin), ɣer taggara ad d-yessufeɣ ayen tebɣa ad d-tini, kra n tinawt, mi ara yesɛu 

tamussni igerzen n tutlayt.     

Deg tegzi n tira, am tegzi n timawit, anelmad, s uḍris ad d-yegru amawal, ineḍruyen n tɣerma, 

iferdisen n tjerrumt, n tɣessiwin, ara t-yessebɣren.  

                                           

*« La compréhension des écrits est un acte complexe qui suppose l‟interaction de plusieurs activités chez le 

lecteur. En situation d‟enseignement, les éleves sont amenés à lire et à travailler une multiplicité d‟écrits sous 

diverses formes : textes, documents, tableaux, schémas, graphiques, les interprétations des éléves permettent 

d‟interroger collectivement la réception du «message» et de faire réfléchir aux mécanismes de la 

compréhension. Intégrer les hypothéses des éléves, qui sont la trace d‟un questionnement, les aidera à 

construire un pouvoir sur les textes et sur le monde ». 
1
 TATAH Nabila, 2011, « pour une pédagogie de la compréhension de l‟écrit en classe de FLE », deg 

Synergies Algérie, n°12, isebtar123-130, asb.123. 

          Mi ara yɣer unelmad aḍris, ibeddu seg ujerriḍ amezwaru n uḍris, syin yettnerni awal s 

wawal, war ma yexdem assaɣ gar uḍris d aziḍris (ayen yellan berra i uḍris), war ma inuda deg 

tazwara tigzi tamatut n warrat. Tirmad n tegzi deg tneɣrit n tutlayt, iswi-nsent ad ikesrer tikli 

taswaɣt s waddud urmid n tegrut s ttawil n useqdec n tfukas iwatan ara yelmed unelmad yerna 

ara yessemres (ara yesnes) syin akkin deg yal tagnit n tegzi
1
. 

          Ad d-negzu seg waya, tigzi s tira mačči kan tettawi anelmad ad yegzu aḍris, maca 

tettawi-t daɣen  ad yessin ad iɣer, deg tazwara n temsirt, aselmad ilaq ad yessizeg ahil ilmend 

n uswir n yinelmaden-is, awalen yellan daxel n uḍris ad ilin d wid ara fehmen yinelmaden.  

Send taɣuri, aselmad ad yessuter seg yinelmaden-is ad d-fken tamuɣli-nsen ɣef wayen yellan 

berra i uḍris, ama d tugniwin, ama azwel, aɣbalu, syin akkin ad d-fken turdiwin. Aselmad deg 

tazwara ad iwelleh inelmaden-is ɣef tuddsa n uḍris (acḥal n tseddarin, tuddsa n uḍris temgarad 

ilmend n tsekkiwin), syin inelmaden ad ɣren taɣuri tasusamt, iswi-s ad ssnen ad ɣren iman-

nsen, ad d-ksen awalen ur fhimen ara, syin akkin ilaq ad ilin yisteqsiyen ɣef uḍris i ɣran s 

tɣuri tasusamt akken ad ẓren ma yella fehmen neɣ ala, iwakken ad fehmen turda iseḥḥan. 

Syin, ad d-iɣer uselmad, mi ara yekfu taɣuri, ad d-yefk isteqsiyen ɣef uḍris ama sɣur-s neɣ 

wid yellan deg udlisfus, ad yessegzi awalen i yuɛren ɣef yinelmaden. Ɣer taggara, ad asen-

yini xedmem-iyi-d tasemlilt n wayen tegzam deg uḍris-a.  

          Gar wallalen i yettwasemrasen deg urmud n tɣuri d tegzi n tira, ad d-naf isteqsiyen. 

Acku, akken d-tura Josette Jolibert: « Yal taɣuri d asesten n uḍris, ttsemma d aseḍru urmid n 

unamek i yetteg yimeɣri, seg yimataren yemgaraden, ilmend n wayen yettnadi deg uḍris 

iwakken ad iseḍru yiwen deg yisenfaren-is»
2
*. Ilmend n yisteqsiyen neɣ n yisestanen, 

anelmad ibennu-d tazemrt iwatan i tɣuri. Iselmaden uɣen tanumi deg urmud-a, ttaken-d 

isteqsiyen i d-ttheyyin seg tazwara, ama s ɣur-sen neɣ wid yellan deg uḍlisfus, i uskazal n 

yinelmaden.  

Deg tesnalmudt, iswi amezwaru n tegzi n tira, d tigzi n kra n uḍris deg tmeẓra-ines 

tigejdanin (yerzan asiggez d tirawalt, agbur, taseddast, inaw). Inelmaden ẓran asteqsi d allal i 

ten-yettɛawanen deg tegzi n uḍris. Ɣef waya, deg tsensegmit n tegzi, asesten n yiḍrisen d 

aferdis agejdan. « Tawuri-s tagejdant yettarra d tiflalayin timhal ilaqen i tegzi »*
3
. 

                                           
1
 Muqel AMARI Samira, « Tasnalmudt tamattut », Tigzi n tira, 2021. 

*« Toute lecture est un questionnement de texte, c‟est-à-dire une élaboration active de sens que fait un lecteur, 

à partir d‟indices disparates, en fonction de ce qu‟il cherche dans un texte pour répondre à un de ses projets». 
2
 Tebder-it-id DRIS Maria, 2019, « Apprendre à questionner à l‟écrit pour mieux comprendre », deg Revue 

Ichkalat, vol.08, n°02, isebtar 529-541, asb. 532. 

*« Sa fonction (celle du questionnement des textes) principale est de rendre explicites les opérations 

nécessaires à la compréhension».  
3
 DRIS Maria, 2019, kif.asb.  

Aselmad yezmer ad iseqdec timelmadin icudden ɣer usesten n uḍris, d isteqsiyen 

yuran ara d-fken yinelmaden ɣef uḍris, ara ten-iɛiwnen akken ad d-rren yerna ad gzun aḍris. 

Maria Dris tefka-d amedya-ya n tmelmadin yerzan tigzi n uḍris afuklan
1
.    

- Fkem-d isteqsiyen s talɣa iseḥḥan, ur ɣezzif ara, i ibanen  

- Isteqsiyen ilaq ad ilin qqnen ɣer usatal 

- Isteqsiyen ilaq ad d-ttunefken deg tazawara ilmend n unamek d tmudemt n usenfali. 

Amedya-nneɣ: aḍris afuklan (ilaq ad teẓrem ma yella d askasi ɣef tektiwin - yiwen n 

ukud, wayeḍ mgal – mayella d astan neɣ d aserebbet (neɣ amzernen n ugemmir, tcuddem 

isteqsiyen yerzan tirmad n tutlayt – amawal d tseddast - ɣer tsekka-ya taḍrisant). 

- Isteqsiyen n tegzi n tira ara d-farsem, ad ttwasrekden (ad ttwasnilen): 

- Amezwaru, deg tfelwit n usismel ilmend n taggayin tinmeglanin (ilaq ad tessumermt 

awalen neɣ tinfaliyyin ur nemqareb ara deg uḍris). 

- Wis sin, ɣef usteqsi agtafran ara d-yawin ɣef wawal neɣ tafyirt, i yesɛan tamlilit 

taxatart deg uḍris. Syin, ad d-tessugnem kraḍ n tenfalyin akken ad tawdem ɣer ufran (tiririt) 

iseḥḥan.  

- Wis kraḍ, ɣef usemres n yilsawalen i yeṭfen amkan n wawal neɣ n tmidrant tagejdant 

i yesɛan assaɣ sriḍ d usentel agejdan. 

- Wis ukkuz, ɣef umawal: d asuffeɣ n wayen yesɛan assaɣ d: timegdiwt (iknawen), 

tameglawalt (imeglawalen), urti amawalan, lebni n tefyar, n wawalen n yiwet n twacult, atg. 

- Wis semmus, ɣef tseddast. Da, ilaq ad d-tefkem yiwen n usteqsi ɣef usendudi 

yemgaraden ara txedmem: (assaɣ ameẓlan ara tesqedcem ilmend n tuqqna, asegel, agattwaɣ, 

abeddel n wakud neɣ n yiwudam neɣ n talɣiwin-nniḍen, atg.) 

Asteqsi aneggaru d amatu: tzemrem ad tseqsim akken ad d-tesbeddem tamuɣli n 

umyaru, ad tgem tasemlilt s ttawil n tfelwit ara tsemdem, ad d-tefkem ifukal, inalkamen… s 

unadi n usneflali (s usanzi).  

Timelmadin-a n usesten ttɛwanent inelmaden deg useddes d uwelleh n leqdic-nsen n 

tegzi.Timelmadin n usesten i d-yettak uselmad deg urmud n tɣuri d tegzi n uḍris, ilaq ad ilint 

d tid fessusen, yessishilen tigzi n yinelmaden. Aselmad yessefk ad yerr lwelha deg tazwara 

ɣer yiferdisen ifelalayen yellan deg uḍris, ad isteqsi inelmaden-is ɣef wayen yerzan amawal, 

taseddast, tasekka neɣ tawsit n uḍris. Syin, ad ten-iseqsi ɣef wayen idergen akken ad t-id-

sneglun, ad gen aseɣzen akken ad sɛun tamuɣli tanmezlant ɣef uḍris: ad d-sbedden assaɣen 

                                           
1
 DRIS Maria, 2019, kif.aɣ, asb. 534,535. 

yellan gar tinawin (awalen, tifyar, tiseddarin) yemseḍfaren, ad sqedcen timussniwin n tesnigit 

i sɛan yakan.  

Godelieve De Koninck tefka-d kra n yiwellihen ɣef wamek aselmad ad d-

yebnu isteqsiyen ilaqen i yinelmaden iwakken ad gzun aḍris s shala: Awellih 

amezwaru: « Asteqsi amezwaru yerzan aḍris, ilaq ad d-yawi ɣef tegrumma n uḍris 

yerna ad tili d agzul»*
1
. D assaɣ gar wawlen, tifyar, tiseddarin iɣef ilaq ad d-yili 

usesten iwakken anamek n yinaw ad d-ibin. S wakka, inelmaden ad ɣren akk aḍris, ad 

sɛun tikti ɣef unamek-is yerna ad izmiren ad as-d-gen agzul. Wis sin: « D asnekwu d 

usemres yettwaxedmen i kra n tsekka n yinaw akked usemres n yiferdisen i tt-isudsen, 

awalen, tifyar, tiseddarin, aḍris, i ilaqen ad ttwazerwen»*
2
. D iswi n teywalt i yettaken 

i uḍris tanila-s, i d-isbeddayen tasekka n uḍris ara yettwasqedcen. Dɣa, asesten ilaq ad 

d-yawi ɣef tmudemt n usenfali (tasekka n uḍris) d tulmisin-is, iwakken inelmaden ad 

d-snekwun tawuri neɣ igi n teywalt n uḍris. 

Amawal, taseddast, tajerrumt, tirawalt, d iferdisen i ikecmen deg tuddsa n 

tenmeẓla n uḍris, d ayen ibanen, ilaq ad d-yili usesten fell-asen. Maca, aselmad ilaq ad 

d-yefk dayen isteqsiyen ara yawin anelmad ad d-yesnekwu tabaɣurt (tiktiwin d talya d 

tuddsa akked usenfali-nsent) n uḍris, ad d-isegzi amek i yettwabna, amek ara 

yessedmer, ara t-yawin ad ixemmem akken ad yegzu asentel d unamek n uḍris. 

7.4. Tamlilt n yisteqsiyen deg tegzi n uḍris 

 Deg tɣuri, tigzi tetteddu dima meḥsub d yisteqsiyen, acku isteqsiyen zemren ad ilin d 

tasraft tamihawt yettwexxiren anelmad ɣef tegzi taḥeqqanit n uḍris, Jocelyne Gaisson (1990) 

tenna-d: « Neshassef imi tikwal isteqsiyen ttuseqdacen kan i usiḍet ma yella inelmaden ɣran 

aḍris. Maca, tarrayt-a n usemres n yisteqsiyen tettaǧǧa inelmaden ad gzun iswi n tɣuri d tririt 

ɣef yisteqsiyen mačči d aḍfar n kra n yiswi udmawan»*
3
. Ilmend n tmassant-a, aselmad 

isemras s umata isteqsiyen iwakken ad iẓer ma inelmaden-is ɣran aḍris, netta iswi aḥeqqani n 

                                           

* « La première question concernant un texte devrait porter sur l‟ensemble du texte et être un résumé ». 
1
DE KONINCK Godelieve, 1991, « Le questionnement de texte : un instrument formatif ?», deg Québec 

français, n°80, isebtar 64-66, asb. 65.  

* « C‟est l‟identification et l‟exploitation faites d‟un type de discours ainsi que l‟exploitation conjointe des 

éléments qui le composent, les mots, les phrases, les paragraphe et le texte, qui devraient être travaillées ». 
2
DE KONINCK Godelieve, 1991, kif.asb. 

*«On déplore que les questions ne servent parfois qu‟à vérifier si les éléves ont lu le texte. Malheureusement, 

cette façon d‟employer les questions laisse entendre aux éléves que le but de la lecture est de répondre aux 

questions et non poursuivre un objectif personnel». 
3

Ibder-it-id FALARDEAU Erick, 2003, «Compréhension et interpretation : deux composantes 

complémentaires de la lecture littéraire». Deg Revue des sciences de l’éducation, vol. 29, N°3. Isebtar 673-

674, asb. 677. 

yɣuri d tegzi n uḍris sɣur yinelmaden mačči d tiririt ɣef yisteqsiyen. Isteqsiyen-a twellihen 

anelmad ɣer yisallen imerniyen, sselmaden-t ad iwali tigzi n uḍris am cfawa ɣef yiferdisen 

yellan deg uḍris, am yismawen d yizemzen…, ssebɣasen yir tanumi n tɣuri (tanumi n diri), 

acku ttdemmiren anelmad ad yeṭṭef neɣ ad yecfu ɣef yiferdisen ur nessefk ara i tegzi tamatut, 

ilan tixutert tarlugant (ur nwata ara) i usekazal n tɣuri-s. 

Imi tigzi terza aḍris s umata, tlehhu-d deg usuffey n yizenziɣen imuta n uḍris i d-

yemmalen amek i yebna, ilaq ad nawi inelmaden ad qedcen ɣef tegzi-ya tamatut s yisteqsiyen. 

 

Ilmend n Erick Falardeau: « Ismektiyen n uḍris d tignatin igerzen iwakken inelmaden 

ad alseddsen isali s wudem amatu. Aselmad ilaq dayen ad d-iger isteqsiyen n usneglu 

ameẓlan deg yimseqsiyen n tegzi, akken ad sduklen timussniwin-nsen d yisallen iḍrisanen, 

iwakken isteqsiyen ad sɛun tamlilt n yimseddas imussnanen, mačči kan tamlilt n yimeskazalen 

»*
1
. Ismektiyen n uḍris d tagnit yelhan i yinelmaden akken ad d-alsen i tuddsa n yisali s 

tmamekt tamatut. Aselmad ilaq ad d-yexdem isteqsiyen n usneglu ameẓlan deg umsastan n 

tegzi, iwakken inelmaden ad qqnen timussniwin-nsen i sɛan yakan ɣer yisallen iḍrisanen, 

iwakken isteqsiyen ad ttusmersen d allalen i useddes amussnan, mačči kan i uskazal. Ɣef 

waya, ilaq ad neqqen asesten ɣer yiswan akked yinelmaden, mačči ɣer yiḍrisen. Isteqsiyen 

ilaq ad awin anelmad ad yesseddes taɣuri-s, mačči kan ad tt-yeskazel. Ilaq ad t-ǧǧen ad 

yelmed iwakken ad d-yaf s yiman-is tiɣessiwin tiḍrisanin tigejdanin: anallas, ameskar, 

iwudan, adeg, akud, tidest, atg: « Isteqsiyen ilaq ihi ad awin anelmad ad iseddes taɣuri-s, 

mačči kan ad tt-iskazel. Ilaq as as-fken tagnit ad yelmed ad d-yaf iman-is (s wudem anfulman) 

tiɣessiwin tiḍrisanin tigejdanin: amalas, ameskar (amaru), iwudam, idgan, ikuden, tidest, atg. 

»*
2
.  

Ihi, ilmend n yinefkan-a ussnanen i d-negmer, nwala isestanen d allal gar wallalen i 

yettwasemrasen deg temsirt n tɣuri d tegzi n uḍris, tfen adeg d amqran daxel n temsirt-a, s 

umata aselmad yettak-d isteqsiyen ɣef yifreḍisen yellan berra n uḍris aya  yettili-d send taɣuri 

tasusamt n yinelmaden, rnu yettak-d isteqsiyen ɣef yiferdisen yellan daxel n uḍris, aya 

iwakken ad yessiḍet, ad iwali ma yella inelmaden ɣran aḍris, rnu ɣer waya isteqsiyen 

                                           

*« Les rappels de texte sont d‟exellentes occasions pour les éléves de réorganiser l‟information de maniére 

globale. Le professeur devra voir aussi à toujours inclure des questions d‟inférence logique dans les 

questionnaires de compréhension, afin que les questions jouent aussi le role d‟organisateurs cognitifs, et non 

pas seulement celui d‟évaluateur». 
1
FELARDEAU Erick, 2003, kif.asb.  

*«Les questions doivent donc amener l‟éléve à organiser sa lecture, pas seuleument à l‟évaluer. Elles doivent 

lui permetre d‟apprendre à retrouver de façon autonome des structures textuelles fondamentales : narrateur, 

auteur, personnages, lieux, temps, intrigue, etc.». 
2
 FELARDEAU Erick, 2003, kif.aɣ, asb.677-678. 

tettaǧǧan inelmaden ad gzun iswi n tɣuri. Ihi, isteqsiyen ilaq ad ilin qnen ɣer usentel, s talɣa 

ur ɣezzif ara, banen. Wi , sɛan azal d amqran n temsirt-a n tɣuri d tegzi n uḍris, tettaǧǧan 

inelmaden ad bennun tazemret iwatan i tɣuri, rnu  iselmaden seqdacen isteqsiyen-a i usekazal 

n yinelmaden. 

Taggrayt  

Deg uḥric-a, newwi-d awal ɣef yisestanen n uselmad deg tɣuri d tegzi n uḍris, wi d 

lsas n temsirt, ur tezmir ad tili war isestanen.  

S wakka, ad d-nini isestanen tuneḥsaben d allal swayes i yezmer uselmad ad yessawed 

izen i yinelmaden-is, d wiḍ yesɛan tixutert meqqren deg tegnatin n uselmed d ulmad. Deg 

wayen i d-iteddun ad d-nekcem ɣer uḥric wis sin yerzan tasnarrayt, deg-s ad d-nessisen 

asentel, annar, taẓersastant, tallumt d tfukas n ugmar n yinefkan akked tarrayin n tesleḍt-nsen. 

Tazwert  

Yal leqdic ussnan yebna ɣef kra n tesnarrayt. Deg uḥric-a, ad d-nessisen tesnarrayt i 

neḍfer iwakken ad d-negmer inefkan ara aɣ-yawin ad d-nefk tiririt i ugnu d turdiwin i d-

nesbed deg tezwert tamattut. Iswi-nneɣ ad d-nesken tiwuriwin n yisastanen i d-yettak 

uselmad deg temsirt n tɣuri d tegzi n uḍris, ad nwali dacu-tt txutret-nsen deg uselmed n 

tutlayt.  

« Nezmer ad d-nesbadu tasnarrayt am tezrawt n usemres yelhan n tarrayin d 

tfukas»*
1
. 

Aya yebɣa ad d-yini yessefk ɣef umnadi ad yessen ad yefren tarrayin d tfukas ara 

yeḍfer deg umahil-is iwakken  ad yegmer inefkan yerna ad ten-isleḍ. 

Ɣef waya, deg uḥric-a ad d-nessisen iferḍisen-a n tesnarrayt: afran n usentel, 

tazersestant, afran n wunnar, tallumt, tifukas n ugmar n yinefkan (tannayt deg tneɣrit d 

udiwenni) akked tarrayin n tesleḍt n yinefkan-a, aya iwakken nawed ɣer yiswi n umahil-a.  

1. Afran n usentel  

Asentel-nneɣ yerza isastanen n uselmad deg tenɣrit, deg termudt n tɣuri d tegzi n 

uḍris. Nefren asentel-a acku ur mmugent ara fell-as tezrawin deg taɣult n tesnalmudt n 

tmaziɣt (Tasga n tutlayt d yidles n tmaziɣt n tesdawit n Bgayet), rnu ɣer waya nwala 

asastan d allal usrid i yessemras uselmad  deg temsirt, d asalel asensegmi daxel n tneɣrit n 

tutlayt. 

2. Tazersestant 

Leqdic-a yerza isastanen n uselmad deg urmud n tɣuri d tegzi n uḍris, yessefk fella-

aneɣ ad d-negmer akk isteqsiyen id-yettak uselmad daxel n tneɣrit seg tazwara n temsirt 

alma taggara-s, aya iwakken ad naweḍ ad d-nerr ɣef turdiwin d usteqsi agjedan i d-nsebd 

deg tezwert tamattut. Dɣa, dayen i aɣ-yeǧǧan ad neffeɣ ɣer unnar iwakken ad nẓer amek ara 

d-negmer inefkan yerzan asentel-a, s wakka nefren tannayt d usekles n temsirt   nexdem 

tannayt d usekles n temsirt iwakken ad nerr ɣef turda tamezwarut « isastanen ttɛiwinen 

aselmad deg usfari n temsirt », rnu ɣer waya, nexdem adiwenni d yinelmaden iwakken ad 

d-nerr ɣef turda tis snat: «isastanen sishilen tigzin uḍris i unelmad».   

                                           

*« La méthodologie peut se définir comme étant l‟étude du bon usage des méthodes et techniques ». 
1
 AKTOUF Omar, 1987, Méthodologie des science sociales et approches qualitative des organisations, une 

introduction à la démarche classique et une critique, Montréal, Presses Universitaires du Québec, asb,27 



Ixef I : Tiẓri d tesnarrayt                               Aḥric 2: Tesnarrayt 

41 

 

3. Afran n unnar  

Amahil-a yerza srid taɣult n tesnalmudt, dɣa iwakken ad neg tasastant-nneɣ nefren- 

d sin n yiɣerbazen ilemmasen i d-yezgan deg temdint n Bgayet. Amezwaru, isem-is 

«Atmaten Djouden», yezga-d deg wadeg i wumi qqaren “Dawaǧǧi”, wis sin isem-is 

«Atmaten Dris» sin yezga-d deg tɣiwant n « Ticci». 

Ayen i aɣ-yeǧǧan ad nefren iɣerbazen-a d liqrib, isuɛed-aɣ lḥal ad nerzu ɣer din imi 

yeqreb ɣer Tesdawit ideg neqqar, rnu yeqreb ɣer tmezduɣt-nneɣ, rnu ɣer waya iselmaden n 

yiɣerbazen-a (wid terza tsestant-nneɣ) sɛan tarmit deg uselmed n tmaziɣit, ladɣa d ta i d-

sebba tagejdant i aɣ-yeǧǧan ad nefren iɣerbazen-a. 

Nefren-d aswir wis kraḍ, aɣerbaz alemmas, acku inelmaden n uswir-a ɣran tamaziɣt 

deg yiswiren yezrin, rnu sɛan tikti ɣef yisteqsiyen i d-yettilin deg temsirt n tɣuri d tegzi n 

uḍris, uɣen tanumi, ttillin-d yisteqsiyen send d seld taɣuri n uḍris; isallen-a, newwi-ten-d 

sɣur kra n yinelmaden, imi nmeslay yid-sen ɣef urmud-a send ad kecmen ɣer tneɣrit. S 

umata dayen i aɣ-yeǧǧan ad nefren aswir-a.  

3.1. Tallumt 

Tallumt i d-nefren akken ad neg tasestant-nneɣ d snat n temsirin n tɣuri d tegzi n 

uḍris i wumi nga tannayt akked d 12 n yinelmaden ukud nga adiwenni. Deg yal yiwen gar 

sin n yiɣerbazen i d-nebder iwsawen, neḥḍer ɣer yiwen n uselmad  yiwet n temsirt n tɣuri d 

tegzi n uḍris. Syin nexdem adiwenni d 6 n yinelmaden n uselmad amezwaru (n uɣerbaz 

«Atmaten Djouden»,i wumi ara neg asengal-a: As1) akked 6 n yinelmaden n uselmad wis 

sin ( n uɣerbaz «Atmaten Dris», i wumi nga asengal-a: As2). S wakka, deg yal aɣerbaz 

neddem-d 6 n yinelmaden i aɣ-d-yefren uselmad-nsen:  2 n yinelmaden yesɛan aswir 

ɛlayen, 2 n yinelmaden yesɛan aswir alemmas akked 2 n yinelmaden yesɛan aswir adday. 

Ihi, inelmaden-nneɣ imsulɣa, akken yemseḍfar uswir-nsen d usengel i asen-nefka, d wi: 

An1, An2, An3, An4, An5, An6( wid n uselmad As1), An7, An8, An9, An10, An11, An12 

(wid n uselmad As2). 

Iselmaden (As1 d As2) i ɣer nexdem tannayt d wid yesɛan aswir n turagt d Master, d 

wid yesɛan tarmit deg uselmed n tutlayt n tmaziɣt.  

  4. Tifukas n ugmar n yinefkan  

Iwakken ad d-negmer inefkan ara aɣ-yeǧǧen ad naweḍ ɣer yiswi n umahil-a, neḍfer 

snat n tfukas. 

      4.1. Tannayt n tneɣrit 

D tatwilt tamzwarut i nesseqdec daxel n tneɣrit iwakken ad nessaweḍ ɣer yiswi n 

tezrawt-nneɣ. Nga tannayt i snat n tneɣriyin, ideg llan 25 n yinelmaden deg yal tneɣrit, 

neḥḍer yerna nsekles snat n temsirin n tɣuri d tegzi n uḍris ( i xedmen As1 d As2), i ytekkin 

deg usenfar amezwaru “ Ad d-neg ammud n wullisen i temsizelt n was agraɣlan n tutlayt 

tayemmat”, maca mgaradent tgezmin ideg kecment temsirin-a (yiwet d tis kraḍ «Ad greɣ 

aglam deg wullis», tayeḍ d tis ukkuẓ « Ad greɣ asegzu deg wullis»). Iswi n tannayt-a ad 

nwali isestanen i yseqdec uselmad deg uselḥu n tneɣrit-is, ma yella isestanen-a ttɛiwinen-t 

deg usfari n temsirt. Ɣef waya, neḍfer tafelwit-a n tannayt i d-nesbedd seg tazwara : 

                 Isfernen n tannayt  Ih    Ala  

- Aselmad yesmekta-d tamsirt yezrin s useqdec n yisastanen. 

-Isassen-d iswan n temsirt 

  

- Isemres isastanen s wayes ara ḥsun yinelmaden s wayen ur ssinen 

ara akken ad t-lemden deg temsirt-nni. 

  

- Yefka-d isastanen send d seld  taɣuri n uḍris.   

- Isemres isastanen iwakken ad ten-iwelleh deg tɣuri d tegzi n 

uḍris. 

  

- Aselmad yettak-d isastanen yemgaraden deg tsekka-nsen.   

- Aselmad iseqdec isastanen d allal i usegzi n uḍris d ulmad n 

tutlayt. 

  

-Isastanen ilan tawuri n uskazal (askazal amnadi) ladɣa deg 

tazwaran temsirt. 

  

- isastanen ilan tawuri n uselmed d uwelleh akked usfari, deg 

lawan n temsirt.  

  

- Isastanen ilan tawuri n usidet, asefqed d uskazal (askazal 

imsilleɣ) deg taggara n temsirt. 

  

- Aselmad isemres isastanen s wayes i d-ijebbed, i d-yettarra 

lwelha n yinelmaden ɣer temsirt, i ten-yessegmay neɣ i ten-

isebɣas. 

  

- Aselmad, s yisastanen, iselḥaw, yettwellih imbaddalen .   

- Isastanen ttɛawanen aselmad deg usfari n temsirt.   

 

Tafelwit 1: Tafelwit n tannayt 

Tafelwit deg-s 3 n texxamin 

- Taxxamt tamezwarut isfernen n wannay. 

- Taxxamt tis snat ih  

- Taxxamt tis kraḍ ala. 

Iswan n temsirt, fkan-aɣ-ten-id yiselmaden, d nutni i ten-id-yessumren ilmend n 

usentel n tegzi n uḍris, ma d isefrnen n tannayt d nekni i ten-id-yessumren ilmend n wayen 

id-nessasen deg uḥric n teẓri. Annect-a, iwakken ad nẓer ma yella isastanen ttɛawanen 

aselmad deg usfari n temsirt.  

4.1.1. Asekles 

Iwakken ad nsemmed tannayt i nga deg tneɣrit, nga asekles i snat-nni n temsirin n 

tɣuri d tegzi n uḍris, S wakka, ad d-negmer akk isteqsiyen i yessexdem uselmad deg 

tazwara n temsirt almi d taggara-s, iwakken ad asen-neg tasledt, ad nwali dacu i d tawuri-

nsen, ad d-nesken tixuter-nsen deg uselmed. 

4.1.2. Asissen n temsirin i neḥder deg tneɣrit  

Iwakken ad d-naf tiririt i turdiwin d ugnu n umahil-a,  nerza ɣer unnar, nga tannayt 

deg sin yiɣerbazen, dɣa neḥder i snat n temsirin n tegzi n uḍris i yettkin deg snat ɣer yiwen 

n usenfar ilan azwel « Ad d-neg ammud n wullisen i temsizzelt n was agraɣlan n tutlayt n 

tyemmat», iswi n usenfar-a, inelmaden ɣer taggara-s, ad ssiwḍen  ad arun ammud n 

wullisen i temsizzelt n was agraɣlan n tutlayt n  tyemmat, ihi, deg wayen i d-iteddun ad d-

nessisen timsirin-a i neḥder deg tannayt.    

4.1.2.1.Tamsirt tamezwarut: 

Tamsirt-a neḥder-it ɣer uselmad amezwaru deg uɣerbaz alemmas, aswir wis kraḍ 

«Aytmaten Djouden», i d-yezgan deg temdint n Bgayet, tamsirt-a tekcem deg tegzemt tis 

kraḍ  «Ad greɣ aglam deg wullis», azwel n uḍris « Tallit n ttraḍ », d aḍris d-yewwin ɣef 

ttraḍ n tmurt n Lezzayer, amyaru iglem-d amek inḥaffen yimezdaɣ n tmurt n Lezzayer deg 

tallit-a n ttraḍ. 

Iswan n temsirt-a tamzwarut n tɣuri d tegzi n uḍris d wi:  

- Ad d-iɣer unelmad akken iwata aḍris. 

- Ad yegzu anamek n uḍris ( awalen, tinfaliyin ). 

- Ad d-isuffeɣ unelmad azalen inmettiyen seg uḍris. 

- Ad yeɛqel unelmad aglam dexel n uḍris ullis.  

- Ad d-yessufeɣ taɣessa n uḍris. 

4.1.2.2. Tamsirt tis snat 

Tamsirt-a, neḥder-itt ɣer uselmad wis sin deg uɣerbaz alemmas «Aytmaten Dris», 

deg taɣiwant n Ticci, tamsirt-a tekcem deg tegzemt tis ukkuẓ « Ad greɣ asegzu deg wullis», 

azwel n uḍris « Tamɣera n unẓar», deg-s amyaru iseqdec asegzi daxel n wullis. 

Iswan n temsirt-a tis snat n tɣuri d tegzi n uḍris, anelmad ad yesnerni tizemmar-a: 

- Ad yakez unelmad iferdisen n teywalt n uḍris; 

- Ad d-iɣer aḍris akken ilaq; 

- Ad yegzu aḍris; 

- Ad yakez talɣa n uḍris; 

- Ad d-ifares amectuḥ ideg ara yessemres asegzu. 

4. 2. Adiwenni d yinelmaden 

Adiwenni d ambeddal n umeslay gar sin n yimdanen, d tafakust i yseqdac umnadi 

iwakken ad yegmer isallen ɣef kra n usntel.   

Nesseqdec adiwenni d yinelmaden, imi d nutni ara aɣ-d-yefken isallen ma yella 

isteqsiyen n uselmad ssishil-asen tigzi n uḍris. Nesseqdec adiwenni usrid acku nra ad d-

nawi isallen usdiden ɣer yak inelmaden-nneɣ imsulɣa ɣef tegzi-nsen i uḍris. Akken d-nenna 

iwsawen(3.1. Tallumt), nefren deg yal taneɣrit ideg nga tannayt, s lmendad n uselmad, 06 n 

yinelmaden (sin ilan aswir unnig, sin ilan aswir alemmas, sin ilan aswir adday). Dɣa, 

nseqdec tarrayt n wakkas n tissa (n taggayin): Nebḍa inelmaden n yal taneɣrit ɣef kraḍ n 

tissa neɣ n yigrawen (wid ilan aswir unnig, wid ilan aswir alemmas, wid ilan aswir adday), 

syin nefren talmet neɣ tikkest taḥerfit n sin n yinelmaden deg yal tissi s lmendad n uselmad. 

S wakka, nefren-d 06 n yinelmaden imsulɣa deg yal taneɣrit, 12 akkit n yinelmaden ilan 

iswiren yemgaraden.    

     4.2.1. Isteqsiyen n udiwenni d yiswan-nsen  

   1/Ma tḥemleḍ taɣuri d tegzi n uḍris? Iwacu? 

Iswi-s: akken ad d-fken tikti i sɛan ɣef urmud n tɣuri d tegzi n uḍris. 

  2/ Dacu i d lmeɛna n usteqsi n uselmad ɣur-k? 

Iswi-s: ad d-yefk tamuɣli-s ɣef usteqsi. 

  3/ Ma yella tfehmeḍ isteqsiyen n uselmad? 

- Ma ih, amek i k-ttɛawanen? Deg wacu i ttɛawanen? 

- Ma xaṭi, iwacu? Dacu i d uguren? 

Iswi-s: ad nwali tigzi n yinelmaden. 

 4. Ma yella tfehmem aḍris s yiqteqsiyen i d-yettak uselmad? 

Iswi-s: ad nzer tamlilt n yisteqsiyen n uselmad deg tegzi n yinelmaden.   

 Ihi, nefren-d ukkuẓ n yisteqsiyen i nefka i yinelmaden, yal asteqsi ad aɣ-yessiweḍ 

ɣer kra n yiswi, syin akkin nerza ɣer yiɣerbazen i d-nebder yakan akken ad nexdem 

adiwenni d 12 n yinelmaden, 06 deg yal aɣerbaz. 

5. Tarrayin n tesledt n yinefkan  

Iwakken ad d-nerr ɣef ugnu n tezrwet-a « Dacu i d tixutert n yisastanen n uselmad 

deg temsirt n tɣuri d tegzi n uḍris, aswir wis kraḍ n uɣerbaz alemmas? », yessefk fell-aneɣ 

ad neḍfer tarrayin i tesleḍt n yinefkan i d-negmer deg unnar, ama wid n tannayt, ama wid n 

udiwenni, inefkan icudden ɣer usentel-nneɣ. Isteqsiyen i d-yettak uselmad deg temsirt  deg 

temsirt n tɣuri d tegzi n uḍris, aswir wis kraḍ n uɣerbaz alemmas. 

Inefkan n tannayt, ad asen-neg tasleḍt iwakken ad nwali ma yella isastanen 

ttɛawanen aselmad deg usfari n temsirt. Ma d inefkan n udiwenni, ad ten-nesleḍ iwakken ad 

nwali ma yella isastanen  sishilen tigzi n uḍris i yinelmaden.  

5.1. Tarrayt n tesledt n yinefkan n tannayt 

Deg tazwara, nga tannayt d usekles, iwakken ad d-negmer isteqsiyen d wamek i ten-

yesseqdec uselmad deg tazwara n temsirt almi d taggara-s. Dɣa, ad neg tasledt i tfelwit n 

tannayt i neḍfer ilmend n yal asfern, syin akin ad neg tasledt i  yisteqsiyen n uselmad 

ilmend n tiẓẓa n temsirt (deg tazwara n temsirt, deg lawan n temsirt, deg taggara n temsirt) 

iwakken ad d-nessufeɣ tiwuriwin-nsen, ayen ara aɣ-yawin ad d-nesken tixutert-nsen deg 

termudt n tɣuri d tegzi n uḍris. 

    5.1.1. Inefkan n usekles  

Akken i d-nebder yakan, nga askles daxel n tnenɣrit n tutlayt n tmaziɣt, s turagt (s tesriḥ) n 

uselmad, nesseqdec allal n tilifun. Syin akkin, nessekles isteqsiyen n uselmad s tira tumrist, 

nura ula d tiririyin n yinelmaden, acku yella wanda i nettuḥwaj tiririyen-nsen deg tesleḍt. 

Deg tira-ya, nessemres kra n yizamulen :  

- Astq01, Astq02 … atg: nesseqdec-iten i yisteqsiyen i d-yefka uselmad. 

-  Gar tuccar: nesseqdec-iten mi ara d-ifek unelmad tiririt. 

- Tira tazurant: nesseqdec-it mi ara d-yessegzi kra uselmad.  

- Tira imalen + gar tuccar: nesseqdec-iten mi ara  d-iɣer uselmad s yisem n unelmad-is. 

- An: isem n unelmad.  

 5.2. Tarrayt n tesledt n yinefkan n udiwenni  

Idiwenniyen i nga d yinelmaden s usekles, nessekles-iten s tira tumrist nerna nura s 

tira tazurant awalen d tnfaliyin n tutlayin-nniḍen i yellan deg-sen. 

Inefkan n yidewenniyen-a, ad ten-nesleḍ ilmend n yisental n yisteqsiyen i nefka i 

yinelmaden. Deg tazwara, ad neg taɣuri tusliḍt i tririyin n yinelmaden ( aswir aɛlayan, 

alemmas, adday) n uselmad As1 d uselmad As2 ɣef yal asteqsi, ad d-nessufeɣ taggayin n 

tririyin. Syin, ad neg tasleḍt ilmend n yal taggayt, iwakken ad nwali ma yella isteqsiyen n 

uselmad sishilen i yinelmaden tigzi n uḍris. 

Taggrayt 

S wakka, nekfa aḥric n tesnarrayt. Deg-s nessaweḍ nessasen-d annar n tsestent-nneɣ, 

tifukas i neḍfer deg ugmar n yinefkan, tarrayin n tesleḍt-nsen ara neḍfer iwakken ad  

nessaweḍ ad d-nerr ɣef usteqsi agjedan d turdiwin i d-nesbed deg tezwert tamattut. 

Deg yixef i d-iteddun,ad nɛeddi ɣer tesleḍt n yinefkan-a.    

Taggrayt n yixef I 

Deg yixef-a amezwaru, llan deg-s sin n yiḥricen. Aḥric amezwaru d aḥric n teẓri, 

deg-s nemmeslay-d ɣef usesten d tsekkiwin-is s yimedyaten, d tsekkiwin-is ilmend n 

usesmel n Bloom akked twuriwin-is ilmend n Nabila Maarfia d Marguerite Altet d Moulini. 

Syin, nɛedda nessasen-d tarmudt n tɣuri d tegzi n uḍris, nessbadu-tt-id, syin akkin, 

nemmeslay ɣef usesten d tikli n temsirt n tɣuri d tegzi n uḍris akked temlilt n usesten deg 

tegzi n uḍris. 

Aḥric wis sin, yerza aḥric n tesnarrayt, deg-s nessasen-d tifukas i neḍfer i ugmar n 

yinefkan (tannayt n yiselmaden akked udiwenni d yinelmaden), syin nemla-d tarrayin n 

tesleḍt n yinefkan-a. 

Tura, ad nekcem ɣer yixef n tesleḍt, ad neg tasleḍt i yinefkan i d-negmer deg unnar, 

iwakken ad d-nerr ɣef turdiwin i d-nesbedd deg tezwert tamattut. Dɣa, deg uḥric amezwaru, 

ad nesleḍ inefkan n tannayt i yiselmaden deg temsirt n tɣuri d tegzi n uḍris, ma deg uḥric 

wis sin, ad neg tasleḍt i yinefkan n yidiwenniyen i nexdem d yinelmaden.  

Tazwert n yixef II  

Ixef-a aneggaru ad yerzu tasleḍt n yinefkan i d-negmer seg sin n yiɣerbazen 

ilemmasen, aswir wis kraḍ. Ixef-a yebda ɣef sin n yiḥricen.  

Aḥric amezwaru, yerza tasleḍt n yinefkan n tannayt, nesseqdec ttawil n usekles 

iwakken ad d-negmer isteqsiyen i yesseqdec uselmad deg temsirt n tɣuri d tegzi n uḍris, seg 

tazwara-s alma  d taggara-s, aya iwakken ad neg tasleḍt i yal asteqsi n uselmad, ara yilin 

ilmend n tizza yemgaraden, (ama send tamsrit neɣ lawann temsirt neɣ deg taggara n 

temsirt) akken ad d-nessuffeɣ tiwuriwin-nsen daxel n tneɣrit, ad nwali ma yella ttɛawannen 

aselmad deg usfari n temsirt. 

Ma d aḥric wis sin, ad nesleḍ inefkan n yidiwenniyen i nga d yinelmaden, iwakken 

ad nwali ma yella isteqsiyen i asen-d-yettak uselmad-nsen daxel n tneɣrit ssishilen-asen 

tigzi n uḍris. 

S yigmaḍ n tesledt-a, ad nessiweḍ ɣer tririt d usidet n turdiwin n leqdic-a.      

Tazwert  

Deg uselmed-almad, aselmad yesselḥaw tamsirt-is s watas n wallalen gar-sen 

asesten i yellan d asentel n tezrawt-a deg temsirt n tɣuri d tegzi n uḍris, dɣa deg uḥric-a ad 

d-nessisen tasleḍt n tannayt d udiwenni i nga deg tneɣrit.  

Ihi, ad d-nezwir deg teflwit n tannayt, ad sen-xdem tasleḍt i yal asefren, sin akkin ad 

d-nexdem tasleḍt i yisteqsiyen n uselmad id-nsekles daxel n tneɣrit, iswi ad nwali tawuri n 

yal asteqsi akken ad nsebyen tixutert-nsen deg tneɣrit, rnu akken ad nwali isteqsiyen-a ma 

yella ttɛawanen aselmad deg usfari n temsirt. 

Syin akkin, ad d-nexdem tasleḍt i udiwenni i nexdem d yinelmaden, iswi ad nwali 

ma yella isteqsiyen ssishilen i unelmad tigzi n uḍris.   

1. Tasleḍt n yinefkan n tannayt n As1 

Da, ad neg tasleḍt i yinefkan i d-negmer deg snat n temsirin n tɣuri d tegzi n uḍris 

deg uɣerbaz alemmas, aswir wis kraḍ. Iswi-nneɣ ad d-nessisen isastanen i yesseqdec 

uselmad deg temsirt-a, rnu ad d-nsukkes tiwuriwin-nsen iwakken ad d-nerr ɣef turda 

tamezwarut n tezrawt «Isastanen ttɛiwinen selmad deg usfari n temsirt».  

Ad nezwir seg tesleḍt n yinefkan n tannayt n As1, deg uɣerbaz alemmas: « 

Aytmaten Djouden». 

Isfernen n tannayt    Ih              Ala  

Aselmad yesmekta-d tamsirt yezrin s useqdec n yisastanen.  Isassen-d 

iswan n temsirt. 

 

           ˟ 

 

 Isemres isastanen s wayes ara ḥsun yinelmaden s wayen ur ssinen ara 

akken ad t-lemden deg temsirt-nni. 

 

            ˟ 

 

 Yefka-d isastanen send d seld taɣuri n uḍris.  

            ˟ 

 

Isemres isastanen iwakken ad ten-iwelleh deg tɣuri d tegzi n uḍris.  

            ˟ 

 

Yefka-d isastanen yemgarden deg tsekka-nsen.  

           ˟ 

 

Yesseqdec isastanen d allal i usegzi n uḍris d ulmad n tutlayt.  

          ˟ 

 

Isastanen ilan tawuri n uskazal (askazal amnadi) ladɣa deg tazwara n 

temsirt.  

 

˟ 

 

Isastanen ilan tawuri n uselmed d uwelleh akked usfari, deg lawan n 

temsirt. 

 

          ˟ 

Isastanen ilan tawuri n usidet, asefqed d uskazal (askazal imsilleɣ) deg 

taggara n temsirt. 

 

˟ 

 

Aselmad isemres isastanen swayes i d-ijebbed, i d-yettarra lwelha n 

yinelmaden ɣer temsirt, i ten-yessegmay, neɣ i ten-isebɣas.  

 

          ˟ 

 

Aselmad s yisastanen iselḥaw, yettwellih imbeddalen.  

          ˟ 

 

Isastanen ttɛawnen aselmad deg usfari n temsirt.  

          ˟ 

 

 

Tafelwit 2: Inefkan n  tannayt n As1 

 Ihi, ad d-nɛeddi ad neg tasleḍt i yinefkan n yal  asfern n tannayt, iwakken ad naweḍ ɣer 

yiswi n tezrawt-a.   

1.1. «Aselmad yessmekta-d tamsirt yezrin s useqdec n yisastanen» 

Deg wayen yerzan asfern-a, nufa-d aselmad iḍfer-it, imi nwala-t send ad yebdu 

tamsirt-is tamaynut yefka-d kra n yisteqsiyen iwakken ad d- yesmekti inelmaden-is ɣef 

wayen ɣran yakan deg tgezmin yezrin, dɣa ad d-nebder kra n yisteqsiyen i asen d-yefka 

uselmad gar-asen: « Dacu i nexdem deg tegzemt tamezwarut ?». Dɣa, yerra-d yiwen n 

unelmad yenna-as:« Tagzemt tamezwarut i nexdem d azenziɣ n yiwudam», syin yefka-d 

uselmad asteqsi-nniḍen :« I tegzemt tis snat ?», yefka-d tirirt yiwen n unelmad yenna-as :« 

Ad greɣ adiwenni daxel n wullis ». Syin akkin yefka-d uselmad isteqsiyen ɣef yiḍrisen d 

wannaw-nsen i ɣran yakan. Ihi ilmend n tririyin n yinelmaden nwala rran-d ɣef yisteqsiyen,  

nwala sɛan tikti ɣef uḍris ullis d wamek ara ɛeqlen adiwenni daxel n udris, aselmad 

yesseqdec asfern-a iwakken ad t-iɛawen  deg uselḥu n temsirt, iswi-is ad yessekcem 

inelmaden-is ɣer tegzemt tamaynut azwel-is «ad greɣ aglam daxel n wullis», rnu ɣer waya 

aselmad yessemres isteqsiyen-a iwakken ad yessidet, ad iwali inelmaden-is ma yella gzan 

ayen ɣran yakan. 

1.2.«Aselmad iseqdec isastanen swayes ara ḥsun yinelmaden s wayen ur ssinen ara 

akken ad t-lemden deg temsirt-nni» 

Deg wayen yerzan asfern-a, nufa-d aselmad yettak-d isastanen i yessekcamen 

inelmaden deg yiwet n tegnit n wugur, acku yessteqsay-iten ɣef wayen ur ɣrin ara yakan, ur 

sɛin ara tikti fell-as, dɣa nwala yefka-asen kra n yisteqsiyen, ad d-nebder kra deg-sen: « 

Deg tegzemt-ayi tis tlata ad nwali amek ara d-nger yiwen n wannaw-nniḍen  daxel n 

wullis, dacu-t wannaw-ayi?», yefk-ad asteqsi-nniḍen:« Mi ara d-iniɣ yiwen icbaḥ, ifqeɛ, 

yerẓen…, d aglam n wacu dayi? Dacu i d gelmeɣ dayi ?», «Amek i nezmer ad 

nessekcem aglam daxel n wullis ? ». Aselmad yefka-d isteqsiyen-a iwakken ad ḥsun 

yinelmaden s wayen ur ssinen ara,dɣa lexsas- a ad yili d sebba n tegzemt tamaynut ara ɣren 

ilan azwel : « ad greɣ aglam daxel n wullis ». 

1.3. «Aselmad yefka-d isastanen send d seld taɣuri n uḍris»  

Deg usfern-a, nessukkes-d, aselmad send taɣuri n uḍris yefka-d isteqsiyen n usmekti 

n wayen ɣran yakan, iswi-s ad isiḍet, ad yeskazel timusniwin n yinelmaden-is. Yesmekta-

ten-id ɣef tgezmin yezrin, tagzemt tamezwarut  tla azwel «Azenziɣ n yiwudam », ma 

tagzemt tis snat azwel-is « ad greɣ adiwenni daxel n wullis.», da newala aselmad 

yesmekta-d inelmaden-is ɣef tegzemt yezrin, yenna-asen : « Amek i nezmer ad nger 

adiwenni daxel n wullis?», syin akkin yefka-d isteqsiyen nniḍen, gar-asen: «Anwa deg-

wen i yzemren ad aɣ-d-ifek tikti amek ara ad nger aglam daxel n wullis?», «Amek 

yettili uglam ?». Rnu ɣer waya, nwala aselmad deg tazwara iwelleh inelmaden-is, yenna-

asen: « Send taɣuri n uḍris, walim tugna d uzwel,  inim-d dacu i tfehmem? Ilmend n 

tugna d uzwel, fkem-iyi-d turdiwin? » dɣa ifren-d kraḍ n yinelmaden, fkan-d turdiwin-a: 

- «Tilelli n tmurt n Lezzayer»; 

- «Izzayriyen ffɣen s tɛellamt, ferḥen mi d-wwin timunent»; 

-«Ad d-iglem lḥif isɛeddan yimdanen deg tallit n ttraḍ».  

Syin akkin, yenna-asen: « Seld taɣuri n uḍris, ad d-nseɣti turdiwin-a ara d-

tefkem». Ihi,nwala aselmad send taɣuri n uḍris yerra lewalha-as ɣer wayen yellan berra n 

uḍris ama d tugna ama d azwel, ama ɣef temsirin yezrin, yefka-d isteqsiyen iwakken ad d-

yesken i yinelmaden-is ayen ur ssinen ara, ad d-yekcef tarusna-nsen, rnu ɣer waya 

isteqsiyen-a isqedc-iten  d allal iwakken ad yessekcem inelmaden ɣer daxel n uḍris, 

isteqsiyen-a sɛan ula d tawuri n uwelleh. Syin akkin, seld taɣuri n uḍris, aselmad yekcem s 

telqi ɣer daxel n uḍris, dɣa yefka-asen isteqsiyen yerzan aḍris: « Acu zaɛma tallit n ttraḍ? 

», « Dacu-tent tiktiwin iɣef yezmer ad d-yawi uḍris-ayi? », «Dacu ara d-imeslay ɣef 

lḥif-nni? », « Ad ymeslay ɣef lḥif-nni s timmad-is neɣ ad ymeslay ɣef yimdanen amek i 

nḥafen? ». Isteqsiyen-a i d-yefka uselmad, iswi-nsen ad yawi inelmaden-is ad farsen, ad 

meslayen ɣef tektiwin d wayen id gzan seg uḍris.  

1.4. «Aselmad isemras isastanen iwakken ad ten-iwelleh deg tɣuri d tegzi n uḍris» 

        Deg wayen yerzan asfern-a, nufa-d aselmad  iseqdac isastanen d allal iwakken 

ad iwelleh inelmaden seg tazwara n temsirt alma d taggara-s,  dɣa yesteqsa-ten ɣef wayen 

ur gzin ara daxel n uḍris, dɣa yessegzay-asen awalen ur fhimen ara gar-sen:Ṭṭrad, les 

moyens,…, rnu ɣer waya,  yefka-d isteqsiyen ara ten-yeǧǧen ad ɣren aḍris akken ilaq 

iwakken ad d-fken tiritit iseḥḥan, amedya, yenna-asen: «Acu n tektiwin i yezmer ad d-

yawi uḍris-a?», asteqsi-a ad yeǧǧ anelmad ad iɣer aḍris-is iwakken ad yekkes akk tiktiwin 

id yefhem deg uḍris.   

1.5. «Aselmad yefka-d isastanen yemgaraden deg tsekka-nsen» 

 Deg usfern-a, nessukkes-d, aselmad iseqdac aṭas n yisastanen, yal asastan yesɛa 

tasekka-s, ad d-nebder kra deg-sen, isteqsiyen imeldiyen: «Acu zaɛma tallit n ttraḍ? », 

«tallit n ttraḍ dacu tfahmem seg sin n wawalen deg uzwel-ayi? ». Da, aselmad iseqdec 

tasekka-ya, iswi-s ad yeǧǧ inelmaden-is ad meslayen ugar ɣef tmusniwin i snen, d wayen id 

gzan seg uḍris. Iseqdec daɣen istqsiyen ireglen, gar-asen: «Anwa ur yesɛin ara adlisfus? 

», « Turam tagzemt? », isteqsiyen-a yefk-ten-id uselmad iwakken ad d-yawi isali, ma yella 

inelmaden-is uran ayen i d-yura deg tfelwit, ma yella sɛan adlisfus, iseqdec ula d isteqsi n 

injaɛ: « Dacu-tt Lezzayer-ayi? », dɣa yerra-d yiwen unelmad yenna-as «D tamurt ».  

Aselmad iseqdec asteqsi-aya n unjaɛ iwakken ad yessawed anelmad ad d-yefk tiririt 

iseḥḥan, tusdidt. Nwala, mi ara d-yefk unelmad tiririt, srid aselmad ad as-d-yefk asteqsi-a « 

Acu nniḍen? », iwakken ad t-isebɣes, ad t-yeǧǧ ad ymeslay ugar, ad d-ifek isali ugar ɣef 

kra n tekti.   

 1.6. «Aselmad yesseqdac isastanen d allal i usegzi n uḍris d ulmad n tutlayant» 

Da,nufa-d aselmad iseqdac yiwen n wallal “tugna”, akken daɣen i iseqdac isastanen  

iwakken ad yawed ɣer yiswi n uselmed-is,, iswi-a ad yessawed inelmaden-is ad ɣren aḍris 

akken ilaq, ad ɛeqlen aglam daxel n wullis, ad ɛeqlen iḥricen i d-yettwagelmen daxel n 

uḍris. Dɣa yal tiklet iseqdac isastanen, syes-sen i yselḥaw tamsirt-is, rnu ɣer waya s 

yisteqsiyen-a aselmad yettaǧǧa inelmaden-is ad meslayen ugar ɣef tmusniwin i snen, ad 

sɛun tazmert tutlayant, ad mmeslayen ɣef tiktiwin illan deg uḍris, rnu ad meslayen ɣef 

tmusniwin i sɛan ɣur-sen,  nwala yefka-d aṭas n yisteqsiyen i yettaǧǧan inelmaden ad gzun 

akken ilaq aḍris, amedya:« Amek i as-neqqar i le drapeau s tmaziɣt?», asteqsi-a i asen-

yefka uselmad, iswi-s ad issinen amawal, ad tnerni tazmert-nsen tutlayant. Rran-d 

yinelmaden s yiwen n wawal «Taɛlamt». S wakka, aselmad iseqdec asasten d allal ara t-

iɛiwnen deg uselḥu n tneɣrit-is, deg tegnatin yemgaraden ama deg tazwara n temsirt, lawan 

n temsirt, neɣ deg taggara-s. 

 1.7. « Isestanen ilan tawuri n uskazal (askazal amnadi) ladɣa deg tazwara n temsirt» 

 Deg usfern-a, nwala aselmad, deg tazwara n temsirt, isedqec isastanen ilan tawuri n 

uskazal, rzan ayen snen yakan inelmaden (ayen ɣran), dɣa deg tizi tamzwarut (tazwara n 

temsirt),  iseqdec isteqsiyen n usmekti iwakken ad d-mektin ayen ɣran yakan deg tegzmin 

yezrin, isteqsiyen-a slalayen-d lebɣi n tmusni ɣer yinelmaden, maḥsub  d asiḍet, d asenqed 

n tazwara. Gar-asen: « Anwa ara aɣ-d-yesmektin dacu i d ullis? », « Dacu i nexdem deg 

tegzemt tis snat?»…atg. Am wakken i iseqdec isastanen yerzan ayen ur ssinen ara 

yinelmaden deg teswiɛt-nni, amedya : «Amek ara ad ikcem uglam deg wullis?»,« Dacu 

id-neglem dayi?», «Dacu-t, Aniwa aḥric ?». 

1.8. « Isestanen ilan tawuri n uselmed d uwelleh akked usfari, deg lawan n temsirt» 

Da, deg tiẓi-ya, nwala aselmad yefka-d isteqsiyen i yemseḍfaren, yettawin anelmad 

iwakken ad inadi, d wid yarzan tagzemt tamaynut ara ɣren, azwel-is “ad greɣ aglam daxel 

n wullis”. Dɣa, yerra lwalha-s ɣer wayen yerzan aḍris, yefka-d isteqsiyen fell-asen ama 

send taɣuri, amedya:«Anwa deg-wen i yezmren aɣ d-iefk tikti amek ara ad nger aglam 

daxel n wullis?» ama seld taɣuri,amedya:«Ameskar deg uḍris-ayi yewwi-d ameslay ɣef 

wacu?», ama ɣef tektiwin yellan daxel n uḍris,amedya:«Ayɣer ur  terkid ara tawacult n 

jeddi buḥu deg yiwet n taddart?», Aya iwakken ad yesselḥu tamsirt-is n tɣuri d tegzi n 

uḍris, ad yessekcem inelmaden-is ɣer daxel n temsirt, rnu iwakken ad yawed ɣer yiswi id 

ysebd deg tazwaran temsirt,  inelmaden ad ɣren akken ilaq aḍris, rnu ad yessawed 

inelmaden-is ad ɛeqlen aglam daxel n wullis. Deg tiẓẓa-ya aselmad iseqdec tisekkiwin n 

yisteqsiyen yemgaraden (imeldiyen, ireglen, n unjaɛ, n usmekti…), ad d-nmeslay ɣef waya 

s telqi, mi ara nɛeddi ɣer tesleḍt n yisteqsiyen i d-yefka uselmad deg temsirt-a daxel n 

tneɣrit n tutlayt. 

1.9. « Isestanen ilan tawuri n usidet, asefqed d uskazal (askazal imsilleɣ), deg taggara n 

temsirt» 

Isastanen-a, iseqdec-iten uselmad deg taggara n temsirt, iwakken ad isidet ayen ɣran 

yinelmaden-is, ad iwali ma yella gzan aḍris i ɣran, dɣa deg taggara n temsirt yenna-asen: « 

Fkem-iy-d tasemlilt», inelmaden meslayen-d ɣef tektiwin i yellan deg uḍris, ɣef wayen i d 

gzan deg temsirt-nni,nann-d:«amyaru yettales-d», « iglm-d»…, Aselmad, mi d-yefka 

asteqsi-a yessuter deg-sen ad d-fken agzul, iswi-s ad iwali ma yella gzan akken ilaq aḍris, 

ma yella yessawed-asen izen, ad iwali daɣen ma yella yessawed ɣer yiswi id yessbed deg 

tazwara. 

1.10. «aselmad isemres isastanen swayes i d-ijbbed, i d-yettarra lwelha n yinelmadenen-i 

ɣer temsirt, i ten-yessegmay, neɣ i ten-isebɣas» 

Deg usfern-a, nwala aselmad ijebbed-d lwelha n yinelmaden-is ɣer daxel n temsirt, 

deg yal tiklet ara d-yerr unelmad ɣef usteqsi, aselmad  irennu-yas asteqsi «Dacu-nniḍen?». 

Aya, yettak-it-d  uselmad iwakken ad yeǧǧ inelmaden ad d-fken akk ayen ssnen, rnu ad 

meslayen ugar ɣef wayen ssnen, nwala iseqdac ula d isteqsiyen n unjaɛ, iwakken ad d-fken 

tiririt d tkemmalit, tefka-d tiririt yiwet n tnelmadt tenna-as: «Tilellit n Lezzayer», dɣa srid 

injeɛ-itt-id uselmad, yefka-as-d asteqsi: « Dacu-tt Lezzayer-ayi?», terra-as-d: «Tilelli n 

tmurt n Lezzayer»,  s unjaɛ-a, aselmad idmer tanelmadt-nni dɣa tefka-d tiririt turmmidt, 

akken nwala daɣen, llan yinelmaden yefɣen berra i temsirt temslayen way gar-sen,dɣa 

aselmad deg yal tikelt yettarra-d lwelha-nsen ɣer daxel n temsirt, ttmeslayen way gar-asen, 

dɣa aselmad deg yal tikelt yettarra-d lwelha-nsen ɣer daxel n temsirt s usteqsi: amedya: « 

Dacu-ten yiḍrisen I nexdem? Ruh chakib.», asteqsi-ya yefka-tt I unelmad-ayi iswis a t-d-

yerr ɣer temsirt. 

1.11. «Aselmad s yisastanen yselḥaw, yettwellih imebaddalen» 

Deg wayen yerzan asfern-a, aselmad  yeslalay-d tanezrarirt s yisteqsiyen daxel n 

tneɣrit gar-as d yinelmaden neɣ gar yinelmaden way gar-sen, yettak-d isteqsiyen 

yemseḍfaren,amedya: « yettili-d…?»,«Gar menhu?», « Gar yiwudam?» dɣa srid 

inelmaden-is ttaken-d tiririt,«Gar-asen», «Gar sin n yiwudam neɣ kter», « N uḍris», yal 

yiwen yettak tagnit i umeddakel-is iwakken ad imeslay,  yella usteqsi/ tiririt, tiririt/ asteqsi, 

yella udiwenni gar uselmad d yinelmaden-is.  

1.12.« Isestanen ttɛawnen aselmad deg usefari n temsirt» 

Deg usfern-a aneggaru, ilmend n tannayt i nga deg tneɣrit, nwala aselmad yeseqdec 

isastanen seg tazwara n temsirt almi d taggara-s, aya iwakken ad yaweḍ ɣer yiswi n temsirt. 

Iseqdec isastanen d allal, swayes ara yselḥu tamsirt-is, isteqsiyen-a yal yiwen s twuri-ynes, 

dɣa dayen ara ad nwali s telqi mi ara nexdem taseldt i twuriwin n yisastanen n uselmad i d-

negmer s ttawil n usekles.  

2. Tasleḍt n yinefkan n tannayt n As2 

Tura, mi nefka tasleḍt n yinefkan  n tannayt n uselmad amezwaru( As1), ad d-nɛeddi 

ɣer tesleḍt i yinefkan n tannayt n uselmad wis sin (As2), i d-negmer deg uɣrebaz alemmas 

«Aytmaten Dris». 

 

Isfernen n tannayt Ih Ala 

-Aselmad yesmekta-d tamsirt yezrin s useqdec n yisastanen.   ˟ 

-Isemras isastanen swayes ara ḥsun yinelmaden s wayen ur 

ssinen ara akken, ad t-lemden deg temsirt-nni. 

 

˟ 

-Yefka-d isastanen send d seld taɣuri n uḍris.  

˟ 

 

-Isemres isastanen iwakken ad ten-iwelleh deg tɣuri d tegzi n 

uḍris. 

˟  

- Yefka-d isastanen mgaraden deg tsekka-nsen. ˟  

-Yesseqdec isastanen d allal i usegzi n uḍris d ulmad n tutlayt. ˟  

-Isastanen ilan tawuri n uskazal (askazal amnadi) ladɣa deg 

tazwara n temsirt. 

 ˟ 

-Isastanen ilan tawuri n uselmed d uwelleh akked d usfari deg 

lawan n temsirt. 

˟  

-Isastanen ilan tawuri n usidet, asefqed d uskazal (askazal 

imsileɣ)deg taggara n temsirt. 

˟  

-Aselmad isemres isastanen swayes i d-ijebedd, i d-yettarra 

lwelha n yinelmaden ɣer temsirt, I ten-yessgamay neɣ i ten-

yesebɣas. 

˟  

-Aselmad s yisastanen iselḥaw, yettwellih imbeddalen. ˟  

-Isastanen tɛawanen aselmad deg usfari n temsirt. ˟  

                                         Taflewit 3:  Inefkan n tannayt n As2  

2.1. «Aselmad yesmektay-d tamsirt yezrin s useqdec n yisastanen» 

Asfern-a, nufa-d taselmadt ur t-teḍfir ara, imi tekcem srid ɣer tegzemt tamaynut ilan 

azwel « ad greɣ asegzu deg wullis», tebda s temsirt tamaynut n tɣuri d tegzi n uḍris azwel-is 

«Tameɣran unẓar»,aya ahat ur tesɛi ara aṭas n wakud imi tamsirt i texdem teṭṭef anagar 45n 

tedqiqin, neɣ ahat s yiluɣma i asen-d-tefka ɣer taggara n temsirt twala ineslmaden-is gzan 

tamsirt yezrin akken ilaq, s wakka tekcem srid ɣer temsirt tamaynut. 

2.2. «Aselmad yesseqdec isastanen swayes ara ḥsun inelmaden s wayen ur ssinen ara akken 

ad t-lemden deg temsirt-nni» 

Deg wayen yerzan asfern-a nwala taselmadt tesseqdec kra n yisteqsiyen akken ad 

tessekcem inelmaden-is ɣer temsirt tamaynut, rnu yes-sen teslul-d lebɣi n leqraya ɣer-sen, 

tettaǧǧa-ten ad mmeslayen ugar ad d-nebder kra deg-sen: «D acu ara aɣ-tiniḍ?» , «D acu 

ara xedmen mi ara jemɛen akken ?». Tefka-d isteqsiyen iwakken ad twali lixsas-nsen, ad 

ḥsun s wayen ur ssinen ara s wakka tella tneẓarrirt daxel n tneɣrit,  ad d-nebder kra deg-sen, 

tenna-asen: «Anwa ara aɣ-d-yesfehmen ad aɣ-d-yessegzin amek i xeddmen lɛibad-ayi 

timecreḍt?», «Anwa ara aɣ-d-yemmeslayen s timawit akka deg kra n tefyar ad aɣ-d-yini 

dacu-tt tmecreḍt-ayi, anwa i tt-ixeddmen, amek i tt-xeddmen?», ihi,ilmend n yisteqsiyan-

a nwala llan yinelmaden yesɛan tikti fell-as, llan wiyaḍ ur nesɛi ara. Taselmadt teḥsa s lixsas-

nsen, dɣa yefka-d yiwen n unelmad tiririt yenna-d: « Abrid amezwaru deg tmecredt-ayi ad d-

awin azgar, win yesɛan idrimen ad d-yawi agenduz neɣ sin i taddart, umbeɛd taddart-nni ad 

mɛawnen merra bacu ad t-zlun, ad t-bḍun d imersan, umbeɛd yal yiwen ad yawi amersun-is, 

ad yefk idrimen-is», anelmad-a yesɛa tikti fell-as. 

Ihi, taselmadt mi d-tefka isteqsiyen-a twala wid ixussen, dɣa lixsas-ayi d sebba n 

tegzemt tamaynut «Ad greɣ asegzu deg wullis». 

2.3. «Aselmad yefka-d isastanen send d seld n tɣuri n uḍris» 

Deg usfern-a nesukkes-d, taselmadt deg tazwara tessuter i yinelmaden-is ad ldin 

adlisfus ɣer usebter 48, syin tefka-asen isteqsiyen send n tɣuri n uḍris, tenna-asen: «Anwa 

ara aɣ-d-yini d acu i yettwali degtugna tamezwarut?» dɣa yerra-as-d yiwen n unelmad 

yenna-yas:«nwala lqaɛa teqqur, ulac imɣiyen», srid terna-yasen-d asteqsi-nniḍen: « I tugna 

tis snat?», yerra-as-d unelmad: «Ttwalaɣ deg tugna tis snat tajmaɛt n yirgazen heddren», 

tenna-yasen« I tugna tis kraḍ?», yerra-yas-d unelmad-nniḍen: « Ɛellen lewziɛa deg 

taddart», syin akkin  tefka-asen taselmadt tagrumma n yisteqsiyen ɣef wanwa yuran aḍris d 

uzwel n uḍris, ilmend n uzwel d tugniwin, twelleh-iten iwakken ad d-fken turdiwin ara 

seɣtin seld taɣuri n uḍris, iwellihen-a d wi : 

-Amek xeddment temɣarin tameɣra n unẓar; 

-Acuɣer i xeddment tameɣra n unẓar; 

-D acu-tt tmeɣra n unẓar. 

Da, send taɣuri n uḍris, nwala taselmadt tefka-yasen-d isteqsiyen ɣef wayen yellan berra n 

uḍris, iswi n yisteqsiyen-a ad tesbeyyen ayen ur ssinen ara inelmaden-is, syes-sen ad tent-

tessekcem ɣer daxel n uḍris. Syin akkin, seld taɣuri n uḍris, fernen-d turda i yseḥḥan 

(yerzan amek xeddment tlawin tameɣra n unẓar), tefka-asen-d isteqsiyen i icudden ɣer 

uḍris, ad d-nebder deg-sen: «Dacu suturent tlawin seg yixxamen?» «Dacu i xedmen s 

uɣenja-nni? », «d acu xeddmen yirgazen? ». S wakka, taselmadt tekcem s telqi ɣer daxel 

n uḍris, tefka-d isteqsiyen yerzan tiktiwin yellan deg uḍris, iswi-nsen, akken ad mmeslayen, 

ad senfalin ugar ɣef wayen gzan seg uḍris. 

2.4. «Aselmad isemres isastanen iwakken ad ten-iwelleh deg tɣuri d tegzi n uḍris» 

Deg usfern-a,  nufa-d taselmadt tesseqdec isastanen seg tazwara n temsirt almi d 

taggara-s iwakken ad twelleh inelmaden , dɣa tefka-asen isteqsiyen deg lawan n tɣuri n 

uḍris, inelmaden ɣran aḍris taseddart-taseddart, anelmad simmal yeɣɣar, nwala taselmadt 

anda tufa awal ur yettwafham ara tetak-asen isteqsiyen fell-as, gar-asen: «D acu-t ugni?», 

«Anwa ad aɣ-d-yessegzin s tefyirt awal-ayi aɣurar?»,  aya iwakken ad tent-twelleh ɣer 

unamek n wawalen-a. Syin akkin, tefka-asen kra n yisteqsiyen ara ten-yeǧǧen  ad ḥsun s 

wayen ɣɣaren, tenna-asen: «Uqbel ad nales taɣuri, inim-iyi-d dacu-t wannaw n uḍris? », 

srid yerra-as-d yiwen n unelmad yenna-yas:«D ullis». 

 Ihi, tawwuri n yisteqsiyen d awelleh anelmad deg tɣuri d tegzi n uḍris, sekcamen 

anelmad daxel n uḍris. 

2.5. «Aselmad yefka-d isastanen yemgaraden deg tsekka-nsen» 

Deg usfern-a, nessukes-d s umata, taselmadt-a tesseqdec s tuget isteqsiyen 

imeldiyen, ad d-nebder kra seg-sen:«Anwa ara aɣ-d-yessegzin amek i xeddmen lɛibad-

ayi timecreḍt?», « Dacu-t useqqi aquran?», iswi n yisteqsiyen-a ad teǧǧ inelmaden-is ad 

mmeslayen ugar ɣef wayen ssnen d wayen i d-gzan ɣef uḍris, tefka-asen-d tagnit ad d-fken 

tikti-nsen. Rnu tesseqdec tasekka-nniḍen n yisteqsiyen, asteqsi n unjaɛ; tessuter seg yiwen 

ad d-iɣer azwel n uḍris, yenna-yas «Tameɣra n unẓar», srid tefka-yas-d asteqsi tenna-yas« 

Dacu-t unẓar-ayi?». Taselmadt tenjaɛ anelmad-a, iwakken ad d-yefk tiririt d tusdidt. 

 S umata, deg wayen yerzan asfern-a, nwala taselmadt tefka-d isteqsiyen yellan d 

usriden (imeldiyen, n unjaɛ), tettak tagnit i yinelmaden ad mmeslayen ugar, ad d-fken 

tiririyin-nsen. 

2.6. «Aselmad yesseqdec isastanen d allal i usegzi n uḍris d ulmad n tutlayt» 

Da, nufa-d taselmadt tesseqdec tugna d yisastanen d allal iwakken ad d-tessegzi 

aḍris, tesseqdec isastanen seg tazwara n temsirt almi d taggara-s, iwakken ad tesselḥu 

tamsirt-is, ad taweḍ ɣer yiswi-s, ad fehmen yinelmaden ugar tamsirt-nsen.   

Deg wayen yerzan almad n tutlayt, nwala taselmadt-a tefka-d s waṭas isteqsiyen ara 

yeǧǧen anelmad ad yelmed tutlayt-is, tenna-asen« Dacu-tt tɛeljet?», iswi-s ad tesnerni 

tizemmar n yinelmaden-is deg wayen yerzan amawal n tutlayt, dɣa rran-d inelmaden s 

yiwen n wawal« D tapupilt» 

2.7. « Isestanen i lan tawuri n uskazal (askazal amnadi) ladɣa deg tazwara n temsirt» 

Deg wayen yerzan asfern-a, taselmadt ur tesseqdec ara isteqsiyen-a, aya ahat imi 

ulac aṭas n wakud, dɣa tekcem srid ɣer temsirt tamaynut. 

2.8.« Isastanen ilan tawuri n uselmed d uwelleh akked d usfari deg lawan n temsirt» 

Da, nwala taselmadt tesselḥaw tamsirt-is segmi tebda almi tfukk s useqdec n 

yisastanen, yal yiwen yesɛa iswi-s. Deg tizza-ya, taselmadt tefka-d isteqsiyen yemseḍfaren 

way gar-asen, nwala deg tzawara tefka-d isteqsiyen ɣef yiferdisen i as-d-yezzin i uḍris gar-

asen: «Dacu-t uzwel n uḍris?», «Anwa i yuran aḍris?», «Ansa i t-id-yekkes?», 

isteqsiyen-a tefka-ten-d send taɣuri n uḍris iwakken ad tessekcem inelmaden-is daxel n 

uḍris ara ɣren. Seld taɣuri n uḍris, nwala tefka-d isteqsiyen yerzan iferdisen yellan daxel n 

uḍris, ad d-nebder kra deg-sen« dacu ssuturen-tt tlawin seg yixxamen? », «dacu-tt 

tameɣra n unẓar? », «dacu xeddmen s uɣenja-nni?», dɣa isteqsiyen-a rzan tiktiwin i yellan 

deg uḍris, yal anelmad amek i d-yefka tiririt-is. 

2.9. « Isastanen ilan tawuri n usidet, asefqed d uskazal (askazal imsileɣ) deg taggara n 

temsirt» 

Da, taselmadt tesseqdec isastanen deg taggara n temsirt, iwakken ad tsidet ayen ɣran 

yinelmaden deg uḍris-nni, rnu ad tsidet timusniwin i sɛan yakan. Dɣa, ɣer taggara n  temsirt 

tefka-asen-d isteqsiyen n usidet d uskazal n taggara:« Tura dacu-tt tamsirt ara tfehmem 

deg unsay-ayi, Deg uḍris-ayi?»,« Dacu-tt temsirt i d-yewwi?», « Dacu d lfayda i d-

nefhem deg uḍris-ayi neɣ deg wansay-ayi?», d isteqsiyen-a, wa zdat wa, akken ad tefk 

tagnit i yinelmaden-is ad d-mmeslayen, ad fken rray-nsen ɣef wayen i d-gzan seg uḍris. Ihi, 

iswi n yisteqsiyen-a d askazal, d usidet n tegzi n yinelmaden, dɣa nwala inelmaden s 

timawit fkan-d tiktiwin-nsen, nnan-d: «Nefhm-d a massa dacu-tt tameɣra-ayi n unẓar, amek 

i tettwaxdem», «massa temlaqayen lɛibad» i d-wwin seg uḍris, syin akkin nwala taselmadt 

tessuter seg-sen ad arun aḍris anda ara d-segzin kra n unsay. 

2.10. «Aselmad yessemras isastanen s wayes i d-ijebedd, i d-yettara lwelha n yinelmaden 

ɣer temsirt, i ten-yesgamay neɣ i ten-yessebɣas »  

Nessukes-d deg tannayt-nneɣ, taselmadt tesseqdec asfern-a, tjebedd-d lwelha n 

yinelmaen-is, nwala tikwal tettak-d isteqsiyen i yiwen n unelmad :«Dayi deg tseddart tis 

snat,“Ɛerrul” dacu i tfehmeḍ?», tefka-d asteqsi-a i unelmad (Ɛerrul) iwakken ad t-iterr ɣer 

daxel n temsirt. Rnu, nwala tefka-d kra n yisteqsiyen, tawuri-nsen d asebɣes, gar-asen 

«Rrnum-d? »,« Dacu daɣen? », aya iwakken ad tessebɣes inelmaden-is ad d-fken tiririyin-

nniḍen. 

2.11. «Aselmad s yisastanen iselḥaw, yettewllih imebaddalen»  

Deg wayen yerzan asfern-a, nwala taselmadt teskaray-d tanezrarit gar-as d 

yinelmaden, ad d-tefkk asteqsi, inelmaden ttakken-d tiririt, tella tmegleyt ɣer yinelmaden, 

yal yiwen yettak tagnit i umdakkel-is iwakken ad yemmeslay, rnu nwala taselmadt tettaǧǧa 

inelmaden ad d-fken tikti-nsen. Isastanen ɛawnen ihi taselmadt iwakken ad teselḥu 

imebaddalen n tneɣrit-is. 

2.12. «Isesatnen ttɛiwinen aselmad deg usefari n temsirt»  

Deg wayen yerzan asfern-a aneggaru, nwala taselmadt tesseqdec isastanen d allal s 

wayes i tesselḥa tamsirt-is, tesseqdec-iten seg tazwara n temsirt alma d taggara-s, aya 

iwakken ad tawwed ɣer yiswi i d-tesbedd deg tazwara, ad gzun akken ilaq yinelmaden. Ihi,  

isteqsiyen i teseqdec taselmadt-a, yal yiwen yesɛa tawuri-s, ayen  ara nwali s telqi ukessar, 

deg tesleḍt n twuriwin n yisastanen.   

  Mi nekfa tura tasleḍt n snat n teflwiyin-a n yinefkan n tannayt, ad neg tasemlilt i 

yigmaḍ i ɣer nessaweḍ. 

Tasemlilt  

Ad d-nesmekti, tifliwiyin-a n tannayt i nga ɣer sin n yiselmaden, iswi-nneɣ ad d-

nesken  tiwuriwin n yisteqsiyen i yesseqdac uselmad deg temsirt n tɣuri d tegzi n tira,ad d-

nwali ma yella isastanen ttɛiwnen-t deg usfari n temsirt. Acku iswi n umahil-a ad d-nesken 

tixutert n yisteqsiyen n uselmad deg temsirt-a. Ihi, deg tsemlilt-a, ad d-nerr lwelha-nneɣ ɣer 

twuriwin n yisastanen.   

   Ilmend n tannayt i nga ɣer uselmad (As01), nessawed ɣer yigemmad-a:  

-  Deg yisfernen wis 07, 08, d wis 09, nufa-d aselmad iḍfer tiẓẓa-ya daxel n tneɣrit, 

isqeddec  isastanen d allal s wayes ara yselḥu tamsirt-is. 

- Deg usfern wis 07, aselmad deg tazwara n temsirt ixdem askazal amnadi, isemkta-

d inelmaden-is ɣef wayen ɣran yakan.      

- Deg usfern wis 08, iselḥa tamsirt-is s yisastanen ilan tawuri ama n uselmed d 

uwelleh ama n usfari. 

- Deg usfern wis 09, mi yekfa tamsirt-is, yefka-d isteqsyen ilan tawuri n uskazal, n 

usidet , d usefqed n wayen ɣran yinelmaden deg temsirt- nni.  

- Deg usfern wis 10, nufa aselmad iseqdec tiwuriwin-nniḍen n yisteqsiyen, ama 

iwakken ad d-yerr, ad d-yejbed lwelha n unelmad neɣ iwakken ad t-isebɣes.  

 Ilmend n tannayt n tesleḍt i nga ɣer tselmadt (As2), nessaweḍ ɣer yigmaḍ-a: 

           -  Deg usfern wis07, nufa-d taselmadt  ur teskazel ara inelmaden-is ɣef wayen ɣran 

yakan, tekcem srid ɣer temsirt tamaynut. 

           - Deg usfern wis 08, nufa-tt tselḥa tamsirt-is s yisteqsiyen, yal asteqsi yesɛa tawuri-s 

(aselmed, awelleh, asfar). 

           - Deg usfern wis 09, ɣer taggara n temsirt tefka-d isteqsiyen ilan tawwuri n uskazal, 

n usidet d usefqed n wayen ɣran deg temsirt-nni. 

           - Deg usfern 10, nufa taselmadt-a tseqdec isteqsiyen i yesɛan tawuriwin-nniḍen, ama 

d asbɣes, ama d ajbad n lwelha n unelmad.   

 Ɣer taggara, nezmer ad d-nini iselmaden-a deg sin sqedcen isastanen d allal s wayes 

i selḥan tamsirt seg tazwara alma d taggara-s . 

 Aselmad As1, iseqdec isteqsiyen ama deg tazwara n temsirt anda yeskazel 

inelmaden ɣef wayen ɣran yakan, ama deg lawan n temsirt, send d seld taɣuri n uḍris, ama 

deg tizi tanggarut, anda d-yefka isteqsyen s wayes i isadet ayen ɣran yinelmaden-is deg 

temsirt-nni.   

Taselmadt As2 ur teḍfir ara kra n yisfernen. Deg usfren 01, tekcem srid ɣer temsirt 

tamaynut war ma tesmekta-d tamsirt yezrin, rnu ɣer waya ur teḍfir ara tiẓa tamzwaurt (ur 

teskazel ara inelmaden-is ɣef wayen ɣran yakan). Deg lawan n temsirt, taselmadt tesseqdec 

isastanen send d seld taɣuri n uḍris. Ma deg tiẓi taneggarut (ɣer taggara n temsirt), 

tesseqdec isastanen iwakken ad tsidet inelmaden ɣef wayen ɣran deg temsirt-nni. 

Deg wayen yerzan iswi n temsirt, As1, s yisteqsiyen i yesseqdac yeǧǧa inelmaden-is 

ad ɛeqlen aglam daxel n wullis, ssawḍen ad ksen iḥricen i d-yettwagelmen deg uḍris, 

ilmend n yisteqsiyen n uselmad (As1):«Iglem-it-id dacu i d-yeglem akk deg-s?», yerra-d 

yiwen n unelmad yenna-d:« D aɛeggun», yerna-d uselmad asyeqsi-nniḍen: «Dacu i 

nesexdam mi ara neglem?», rran-d ukkuẓ n yinelmaden, nnan-d: «irbiben», «imyagen n 

tɣara», «teccbih», «aserwes», ssawḍen ad sufɣen amek i d-yettili uglam deg uḍris, ssufɣen-

d azalen inmettiyen seg uḍris. Ma As2, ula d nettat, s yisteqsiyen i tesseqdec teǧǧa 

inelmaden-is, ad sufɣen-d iḥricen i d-yettwassegzin deg uḍris, rnu ukzen iferdisen n taywalt 

n uḍris, tefka-asen-d asteqsi:«Acuɣer i xeddmen lɛibad tameɣra n unẓar?», yerra-d yiwen n 

unelmad, yenna-d:« massa iwakken ad asen-d-yefk ugellid n waman lehwa, ageffur», terna-

asen-d asteqsi-nniḍen:«Dacu daɣen?», rran-d kraḍ n yinelmaden, nnan-d:« a massa ad 

jemɛent seg yixxamen ilkel umbeɛ ad ruḥent ɣer ljameɛ», «dacu tɣennin», «aɣenja a massa 

selsen-as am tɛeljet». Ilmend n tririyin n yinelmaden n uselmed (As1) nzemmer ad d-nini 

ɛeqqlen amek i d-yettekcam uglam daxel n wullis, ma d yinelmaden n tselmadt (As2) ula d 

nutni ɛeqqlen asegzu daxel n uḍris.  

3. Tiwuriwin n yisteqsiyen n uselmad (As1) deg tneɣrit  

Da, ad d-negg tasleḍt i yisteqsiyen n uselmad As1 i wumi nga tannayt. Deg tannayt-

a, nwala aselmad yessemras isteqsiyen deg kraḍ n tizza n temsirt (tazwara, lawan, taggara n 

temsirt) ilan iswi inelmaden ad ɛeqlen amek i yekcem uglam daxel n wullis, rnu ad ɛeqlen 

iḥricen i d-yettwagelmen deg uḍris.  Imi nga asekles i temsirt, nsekel akk isteqsiyen i 

yesseqdec uselmad deg teɣzi n temsirt. Tura, ad nesleḍ yal asteqsi akken ad nwali tawuri-s 

deg urmud n tɣuri d tegzi n uḍris “Tallit n ṭṭrad”, i ytekkin ɣer usenfar amezwaru: « ad d-

neg ammud n wullisen i temsizzelt n wass agraɣlan n tutlayt n tyemmat». 

3.1. Isteqsiyen i yesseqdec send tamsirt d twuriwin-nsen   

Aselmad As1, deg tazwara send ad yekcem ɣer temsirt tamynut, yefka-d tagrumma 

n yisteqsiyen-a:  

Astq 01:D acui nexdem deg tegzemt tamezwarut? Dacu i nexdem? 

Astq 02: […] syin akkin deg tegzemt tis snat? 

Astq 03: D acu-t wannaw n uḍris? 

Astq 04: Amek i yella uḍris? 

Astq 05: Dacu-ten yiḍrisen i nexdem?   

Astq 06:Dacu-t wannaw-ayi? 

Isteqsiyen 01, 02, 03, 04, 05 i yesseqdec uselmad deg tazwara n temsirt d isteqsiyen 

n usmekti, rzan ayen ɣran yakan yinelmaden, yefka-ten-d mseḍfaren way gar-

asen.Tawwuri-nsen d askazal amnadi, i d-yettilin ɣef wayen ɣran yakan yinelmaden deg 

tgezmin yezrin, rnu sebɣasen-ten ɣer ulmad, ttaken tagnit i uselmad iwakken ad iwali tigzi 

n yinelmaden ɣef wayen ɣran yakan. Yefka-d Astq01, yerra-as-d yiwen n unelmad yenna-

as: « azenziɣ n yiwudam», srid yerna-d uselmad Astq02, anda i yessuter seg unelmad 

(Frissu) iwakken ad d-yefk tiririt,asteqsi-a, tawwuri-s dajbad n lwelha n unelmad, imi 

nwala-t yeffeɣ i temsirt, dɣa s usteqsi-a i as d-yefka uselmad, srid yuɣal-d unelmad-a ɣer 

daxel n temsirt, yenna-as : «Ad greɣ adiwenni deg wullis». Syin akkin nwala As1 iwelleh 

inelmaden-is ɣef tegzemt tis kraḍ ilan azwel «Ad greɣ aglam deg wullis», yenna-

asen:«Nwala amek ad d-nger adiwenni deg ullis, donc, deg tegzemt-ayi tis tlata ad d-nwali 

amek ad d-nger annaw-nniḍen daxel n wullis», imi inelmaden ur d-fkin ara tiririt ɣef 

yisteqsiyen 03, 04, 05, acku aselmad ur d-yuɣal ara ɣur-sen, srid yerna-d Astq06, d 

amaynut, yerna-t-id deg lawan n usfari n temsirt. Tawuri n usteqsi-a d asnulfu n trussna n 

yinelmaden, aselmad yettnadi ad yesken i yinelmaden ayen ur ssinen ara iwakken ad t-

lemden deg temsirt-nni, rnu ad ten-yessekcem ɣer daxel n temsirt. Da, nwala anagar yiwet n 

tnelmadt i d-yerran ɣef Astq 06, tenna-yas : «Lwasf ». As1 srid yefka-d tiririt, yenna-asen : 

«Aglam, ad greɣ aglam deg wullis»,s wakka inelmaden ḥsan ad ɣren aglam daxel n wullis 

deg tegzemt-a tis tlata, syin yenna-asen : « Taɣuri d tegzi n uḍris, azwel, tallit n ṭṭraḍ, 

asebter 36-37». 

Astq 07: Dacu a Ɛellwac ? 

Seld mi ten-iwelleh As1 ɣef uzwel n uḍris d usebter, yenna-d unelmad (Ɛelwac) 

:«Tadyant yeḍran», srid yefka-d uselmad Astq07, da, ur yettraǧǧu ara tirirt segunelmad-nni, 

acku yenna-as uselmad : «Mačči tadyant yeḍran, tallit n ṭṭraḍ i d-nniɣ».Tawuri n 

usteqsi-a d aseɣti, aselmad yesseɣta ayen i d-yenna unelmad (Ɛelwac). 

Astq 08: Dayen turam tagzemt ?  

 Astq 09: Dayen ? 

Astq 10: Anwa ur yesɛin ara adlisfus?  

Seld mi d-yura uselmad azemz, d tegzemt armud d uzwel n uḍris deg tfelwit, yefka-

d isteqsiyen-a, tawuri n Astq08 D Astq09 d isali, aselmad yebɣa ad d-yawi isali, ad iwali 

ma yella kfan tira. SAstq10 yebɣa ad iwali ma yella sɛan adlisfus. 

  Astq 11: Anwa ara aɣ-d-yessmektin dacu i d aḍris ullis? Dacu iwumi neqqar ullis?  

  Mi d-yefka As1 asteqsi-a, yerra-as-d yiwen unelmad: « Ullis win i aɣ-d-yettalsen, i 

d-iḥekkun». Tawuri n usteqsi-a d asmekti d usidet, akken ad yessidet timussniwin i ssnen 

yakan yinelmaden-is, As1 iɛawed-d i usteqsi-a, iswi-s akken ad fehmen ugar yinelmaden.  

 Astq 12: Ullis d aḍris anda yettalles-d neɣ s wawal-nniḍen nḥe…? 

        Asteqsi-a, yefka-t-id uselmad s talɣa n wawal ur nemmid ara, iwakken ad t-

semden yinelmaden, tawuri-s d awelleh ɣer tririt, d tallelt (ilmend n Marguerite Altet, 

akken d-nebder deg uḥric n teẓri) i yɛawnen inelmaden deg tifin n tmussniwin, dɣa 

srid rran-d: «Nḥekku-d». 

 Astq13: Dacu-nniḍen? 

   Asteqsi-a yerza aswir n tegzi (ilmend n usesmel n Bloom), tawuri-s d akat n tegzi 

n tmussniwin yettwalemden (d asidet), iwakken ad d-inin yinelmaden timussniwin akk i 

snen ɣef wullis. Dɣa, terra-d yiwet n tnelmadt:« Imyagen-is fettin ɣer yiẓri»,ternatessegza-d 

ugar ɣef wayen tessen. 

 Astq14: Anwa deg-wen ara aɣ-d-yinin dacu-t wannaw-nniḍen ideg yezmer ad yekcem? 

Dacu-t wannaw i yzemren ad yekcem daxel n wullis? 

Astq15: akken daɣen i nezmer ad d-nger ag…?  

 -Isteqsiyen-a 14-15 kecmen deg uswir n tegzi (ilmend n usesmel n Bloom), tawuri-

nsen d asizel (d asidet) n tegzi n yinelmaden d tuqqna gar tmusniwin iɣran yakan, tirmit-

nsen akked  d tmusniwin timaynutin ara lemden. S Astq14, As1 yebɣa ad isidet ma cfan 

yinelmaden-is ɣef temsirt (neɣ tegzemt) yezrin yettraǧu seg-sen tiririt d tusdidt, dɣa rran-d 

akk inelmaden s yiwen n wawal: «Adiwenni». Deg Astq15 yefka-d awal ur nemmid ara 

akken ad t-semden yinelmaden, dayen ara lemden deg temsirt. Asteqsi-a ihi yesɛa tawuri n 

tallelt iten-iɛawnen ad d-fken tiririt d takemmalit, iseḥḥan, ara ten-iskecmen dayen ɣer 

usentel n temsirt. Dɣa, rran-d fell-as yinelmaden s yiwen n wawal: «Aglam». Akken d-

tenna Nabila Maarfia: « S wakka, ilmend n tizi n temsirt, tamlilt n usteqsi tettbeddil. Send 

tarmudt, ttlin-d yisteqsiyen i yettaken tagnit i usnam neɣ i wuẓẓu n usentel deg wallaɣ n 

yinelmaden. Deg tegzi n tirawt neɣ n usenfali, ttlin-d yisteqsiyen n usidet: taselmadt tettzzi 

ɣef wayen ssnen d wayen ur ssinen yinelmaden, ara yilin d iswi n ulmmud amaynut»*
1
 

Astq 16: Anwa ara aɣ-d-yesmektin amek ara neɛqel adiwenni daxel n wullis? amek i t-

nettaf ? 

Astq17: Amek ara ɛeqleɣ adiwenni?  

       Isteqsiyen-a 16-17, tawuri-nsen d asmekti, aselmad yebɣa ad yessidit yes-sen 

ayen ɣran yakan yinelmaden, dɣa yerra-as-d yiwen n unelmad: «Nhedder». 

Astq18 : Yettili-d …? 

Astq19 : Gar menhu? 

Astq 20:  Gar yiwudam…? 

Da, As1 yefka-d isteqsiyen-a wis 18, 19, 20. Yefka-d Astq18, srid rran-d 

yinelmaden: « Gar-asen », srid yerna-d uselmad Astq19, yerra-as-d yiwen unelma: « Gar 

sinn yiwadam neɣ akter».Syin, yefka-d uselmadAstq20, rran-d yinelmaden: « N uḍris ». 

Ihi, tawuri n yisteqsiyen-a d asmekti n wayen ɣran yakan, rnu d tallelt swayes i ten-ɛawen 

uselmad akken ad d-mmektin, ad d-fken tiririt i yseḥḥan, rnu ɣer waya yesselḥanw 

imbeddalen gar-s d yinelmaden-is.      

                                           

* « Ainsi, selon le moment du cours, la question change de rôle. Avant l‟activité, ce sont des questions qui 

permettent l‟imprégnation au thème. Dans le cas de la compréhension de l‟ècrit ou de l‟expression, il s‟agit de 

question de vérification : l‟enseignante cerne ce que les élèves savent déjà et ce qu‟ils ne savent pas et qui va 

faire l‟objet du nouvel apprentissage ». 
1
 MAARFIA Nabila, 2017,  bdr-ya, asb. 104  

Astq 21: Gar yiwudam n uḍris, dacu-nniḍen? 

    Tawuri n usteqsi-a d tegzi (ilmend n usesmel n Bloom), d tallelt (d lemɛawna, 

ilmend n Marguerit Altet). S usteqsi-a, As1 ira ad yessidet tigzi n yinelmaden-is i wayen 

ɣran yakan yerna ad ten-ismendeg ahat ɣer tifin n tmussniwin yerzan asentel n temsirt. 

yettraǧǧu seg-sen ad ssenfalin ugar, dɣa, terra-d yiwet n  tnelmadt:«D asigez». 

 Astq 22: sefhem-d asigez-ayi d acu i t-yuɣen? 

Asteqsi-a, tawuri-s d awelleh iwakken anelmad ad yerr akken ilaq, d anjaɛ ara 

yeǧǧen anelmad ad yessedmer, ad d-yefk tiririt yettraju uselmad. 

3.2. Isteqsiyen i yesseqdec deg lawan n temsirt d twuriwin-nsen 

Deg tizi-a tis snat, ilmend n wayen nwala deg tannayt d wayen id-nsekles, ad neg 

tasleḍt i yisteqsiyen i yesseqdec As1 deg lawan n temsirt. Dɣa deg tizi-a, nwala aselmad 

yefka-d isteqsiyen send d seld taɣuri n uḍris, dayen i aɣ-yeǧǧan ad nebḍu isteqsiyen-a ɣef 

sin:  iseteqsiyen n send taɣuri n uḍris, isteqsiyen seld taɣuri n uḍris.   

3.2.1. Isteqsiyen send taɣuri n uḍris 

Ha-ten-a yisteqsiyen imezwura i d-yefka As1 send taɣuri n udris:  

Astq 23:Anwa deg-wen i yzemren ad aɣ-d-ifekk tikti amek ara d-nger aglam daxel n 

wullis? Astq24: Amek ara d-ikcem?  

Astq 25: Amek ara d-ikcem uglam daxel n wullis?  

Astq 26: Dacu i nezmer ad neglem? 

Astq 27: Nezmer ad neglem? 

Astq 28: Acu-nniḍen? 

As1, iwakken ad yebdu tamsirt-is, yefka-d isteqsiyen-a, tawuri-nsen d awelleh n 

yinelmaden d  usfari n temsirt, yefka-ten-d  iwakken ad iwelleh inelmaden-is, ad ten-

yessekcem ɣer daxel n temsirt, ad yselḥu tamsirt-is ( n tegzemt tamaynut) akken ilaq. Da, 

iswi n As1 d yiwen, iɛawed asenfali i Astq23 iwakken ad yessawed inelmaden-is ad 

fehmen akken ilaq Asteqsi yiwet, nwala aselmad iɛawed asileɣ n Astq01, aya iwakken ad 

yessaweḍ inelmaden-is ad fehmen akken ilaq asteqsi, iwakken ad d-fken tiririt iseḥḥan. Ɣef 

Astq23 d Astq24, inelmaden ur d-fkin ara tiririt, acku aselmad yefka-d isteqsiyen-a 

messeḍfaren way gar-sen. Srid, yerna-d Astq25, anda yessuter seg yiwet n tnelmadt (Lina), 

ad d-tefk tiririt, ira ad d-yejbed lwelha-s, imi tt-iwala teffeɣ seg temsirt, dɣa yefka-s asteqsi 

iwakken ad tt-id-yerr ɣer daxel n temsirt, maca ur  d-tefki ara tiririt. Ɣer da, inelmaden ur d-

fkin ara tiririt ɣef yisteqsiyen-a, aya ahat imi d tagzemt tamaynut, ur sɛin ara tikti fell-as. 

Syin, As1 yefka-d Astq26, srid yenna-asen: « Ccbaḥa », yefk-ad tirirt-a iwakken ad asen-

yefk tikti ɣef wacu i zemren ad gelmen, iswi-s ad ten-iɛawen akken ad d-rren ɣef Astq26.  

Srid yerna-d Astqs27, yessuter seg unelmad (Sami) ad as-d-yerr, ad d-iqel s wakka ɣer 

temsirt, dɣa yerra-d: «Adeg».Srid yefka-d Astq28, d asteqsi n tallelt (ilmend n Marguerit 

Altet) i yesmendigen anelmad ɣer tegzi ugar d tegrut. Dɣa yerra-d unelmad: «Iwudam». S 

yisteqsiyen-a, aselmad yebɣa ad iwelleh inelmaden ɣer temsirt, ad ten-yawi ad mmeslayen, 

ad senfalin ugar ɣef wayen icudden ɣer temsirt, iwakken ad gzun ugar, d tagnit daɣen akken 

ad d-yernu timusniwin ilaqen ɣef wayen yerzan aglam. Dayen i d-tessenked Nabila Maarfia 

ɣef tizi-ya n temsirt: « Deg lawan n tiddin n termudt, ayen taselmadt tetekkay (tettsennid) 

ɣef yisteqsiyen imwelhen iwakken ad tawi inelmaden-is ɣer yilemmuden imaynuten: yezmer 

ad ilin d isteqsiyen n usenfali (“meslay am”, “meslay ugar”), n useɣti, ma yella wagul, n 

usuɣed (“meslay xir”), n wallus (“meslay am”), n usfari…»*
1
. 

Astq 29: Dacu-ten iferdisen-ayi, mi ara d-iniɣ d ameqqran, d amezyan, d amelḥan?  

Astq 30: Dacu i d-neglem dayi?  

Astq 31: Dacu-t, aniwa aḥric? 

     Kifkif, tawuri n yisteqsiyen-a d awelleh d usfari. Da, As1 yekkat akken ad d-senfalin 

(isteqsuyen n usenfali) yinelmaden-is ɣef yiferdisen n temsirt, yesselḥaw imbeddalen gar-s 

d yinelmaden-is, iwakken ad ten-yessaweḍ ɣer yiswi n temsirt. Dɣa, deg Astq29, aselmad 

mi d yefka asteqsi-a iɛawen inelmaden-is s yiferdisen-nni i d-yefka, dɣa rran-d s yiwen n 

wawal nnan-d : « D ssifa », syin srid yerna-d Astq30, iwakken ad senfalin ugar ɣef tektiwin 

i sɛan, yerra-d  yiwen unelmad yenna-s : «Amdan», syin yerna-d Astq31 iwakken ad yeǧǧ 

inelmaden-is ad mmeslayen ugar,  maca tikelt-a d netta i d-yefkan tiririt:«Aglam n tfekka». 

Astq 31: Aglam n wacu dayi ? 

Astq 33:Dacu i d lxilaf? 

Astq 34:Amek i asen-neqqar? 

Astq 35: Mi ara ad nini lɛeqliya s wawal-nniḍen ṭbi….? 

                                           

* « Pendant le déroulement de l‟activité, l‟enseignante s‟appuie sur des question guides pour accompagner ses 

élèves vers les nouveaux apprentissages : il peut s‟agir de questions d‟expression (« parlez de », « parlez 

plus »), de correction en cas d‟erreur, de rectification (« parlez mieux »), de répétition (« parlez comme »), de 

progression… ».  
1
 MAARFIA Nabila, 2017, bdr-ya, asb.104. 

Isteqsiyen-a 32, 33, 34, tawuri-nsen d talsagrut d talellt (Ilmend n Marguerite Altet), 

As1yettɛiwin, yettwellih inelmaden-is akken ad d-afen tiririt. Dɣa, nwala aselmad send ad 

d-yefk isteqsiyen-a, yessegza-d: «Amdan-nni, ad d-nini ifqeɛ neɣ ad d-nini yerẓen…», syin, 

srid yefka-d isteqsiyen-a 32, 33, 34, mseḍfaren way gar-sen. Ihi s yimedyaten-a, iswi-s ad 

ten-iɛiwen  deg tegzi,ad ten-yawi,ad d-mmektin, ad d-ssenfalin ugar ɣef wayen ssnen, rnu, 

aselmad yettɛawan-iten akken ad awḍen ad d-fken tiririt iseḥḥan, dɣa, yerra-d  yiwen 

unelmad: «Leɛqliya-s», srid, yerna-d uselmad Astq35, tawuri-s d talellt imi yefka-d tiririt s 

wawal ur nemmid ara, iwakken ad t-semden yinelmaden, dɣa,  rran-d s yiwen n wawal 

nnan-d:«Ṭṭbiɛa », ɣer da, aselmad yessaweḍ inelmaden-is ad d-fken  tiririt i yettraǧǧu seg-

sen seg tezwara. 

Syin akkin, aselmad iwelleh inelmaden-is ɣer yiswi n temsirt, yenna-asen: «Ɣer 

taggara traǧǧuɣ deg-wen ad tɛeqlem, amek i d-yekcem uglam daxel n wullis deg uḍris-ayi, 

ad d-tessufɣem iḥricen yettwagelmen daxel n uḍris»..   

Astq 36:Fkem-yi-d turdiwin? 

Astq 37: Tallit n ṭṭraḍ, dacu i tfehmem deg sin n wawalen-ayi?  

Astq 38: Acu zeɛma tallit n ṭṭraḍ? 

Astq 39: Dacu-tent tektiwin i yezmer ad yawi uḍris-ayi? 

Isteqsiyen-a wis 36, 37, 38 d 39, d isteqsiyen ilan tawuri n usfari (ilmend n 

Marguerit Altet), acku aselmad yettawi inelmaden-is ɣer yiswi n temsirt, dɣa ɣer ulmad n 

yigburen-is, lan daɣen tawuri n uwelleh, acku aselmad yettwellih-iten akken ad d-fken 

tiririt, rnu ɣer waya sɛan tawuri n tegzi (ilmend n usesmel n Bloom) , aselmad  ira ad 

yeqqen gar wayen ssnen yinelmaden d wayen ara lemden deg temsirt, ad iẓer ayen gzan ( 

turdiwin-nsen) ɣef uḍris,d tektiwin-is, dɣa  send ad d-yefk isteqsiyen-a, yenna-asen: « Walit 

azwel d tugniwin, ad tfehmem, syin akkin uqbel taɣuri n uḍris ad d-nessufeɣ am yal tikkelt 

turdiwin », syin yefka-d isteqsiyen-a mseḍfaren way gar-asen. Ihi, ilmend n tmelmadt-a i 

asen-d-yefka uselmad send isteqsiyen-a, nezmer ad d-nini sɛan ula d tawuri n tallelt, acku 

yes-sen yettwellih-iten, yettɛawan-iten ugar deg tegzi n uḍris. Dɣa ifren-d kraḍ n 

yinelmaden fkan-d turdiwin-a:  

   - « Tilellit n lezzayer ». 

   -  « Izzayriyen fɣen-d s drapu, s lefreḥ, s laɛyat, ferḥen, mi wwin timunent-nsen ». 

  - « Lḥif i sɛeddan imdanen deg tallit n ttraḍ ». 

Astq 40: Dacu-t Lezzayer-ayi? 

Asteqsi-a, yefka-t-id As1, seld mi d-yefkaunelmad turda tamezwarut «Tilelli n 

Lezzayer», d tiririt tarufrint,  d ayen i yeǧǧan aselmad ad yefk asteqsi-a n unjaɛ Astq40, ara 

yeǧǧen anelmad-a ad d-yefk tiririt d takemmalit, dɣa tawuri n usteqsi-a d tallelt, iwakken ad 

t-iɛawen, ad t-idemmer ad d-yefk tiririt tusdidt,  dɣa rran-d akk yinelmaden, gar-asen 

anelmad-a, nnan-d : « D tamurt ». 

Astq 41:Amek i as-neqqar drapu s tmaziɣt?  

Asteqsi-a, yefka-t-id srid seld tiririt n unelmad i d-yefkan turda « Izzayriyen fɣen-d s 

drapeau, s lferḥ, s leɛyaḍ, ferḥen, mi wwin timunent-nsen »,tawuri-s d asnerni n tezmert 

tutlayant ɣer unelmad (ayen yerzan amawal).  Dɣa yefk-ad unelmad tiririt, yenna-s: 

«Taɛlamt». Yerna-dAs1:« Qqaren-as daɣen senǧaq». Deg yimbeddalen d-yettilin gar 

uselmad d yinelmaden deg« tneɣrit, akken d-tessenked Nabila Maarfia, asteqsi ila tamlilt 

tameqrant, ama send tamsirt, deg lawan-is neɣ seld-is: « Deg tnezzaririt aselmad/ 

inelmaden, asteqsi yeṭṭef adeg agejdan, yettqewwit-itt. Yettaǧǧa aselmad: ad isidet ayen 

yettwasnen, ad iwelleh inelmaden ɣer tmussniwin tinmeslayanin, ad yeskazel daɣen ayen 

yettwagzan»*
1
. 

Dayen i d-yessenked daɣen Olivier Maulini: « Inadiyen iselden tinezzaririyin tisnalmudanin 

timagnuyin bedren-d dɣa, wa zdat wa, ukkuz n twuriwin n usastan akked usqadda-ines 

(amsasa-ines). S yisastanen-is, aselmad (1) yettektazal ayen ur ssinen yinelmaden-is 

(askazal), (2) yessissin-d tarussna ara d-yemmel yinaw-is (neɣ tamsirt-is) s wudem uɣdim 

(tikci), (3) yesseḍfar (iteqqen) imecwaren n useɣzen (asfari), yeskaray-d ameslay s useqsi n 

yimsefliden akken llan neɣ s yismawen-nsen (asenfali) »*
2
. 

Dɣa da, s Astq 41 i d-yefka deg lawan n temsirt, As1 iwelleh inelmaden-is ad 

mmeslayen akken ad snernin tamussni-nsen tutlayant. 

Astq 42: Anwa ara aɣ-d-yinin aɣbalu n uḍris? 

                                           

* « Dans l‟interaction enseignant/ élèves, la question occupe une place fondamentale, elle l‟alimente. Elle 

permet à l‟eneignant : - de vérifier ce qui est connu, - de guider les apprenants vers les savoirs langagiers et- 

d‟évaluer ce qui a été compris ». 
1
MAARFIA Nabila, (Yemẓer ass 04-03-2022), De l’usage (in)efficace du questionnement par l’enseignant en 

classe de FLE au primaire,[Deg uzeṭṭa], bdr-ya.  

* « Les recherches analysant les interactions didactiques ordinaires ont ainsi évoqué tour à tour quatre 

fonctions du questionnement magistral et de ses ajustements, automatiques ou raisonnés. Par ses demandes, 

l‟enseignant (1) estime ce que savent ou ne savent pas ses éléves (évaluation), (2) signifie l‟ignorance que son 

(dis)cours comblera ensuite légitimement ( dévolution), (3) enchaine les étapes d‟un raisonnement 

(progression) et (4) suscite les prises de parole en interpellant son auditoire à la cantonade ou nominalement 

(expression) ».  

 
2
MAULINI Olivier, 2011, « La question : condition et limite de l‟interaction», Texte de support à une 

intervention dans le cadr de l‟Univérsité d‟été du secteur Langues du Groupe français d‟éducation nouvelle : « 

Les paradoxes du cadre». Lyon, 23 aout 2011, asb. 04. 

Astq 43:Ansa i d-yettwakkes uḍris-a?  

Tawuri n yisteqsiyen-a d tigzi, As1 yebɣa ad iẓer tigzi n yinelmaden-is deg wayen 

yerzan aɣbalu n uḍris. Dɣa, yefka-d yiwen unelmad tiririt: « Aḍris-a yettwakkes-d seg 

timsirin n yiḍ, Tiẓrigin Tira, 2012.sb ». 

Deg tazwara, yeɣra-d uselmad aḍris semmus n tseddarin, syin ɣran-d semmus n 

yinelmaden, yal anelmad yeɣra-d teseddart-is. 

3.2.2. Isteqsiyen seld taɣuri n uḍris 

Mi kfan yinelmaden taɣuri n uḍris, yessuter seg-sen As1 ad fernen yiwet n turda i 

yseḥḥan, dɣa fernen-d turda tis kraḍ « Lḥif i sɛeddan imdanen deg tallit n ṭṭraḍ». syin yefka-

asen isteqsiyen yerzan iferdisen yellan deg uḍris, akked d tmussniwin i ssnen ɣef usentel n 

uḍris, ad nɛeddi ad nesleḍ isteqsiyen-a:  

Astq 44: Ameskar deg uḍris-ayi yewwi-d ameslay ɣef wacu? 

Astq 45:D acu i d ṭṭraḍ? 

Astq 46: Tallit, tɛelmem d acu i d tallit? Tallit n ṭṭraḍ d acu i aɣ-d-yeskanay? 

Astq 47: d acu-ten wawalen-agi? 

As1 yefka-d isteqsiyen 44, 45, 46, 47 iwakken ad iwelleh inelmaden ɣer tegzi n 

uḍris yerna ad iẓer ayen gzan, tawuri-nsen d aselmed-awelleh, asfari akked uskazal n leqdic 

n tegzi n uḍris sɣur yinelmaden. S Astq44 yebɣa ad iẓer uselmad tigzi n yinelmaden-is ɣef 

wacu i d-ihedder umeskar deg uḍris-a, dɣa rran-d: «Ɣef lgirra ». Srid, yefka-d Astq45, rran-

d fell-as yinelmaden:« D lgirra». Syin, Yerna-dAstq 46, anda nwala sin n yinelmaden fkan-

d tiririyin yemgaraden: «Tadyant yeḍran»,«Bidayat el ḥarb», sridyerna-asen-d Astq 47, 

iɣef d-rran akka: « D lweqt ». Ihi, isteqsiyen-a d isteqsiyen n usenfali akked usfari, fkan 

tagnit i uselmad akken ad iwelleh yerna ad yeskazel tigzi n yinelmaden i uḍris, akken ad 

ten-yessekcem ugar deg tegzi-ines. 

Astq 48: Acuɣer ur yessin ara umeskar azmez n tlallit-is? Acuɣer ur yeɛlim ara lweqt i d-

illul? 

Astq 49: Amek i as-neqqar i les moyens s teqbaylit? 

Astq 50: Amek i d-yettban udem agejdan deg uḍris? 

Astq 51: D acu i t-id-yessemgaraden ɣef gma-s? 

Astq 52:D acu i d agerful? 

     As1 yefka-d isteqsiyen 48, 49, 50, 51, 52 ɣef uḍris, isteqsiyen-a d wid yellan deg 

udlisfus, tawuri-nsen d awelleh d usfari, ttawin anelmad ad yaweḍ ɣer yiswi n ulmad, ad 

yegzu aḍris, sɛan ula d tawuri n usakzal imsileɣ. Ɣef Astq 48, terra-d yiwet n tnelmadt: « 

Acku deg lweqt n lgirra ur sɛin ara les moyens », srid yefka-d uselmad Astq49, tawuri-s 

dasnerni n tzemmar tutlayanin n tnelmadt, yerra-d unelmad-nniḍen: «Ttawil». Ma yella ɣef 

Astq 50, fkan-d yinelmaden tiririt ilmend n tektiwin yellan deg uḍris, dɣa rran-d ɣef Astq 

51: «D agerful»,srid yerna-d uselmadAstq52 iwakken ad yesnerni tizemmar n yinelmaden-

is deg wayen yerzan amawal n uḍris. 

Astq 53: Anwa ara aɣ-s-yessegzin tanfalit-agi? 

Astq 54: I deg uqerruy? 

Astq 55: Ayɣer i d-yenna umeskar «wissen amek i nedder ar assa»? Dayi yessewha…? 

Astq 56: D acu i yebɣa ad yini dayi s wawal-ayi: «tizzya-s akk rnant»? 

Tawuri n yisteqsiyen-a d awelleh d usfari n yinelmaden ɣer unamek n uḍris, d 

askazal daɣen n tegzi-nsen i uḍris, sɛan ula d tawuri n telsagrut, ttawin anelmad akken ad 

yessenfali ɣef tmussniwin i yesɛa yakan, tid yeqqnen ɣer yisteqsiyen-a. As1, mi d-ibder 

tanfalit seg uḍris: «D agerful, ur yesɛi ama deg wul ama deg uqerruy», srid yefka-d Astq 

53, dɣa rran-d kra n yinelmaden: « Nniya-s teṣfa ul-is yeṣṣfa», «Ulac leḥnana deg wul-is», 

srid yerna-asen-d Astq 54 akken ad d-yawi isaliɣef tenfalit-nni « ama deg uqerruy », dɣa 

rran-d yinelmaden s yiwen n wawal: « D ablaḍ». Syin yefka-d Astq 55, andad-yerna asteqsi 

s wawal ur nemmid ara, iwakken ad iɛawen inelmaden ad d-fken tiririt d takemmalit, dɣa 

rran-d s yiwen n wawal: «Yessewham-d». Yerna-d Astq 56 ɣeftenfalit i d-yefka iwakken 

inelmaden ad issinen anamek n wawal “rrnant”, dɣa rran-d: «Ɛeddan-t». 

Isteqsiyen-a taǧǧan inelmaden ad mmeslayen, ad senfalin ugar ɣef wayen i d-gzan 

seg uḍris. 

Astq 57: Ayɣer ur terkid ara tawacult n jeddi Buḥḥu deg yiwet n taddart? 

Astq 58: Acuɣer? 

Da, As1 yefka-d isteqsiyen-a, akken ad yessekcem inelmaden ɣer daxel n uḍris, 

iwakken ad mmeslayen ugar, dɣa yerra-d yiwen n unelmad: « Mi tella lgirra, llan dina 

bezzaf n yiɛdawen, mfaraqen». Tawuri-nsen d awelleh n yinelmaden ɣer tegzi n uḍris d 

uskazal-nsen, iwakken ad d- yeslal ameslay way gar-asen, ad senfalin ugar, d senfalin ugar, 

dɣa ad iwali ma yella gzan tiktiwin yellan deg uḍris.  

Astq59: Ma nniɣ-d s umata amek i ttidiren Yizzayriyen lawan ṭṭraḍ? Amek i tɛicen? 

Astq60: Lmiziriya-nni tzemrem ad thedrem fell-as, dacu-tt lmiziriya-agi? 

Astq61: Mi ara d-iniɣ ṭṭraḍ iqubel-it-id d acu? 

Da, As1 yefka-d isteqsiyen sɣur-s ɣef wayen yerzan asentel n uḍris, tawuri-nsen d 

awelleh d usfari n yinelmaden ɣef yiswi n ulmad, d isteqsiyen n usenfali ɣef tektiwin i sɛan 

yinelmaden ɣef ṭṭrad n tmurt-nsen d umezruy-is . Dɣa, yerra-d yiwen n unelmad ɣef Astq 

59:« Ttɛicen di lmiziriya»,srid yefka-d uselmadAstq60,  inelmaden ur d-fkin ara tiririt fell-

as, d ayen i yeǧǧan aselmad ad d-iɛiwed asenfali  i  usteqsi, yefka-d Astq 61 yerra-d fell-as 

yiwen n unelmad: « Tamḥeqranit». 

S wakka, nwala inelmaden s umata rran-d ɣef isteqsiyen i asen-d-yefka uselmad, 

syin iɛedda ɣer tizi taneggarut n temsirt n tɣuri d tegzi n uḍris. 

3.3. Isteqsiyen i yesseqdec ɣer taggara n temsirt d twuriwin-nsen  

Send ad yebdu tizia-a, As1 iwelleh inelmaden-is, yenna-asen: «Tura, ad nexdem 

tasemlilt s umata, asteqsi amezwaru deg wayen yerzan tasemlilt». 

Astq62:D acu i d-ixeddem umaru deg uḍris-ayi-nneɣ? 

Astq63: Yettales-d yerna? 

Astq64: Ihi d ullis deg-s ag…? 

Astq65: Awadem ɣef i d-iḥekku menhu-t? 

Astq66:Iman-is akked…? 

Astq67: Mi d-iḥekku ɣef gma-s, tezram akk d acu i d-yenna? 

Astq68: Iglem-it-id dacu i d-yeglem akk deg-s? 

Astq69: D acu i nessexdam mi ara neglem? 

Astq70: Waḥi d imyagen n…? 

Astq71: D acu daɣen i nessexdam mi ara d-neglem? 

Astq72: I kra n tenfaliyin amek i as-neqqar? 

Astq73: Amek i as-neqqar s teqbaylit? 

Da, As1 yefka-d isteqsiyen-a ɣer taggara n temsirt, dɣa nwala tella-d tnezzarirt gar-

as d yinelmaden-is, yesselḥa imbaddalen.  

Nwala inelmaden rran-d ɣef yisteqsiyen-a. Ɣef Astq 62, yerra-d yiwen n unelmad: 

«Yettales-d»,srid yerna-d As1Astq 63, rran-d yinelmaden s yiwen n wawal nnan-d: «Igelm-

d». Syin yefka-d uselmad Astq 64, dɣa yerra-d s talɣa ur nemmid ara iwakken ad tt-

semdenyinelmaden, dɣa rran-d: « Deg-s aglam»,asteqsi-a yesɛa tawuri n tallelt, aselmad 

iɛawen-iten akken ad d-fken tiririt-a. 

Srid yerna-d Astq 65, dɣa rran-d fell-as yinelmaden nnan-d: «Ɣef leɛmr-is»,«Iman-

is»,srid yefka-dAstq66, inelmaden-is nnan-d «Gma-s»,asteqsi-a yesɛa ula d tawuri n 

uwelleh, aselmad yettwellih-iten akken ad fken tiririt tummidt. 

 Syin, yefka-d Astq 67, rran-d yinelmaden s yiwen n wawal: «Ih», srid yerna-d Astq 

68, nnan-d: «D aɛeggun». Srid yerna-d uselmad Astq 69, rran-d fell-as 

yinelmaden:«Irbiben»,yerna-d uselmad Astq 70, yerra-d yiwen n unelmad yenna-d:«N 

tɣara». Syin, nwala aselmad iɛawed asenfali i Astq 71 imi ur d-rran ara fell-as yinelmaden 

dɣa yessegza-d, yenna-asen: « Mi ara d-nettewssif yiwen, ad gelmeɣ, ma bɣiɣ ad ccebḥeɣ 

yiwen nessexdam tinfaliyin»,dɣa yefka-d Astq 72, rran-d kra n yinelmaden: «Teccbih», 

asteqsi-a yesɛa tawuri n tallelt, acku aselmad mi d-yessegza, iɛawen-iten wḍen ad d-fken 

tiririt-a.  Srid, yefka-d Astq 73, dɣayerra-d yiwen n unelmad, yenna-d: « Aserwes», tawuri 

n usteqsi-a d asnerni n tezmert tutlayant ɣer yinelmaden. 

Ihi almi d da, nwala As1 deg taggara n temsirt yesselḥa imbeddalen gar-as d 

yinelmaden-is s yisteqsiyen, nezmer ad d-nini d isteqsiyen ilan tawuri n uwelleh d usfari, 

yes-sen yettawi-ten ɣer yiswi amezwaru  n temsirt ( ad ɛeqlen amek i d-yekcem uglam 

daxel n wullis: Astq 64 alma Astq 67), akked yiswi wis sin n temsirt (ad ɛeqlen iḥricen i d-

yettwagelmen deg uḍris: Astq 68 alma Astq 73),  am akken daɣen i sɛan deg yiwen n 

wakud tawuri n uskazal imsileɣ n wayen ɣran deg temsirt. 

Seld imbaddalen-a, aselmad yura-d agzul ilmend n tririyin n yinelmaden ɣef 

yisteqsiyen-a (Astq 62 alma Astq 73). S wakka, yella-d s yisteqsiyen-a usenqed akked 

uskazal imsileɣ n temsirt. Nabila Maarfia tenna-d ɣef tizi-a taneggarut n temssirt n tɣuri d 

tegzi n uḍris: « Ɣer taggara, mi wḍen (yinelmaden) ɣer yiswi, ttilin-d yisteqsiyen n uskazal 

d usenqed, taselmadt ad teskazel ayen yettuḥerzen, yettwagzan, d wayen yelmed unelmad 

yerna yezmer ad t-iseqdec ɣer zdat (aɛiwed n usemres i yirman, i tɣessiwin…) »*
1
.  

   Tasemlilt 

Ilmend n tesleḍt-a n yisteqsiyen i yesseqdecAs1deg termudt n tɣuri d tegzi n uḍris, ilan 

azwel «Tallit n ṭṭraḍ»,nezmer ad d-nsukkes igmad-a;  

As1yesseqdec isastanen deg kraḍ n tiẓẓa; yal tizi llan deg-s yisteqsiyen i yesɛan 

tiwuriwin yemgaraden, s umata: 

                                           

*« Enfin, une fois l‟objectif atteint, arrivent ls questions d‟évaluation et de contrôle : l‟enseignante va évaluer 

ce qui a été retenu, assimilé, et ce que l‟éléve s‟est appropri et qu‟il est dsormais devenu capable d‟utiliser 

(réemploie de termes, de structures…). 
1
 MAARFIA Nabila, 2017, bdr-ya, asb, 104. 

- Deg tizi tamezwarut (tazwara n temsirt), nufa-d aselmad yettak-d isteqsiyen n 

tazwara i yesɛan tiwuriwin yemgaraden: askazal amnadi, asmekti n wayen ɣran deg 

temsirin yezrin, asidet n tmussniwin-nsen, akked d tallelt n uselmad i yinelmaden-is akken 

ad ten-iwelleh ɣer tririyin i yseḥḥan akked useɣti ma yella tella tuccḍa, d usbeyyen n tririt; 

- Deg tiẓẓi tis snat (lawan n temsirt) nufa-d aselmad yettak-d isteqsiyen i yesɛan tawuri 

n uwelleh d usfari, yettak-d isteqsiyen yemseḍfaren i d-yeslalayen tanezarrirt daxel n 

tneɣrit, d isteqsiyen n usenfali d usfari (iwelhen ɣer tririt iseḥḥan, asnerni n umawal, tigzi n 

uḍris) iwakken ad mmeslayen yinelmaden ugar. Aselmad yesselḥa tamsirt-is s yisteqsiyen 

iwakken ad yaweḍ ɣer yiswi n uselmed-is. 

-  Deg tizi tis kraḍ, (taggara n temsirt) nufa-d As1 yesseqdac isteqsiyen yesɛan 

tawwuri n uwelleh, n usidet d uskazal imsileɣ, iwelleh inelmaden-is ɣer yiswi n temsirt 

yerna yeskazel ayen i yesselmed deg-s. Akken d-segzan Jean-Piérre Cuq d Isabelle Gruca: « 

(askazal  imsilleɣ) d akala amaɣlal ( yettkemmilen), imugen i uslugen ( useggem) n ulmad, 

acku yettak tagnit i ugmar n yisallen ɣef lexsas d wayen yessen unelmad. Tasleḍt n wayen 

yettwalemden d yigulen tettaǧǧa aselmad ad yesqadda tamsirt, ad tt-ilseddes ilmend n 

lexsas neɣ n wassaren uzzigen iwakken ad iselhu almad yerna ad iwelleh akken ilaq 

anelmad ɣer useḍru n yiswan»*
1
. 

Mi nekfa tasleḍt n ysisteqsiyen i yesseqdec As1, ad nɛeddi ad nexdem tasleḍt i 

yisteqsiyen i yesseqdecAs2. 

4. Tiwuriwin n yisteqsiyen n tselmadt (As2) deg tneɣrit  

4.1. Isteqsiyen i tesseqdec deg lawan n temsirt d twuriwin-nsen 

As2 tekcem srid ɣer temsirt, ilmend n wayen i nwala daxel n tneɣrit d wayen i d-

nessekles, ad neg tasleḍt i yisteqsiyen i d-tefka send taɣuri n uḍris. 

4.1.1. Isteqsiyen n send taɣuri n uḍris 

 Ast 01: Anwa ara aɣ-d-yinin d acu i yettwali deg tugna tamezwarut? 

Ast 02 : Tugna tis snat ? 

  Ast 03 : Anda llan? Anda qqimen? 

                                           

*« elle (l‟évaluation formative) constitue un processus continu qui sert à réguler l‟apprentissage, car elle 

permet de receuillir des informations sur les points faibles et les points forts de l‟apprenant. L‟analyse des 

acquis et des erreurs permet à l‟enseignant d‟ajuster un cours, de le réorganiser en fonction des lacunes ou de 

besoins spécifiques afin d‟améliorer l‟apprentissage et de guider au mieux l‟apprenant vers la réalisation des 

objectifs » 
1
CUQ Jean-Pierre, Isabelle GRUCA, 2017, Cour de didactique du français, langue étrangére et seconde, 

Presses Universitaire de Grenoble, 4ᵉ édition, asb. 202.  

Ast 04 : Tugna tis kraḍ ? 

Astq05 : Anwa ara aɣ-d-isfehmen, ara aɣ-d-yessegzin amek xeddmen lɛibad-ayi timecreḍt, 

akka deg kra n tefyar, ad aɣ-d-yini d acu-tt tmecreḍt-ayi ɣef wacu i ttmeslayen, ad aɣ-d-yini 

anwa i tt-ixeddmen, amek i tt-xeddmen? 

-Deg tazwara, As2 tessuter i yinelmaden-is iwakken ad ldin adlisfus (ɣer usebter 

48), syin iwakken ad tebdu tamsirt-is tamaynut tefka-d isteqsiyen-a, akken ad tessekcem 

inelmaden ɣer temsirt tamaynut i ytekkin ɣer usenfar amezwaru i d-nebder iwsawen (1. 

Tiwuriwin n yisteqsiyen n uselmad (As1) deg tneɣrit), tagzemt tis ukkuẓ « ad greɣ asegzu 

deg wullis », aḍris i llan azwel « Tameɣra n unẓar ». 

Tefka-d As2 Astq 01, yerra-d yiwen n unelmad yenna-yas :« Nettwala lqaɛa teqqur, 

ulac imɣiyen »,srid terna-d tselmadtAstq 02, yerra-d unelmad, yenna-d : « Nettwala tajmaɛt 

n yirgazen heddren »,dɣa tenna-yas i unelmad-a : « Tajmaɛt n yirgazen heddren ».Syin , 

tefka-d Astq 03 yerra-yas-d unelmad-nni yakan : « Qqimen sdat n uxxam-nsen », srid 

terna-d Astq 04, rran-d yinelmaden s yiwen n wawal : « Luziɛa »,syin terna-dAstq 05, 

yerra-d unelmad :  

« Abrid amezwaru deg tmecreḍt, ad d-yawi urgaz, win yesɛan idrimen ad d-yawi 

agenduz neɣ sin i taddart, umbeɛd taddart-nni ad mɛawenen merra bacu ad ten-zlun, wa ad 

t-bṭun d imersan, umbeɛd win ara yawin amersun-is, ad yefk idrimen-is ». Ihi, tawuri n 

yisteqsiyen 01 arma d04 d asidet, taselmadt tebɣa ad tẓer, ad d-tawi isallen ɣefwayen 

ttwalin yinelmaden-is deg tugniwin n uḍris, ad tsidet ayen ssnen d wayen ur ssinen, akken 

ad asen-tselmed deg temsirt-is tamaynut. Ma d Astq 05, tawuri-s d awelleh d usfari, d 

asteqsi n usenfali yettawin inelmaden ɣer ulemmud amaynut (asegzu deg wullis). 

Astq 06 : Rnu-d kra a (Ɛerruǧ), ɛawed-d ? 

Astq 07: Mi ara d-neddem ayen i tmeslayem ad d-naru aḍris, amek ad yettusemma wannaw 

n uḍris-a? 

Astq08: D acu i ilaq ad naru ɣer taggara n tegzemt? D acu i ilaq, yal yiwen deg-wen 

yezmer ad d-yaru? 

Astq 09 : Imala tira n wacu ? 

Mi d-yerra unelmad ɣef Astq 05, srid tefka-d Astq 06 anda tessuter seg unelmad 

(Ɛerruǧ), d asteqsi ihi n wallus ilan tawuri n uwelleh, tseqdec-it dɣa As2 akken ad tejbed 

lwelha iwakken ad d-iɛawed,tawuri-s d ajbad n lwelha n unelmad-a, imi yeffeɣ i temsirt, s 

usteqsi-a terra-t-id ɣer daxel n temsirt, dɣa yerra-d: 

«Xeddmen timecreḍt a Massa mi ara bdun ad leqqṭen, ad xedmen tafraqt ad jemɛen 

tafamilt-nsen ad fken azuḥ azuḥ ilkel-nsen, ad d-aɣen agenduz yiwen neɣ sin ad ten-zlun a 

Massa, umbeɛ mi ara t-zlun ad ten-bṭun, kul yiwen ad yawi amersun-is», s wakka yuɣal-d 

unelmad-a ɣer daxel n temsirt. Ma Astq 07, rran-d fell-as sin n yinelmaden, amezwaru 

yenna-d:«Aḍris ullis», wis sin yenna-d «Aḍris imsegzi», tawuri n usteqsi-a d asidet n wayen 

ɣran yakan yinelmaden acku ɣran  yakan aḍris imsegzi d uḍris ullis. Ilmend n tiririyin n 

yinelmaden-a, As2 tessegza-d, tenna-asen : «Tanemmirt, d aḍris imsegzi, hata-ya yessegza-

aɣ-d amek i xeddmen medden timecreḍt, yessefhem-aɣ-d. Nezmer ad d-naf aḍris imsegzi 

nesseqdec-it deg wullis ad d-nili nettales-d ɣef taddart, ɣef kra, umbeɛ ad d-nger imsegzi-

ayi sdaxel, imala tagzemt-nneɣ tamaynut ». 

Syin, tmeslay-d As2,tefka-d Astq08, rran-d fell-as inelmadennnan-d: «ullis deg-s 

imsegzi», tawuri n usteqsi-a d awelleh, yes-s twelleh tselmadt inelmaden-is ɣer yiswi n 

temsirt, ayen ara d-arun ɣer taggara n temsirt, srid terna-d Astq 09, terra-d yiwet n tnelmadt 

fell-as : « N uḍris ullis imsegzi». Tawwuri-s d awelleh d usfari, As2 tra ad twelleh yerna ad 

tessiweḍ inelmaden ad ḥsun s tmussni tamaynut (asegzu deg wullis).  

Syin, tmeslay-d As2, tenna-d : «Nekkni, nuɣ tanumi ɣer taggara n tegzemt, yal 

yiwen deg-wen ad yezmer ad yaru aḍris ullis, ad yesseqdec deg-s asegzu neɣ imsegzi, tura 

ad truḥem ɣer usebter48, bac ad d-nekkes turdiwin ». 

Astq10 : D acu-tt tmeɣra n unẓar? D acu-t unẓar-ayi ? 

Astq11 : Iwacu xeddment tameɣra n unẓar ? D acu d lmeɛna-s? 

Astq12: Anwa i yuran aḍris? 

Astq13: Ansa i t-id-yekkes? 

-Isteqsiyen-a, tefka-ten-d tselmadt send taɣuri n uḍris. Send ad d-tefk Astq 10, 

tessuter seg yiwet n tnelmadt (Kertusse) ad d-tɣer azwel n uḍris, dɣa teɣra-t-id: « Tameɣra 

n unẓar», syin, tefka-d tselmadt Astq 10, dɣa rran-d sin n yinelmaden: « lḥala amk i ttɛicen 

», « bac ad twwet lehwa», ad d-negzu tawurin usteqsi-a d asidet n tmussniwin i sɛan 

yinelmaden ɣef tmeɣra-a. Seld tefka-d Astq 11, akken ad teǧǧ yinelmaden-is ad senfalin, ad 

mmeslayin ugar ɣef tmeɣra-a. Dɣa, yerra-d yiwen n unelmad: «tameɣra n unẓar xeddmen-tt 

bac ad dɛun Rebbi bac ad d-teɣli lehwa», wayeḍ yerra-d:« Massa ad ẓallen daɣen».Syin 

terna-dAstq 12dAstq 13, i yerzan iferdisen iziḍrisanen (isem n umaru, aɣbalu n uḍris), 

tawuri-nsen d awelleh n yinelmaden ɣer tegzi n uḍris. Dɣa rran-d ɣef Astq12: « Salem 

Zinya», ma ɣef Astq13: « Deg tafrara ». 

Astq14: Ɣef wacu ara d-ymeslay uḍris-ayi?  

Send asteqsiy-a, tenna As2 i yinelmaden: « Mala ɛla ḥsab n tugniwin, n uzwel, n 

umyaru d wansa i t-id-yekkes»,syin tefka-d sriḍ Astq 14,  iwakken ad ten-tǧǧ ad senfalin, 

ad meslayen  ɣef wayen i d-gzan ilmend n tugniwin, d uzwel n uḍris,d umyaru, d asteqsi 

ilan tawuri n uwelleh d usfari, acku yes-s, taselmadt twelleh-iten akken ad xemmemen, ad 

ddun ɣer zdat deg tegzi n uḍris, ad d-sneglun asentel n uḍris, dɣa tefren-d krad n 

yinelmaden, yal yiwen yefk-d turda-ynes: 

-Amek xeddment temɣarin tameɣra n unẓar; 

-Acuɣer i xeddment tameɣra n unẓar; 

-D acu-tt tameɣra n unẓar. 

4.1.2. Isteqsiyen seld taɣuri n uḍris 

            Astq 15: Anwa ara aɣ-d-yseɣtin turdiwin-a? 

Astq 16 : Tis snat ?   

Astq 17 : Tis kraḍ ? 

- Mi kfan yinelmaden taɣuri tasusamt n uḍris, tessuter deg-sen ad qelben aḍlisfus-

nsen, syin tefka-d isteqsiyen-a n useɣti, ilan tawuri n uwelleh aya iwakken ad seɣtin 

yinelmaden turdiwin i d-nnan, acku tenna-sen :« Taɣuri tasusamat bac ad nseɣti turdiwin-

a», dɣa yerra-d yiwen n unelmad ɣef Astq 15: « Tamezwarut-nni a Massa tseḥḥa cwiya, 

tilawin akk xeddment », syin tenn-asen tselmadt: « Maci anagar timɣarin ixeddmen, ula d 

tilawin, ihi ad nseɣti awal-ayitimɣarin ad nexdem tilawin »,rran- ɣef Astq 16 : « Bacu ad d-

iwet ugeffur »,ma ɣef Astq17, nann-d: « Tseḥḥa a Massa ». 

Astq18 : Dacu-tt tmeɣra n unẓar ? 

Astq19 : Dacu ad xedment s uɣenja- nni ?  

Astq20: Dacu ara ad xedment s wayen ara d-jemɛent akken?  

Astq21: Anda sewwen?  

 Isteqsiyen-a n usenfali, tefka-aten-d As2 seld mi kfan yinelmaden taɣuri tasusamt, 

iwakken ad ten-twelleh, ad ten-tesfari deg tegzi n uḍris, ad ten-tesseɣti deg wayen i d-gzan 

seg tɣuri tasusamt. Astq 18, tefka-t-id seld mi seɣtan yinelmaden turdiwin-nsen, dɣa yerra-

d yiwen n unelmad: «Tamɣra n unzar d anejmaɛ n tlawin a Massa, ad awint yid-sent, ad 

xedment, ad ruḥent ad awint yid-sent aḍellaɛ, ad teddunt ad tɣennint deg ubriḍ », syin tefka-

d Astq 19, dɣa terra-d yiwet n tnelmadt: « Ad ssutrent a Massa axxam axxam, wa ad asen-

d-ifek awren, kul yiwen dacu »,srid terna-d Astq 20, yerra-d yiwen n unelmad: « Massa ad 

sewwen deg-s»,srid terrna-d Astq 21, dɣa rran-d yinelmaden s yiwen n wawal: « Deg 

ljamaɛ », terra-d tnelmadt nniḍen: « Ad nejmaɛent tlawin deg ljamaɛ, ad sswent, ad sedqen 

ad ččen akk at taddart ». 

Astq 22: Dacu xedmen yergazen?  

Astq 23: Dacu ssutrent tlawin seg yixxamen ? 

Astq 24: Dacu daɣen?  

-Isteqsiyen-a rzan tiktiwin i yellan deg uḍris, tawuri-nsen d awelleh d usfari, As2 

twelleh inelmaden-is s yisteqsiyen-a iwakken ad ten-tessaweḍ ɣer yiswi n temsirt, ad gzun 

aḍris, daɣen ad tent-seɣti ma ccḍen deg tririyin-nsen. Dɣa tefk-d Astq 22 yerra-d unelmad: 

«Tẓallan, deɛɛunbac ad d-twet lehwa», syin terna-d Astq 23, terra-d tnelmadt: «Awren», 

srid tefka-d tselmadt Astq 24, i yesɛan ula tawuri n usfari, imi yettaǧǧa inelmaden ad d-

rnun tiririyin, dɣa yerra-d unelmad nniḍen: «Seksu». 

Astq 25: Amek yettunḥsab ɣer Leqbayel?  

Astq 26: Dacu-ten wansayen i tesnem kunwi? 

Astq 27: Menhu ara d-ifken tikti tagjedant n uḍris-ayi? 

Astq 28: Dacu-t ugni a Zerqu? 

Astq 29 : Anwa ara aɣ d-yessegzin s tefyirt awal-ayi aɣurar ? 

- Isteqsiyen-a n usenfali, iswi-nsen neɣ tawuri-nsen d awelleh d usfari n yinelmaden 

ɣer yiswi n temsirt : ad yakez unelmad iferdisen n taywalt n uḍris-a, ad yakez talɣa n uḍris, 

ad d-ifares aḍris amecṭuḥ ideg ara yessemres asegzu. Send ad d-tefk As2 Astq 25, tenna-

asen: « Ayen i d-tessegzam akk », syin tefka-d asteqsi-a, dɣa rran-d yinelmaden s yiwen n 

wawal: « D ansay », syin tenna-d: « Ihi, aḍris-ayi yewwi-d ɣef usegzi n wansay, iseggzay-

aɣ-d ansay »,srid terna-d Astq 27, yerra-d yiwen n unelmad: « Timecreḍt », wayeḍ yenna-

d : « Yennayer ».Send ad d-ternu Astq 28 d Astq 29, nwala-tt tewelleh inelmaden-is 

iwakken ad arun ayen i d-tura deg tfelwit. Syin, tefka-d isteqsiyen-a i usnerni n tmussniwin 

tutlayanin n yinelmaden, iwakken ad issinen amawal, dɣa deg Astq 28 tessuter seg unelmad 

(Zerqu), iwakken ad d-yefk tirirt yerna ad d-yerr lwelha-as ɣer temsirt, dɣa yerra-as-d: «D 

amkan-nni »,srid terna-d Astq 29,nnan-as yinelmaden:«Lǧafaf»,tenna-asen tselmadt: « 

Sfehmem-yi-d s tefyirt », yerra-d unelmad: « Ad tekkiw lḥala, ad tqur lqaɛa ». 

Astq 30 : D acu-t wannaw n uḍris ? 

            Astq 31 : D acu i d-yesbeyyinen belli d ullis ? Fkem-iyi-d yiwet n tefyirt i d-

yesbeyyinen belli d ullis? 

            Astq 32 : Rnum-d ? 

Isteqsiyen-a, tefka-ten-id As2 seld taɣuri tuddirt n yinelmaden, tawuri-nsen d asidet 

n tegzi n yinelmaden ɣef wayen ɣran yakan (aḍris ullis). Yerra-d yiwen n unelmad ɣef Astq 

30: « D ullis », srid tefka-d tselmadt Astq 31 i yesɛan tawuri n tegzi (ilmend n usesmel n 

Bloom) neɣ n telsagrut (ilmend n Marguerit Altet), da taselmadt tebɣa ad teǧǧ inelmaden-is 

ad d-mmektin, ad d-senfalin timussniwin i ɣran yakan iwakken ad gen assaɣ d tmussniwin 

timaynutin ara asen-tesselmed deg temsirt-a, dɣa tessuter deg-sen ad d-segzin ugar tiririt-

nni n unelmad « D ullis ». Fkan-d inelmaden aṭas n tririyin seg uḍris, ad d-nebder deg-sent: 

« Teddunttbeddayent ɣef tewwura», tenna-yas tselmadt: « Wayi d asegzu», srid tefka-d 

Astq 32,tawuri-s d asfri, As2 tebɣa ad tawi inelmaden ɣer wayen i d isbeyyinen aḍrisullis d 

usegzu d-yellan deg-s (iswan n temsirt: ad yakez unelmad iferdisen n taywalt n uḍris-a, ad 

yakez talɣa n uḍris, ad d-ifares aḍris amecṭuḥ ideg ara yessemres asegzu). Swakka, yerra-d 

unelmad: « Anẓar n tikkelt-a ixulef win iɛeddan », yessaweḍ unelmad-a ad d-yefk tiririt i 

tettraǧu tselmadt acku tenna-yasen: « Tanemmirt, lmeɛna-s atan yettales-d i useggas-ayi d 

acu i yḍerrun, yessegzay-aɣ-d anẓar n useggas-a» 

Astq 33: D acu i tfehmem deg tseddart-ayi tamezwarut? 

Astq 34: Dayi deg tseddart tis snat? 

Astq 35: D acu-tt akken tɛeljet? 

Astq 36 : D acu-t useqqi aquran? 

Send ad tefk As2 isteqsiyen-a, tenna-asen i yinelmaden-is akken ad d-ɣren aḍris 

taseddart-taseddart, aya iwakken ɣer taggara ad d-sufɣen tuddsa (lebni) n uḍris. Isteqsiyen-a 

33, 34, 35, 36, tawuri-nsen ihi d awelleh n yinelmaden d uskazal n wayen i d-gzan seg 

uḍris, dɣa mi yekfa yiwen n unelmad taɣuri n tseddart tamezwarut, srid tefka-d As2 Astq 

33, terra-d fell-as yiwet n tnelmadt:« Asmi d-ilḥeq Meɣres, yegguma ad yejlu uɣurar, 

tegguma ad d-teɣli lehwa, bɣan at taddart ad yewwet ugeffur, umbeɛd ad ruḥen yimɣaren 

ad ẓẓalen, arrac leɛɛben ». Deg Astq 34, tessuter seg yiwen n unelmad (Ɛerrul) iwakken ad 

yefk tiririt, yerna ad t-id-terr ɣer temsirt, dɣa yerra-d: « A Massa, mi tɛedda tẓallit-nni, tusa-

d nnuba n tlawin, ruḥent ».   Tawuri n Astq 35dAstq 36 d asnerni n tzemmar 

tutlayanin.Astq 35yesɛa ulad tawuri n usidet acku tessegza-asen-d yakan. Yerra-d unelmad 

ɣef Astq35, yenna-d : « dtapupilt»,syin  deg lawan n tɣuri n tseddart taneggarut, tis kraḍ, 

tefka-d As2Astq36, ur d-rrin ara yinelmaden, dɣa tefka-d tselmadt tririt-a :« D abiṣar ». 

4.2. Isteqsiyen i tseqdec deg taggara n temsirt d twuriwin-nsen 

Mi kfan inelmaden taɣuri tuddirt n uḍris, tefka-d As2 tagrumma n yisteqsiyen-a: 

Astq 37: Anwa ara aɣ-d-yinin amek i yebḍa uḍris neɣ dacu-tent tektiwin i d-yewwi deg 

tseddart tamezwarut n uḍris?  

Astq 38: D acu i bɣan ad xedmen? 

Astq 39: Acuɣer i xeddmen lɛibad tameɣra n unẓar? 

Astq 40:  Acu i aɣ-d-yenna? Sdaxel n uxxam i xeddment unẓar-ayi? 

Astq 41: D acu daɣen? 

Astq 42: Aḥric-ayi amezwaru amek ara as-semmiɣ? 

    Isteqsiyen-a tefka-ten-id As2 ɣer taggara n temsirt, iwakken ad sawḍen yinelmaden ad 

xedmen tasemlilt, isteqsiyen-a tawuri-nsen d asidet d uskazal, iwakken taselmadt ad twelleh 

inelmaden ɣer tegzi n uḍris yerna ad teskazel timussniwin i d-gzan. Send ad d-tefk 

isteqsiyen-a, twelleh inelmaden-is ad d-sufɣen tuddsa n uḍris, dɣa tefka-d Astq 37, yerra-

dyiwen nunelmad: «A Massa,  dacu i yellan deg Meɣres, dacu i yellan deg taddart, yenna-d 

belli ulac ur d-iwet ara ugeffur», srid tefka-d Astq 38, yerra-d unelmad:« Tameɣra n 

unẓar»,terna-d tselmadtAstq 39,  yerra-d unelmad:« Massa iwakken ad asen-d-yefk ugellid 

n waman lehwa, ageffur».  Syin tefka-d Astq40, yerra-d unelmad:« A Massa ad ruḥen ad 

jemɛen seg yixxamen ilkel umbeɛd ad ruḥent ɣer ljameɛ », syin tesegza-asen tselmadt, 

tenna-asen:« Deg tseddart-a, yenna-aɣ-d ad fɣent, ad awint did-sent aḍellaɛ, ad kkent 

axxam-axxam, da meḥsub yerra-aɣ ɣef usteqsi n wanda, lmeɛna-s yessefehem-aɣ-d anda 

xeddmen ansay-ayi».Srid, terna-d Astq 41, i yesɛan tawuri n usfari, As2 tebɣa ad tawi 

inelmaden-is ɣer yiswi n temsirt: ad yakez unelmad iferdisen n taywalt n uḍris-a, ad yakez 

talɣa n uḍris, ad d-ifares aḍris amecṭuḥ ideg ara yessemres asegzu, dɣa rran-d:« Amek i 

xeddment a Massa tlawin deg tmeɣra n unẓar, aɣenja-nni amek i as-xeddmen», wayeḍ 

yenna-d: « Dacu tɣennin»,tayeḍ tenna-d: « Aɣenja a Massa selsen-as am tɛeljet». Syin, 

tefka-d Astq 42, yesɛan tawuri n tegzi, As2 tebɣa ad twelleh inelmaden-is ɣer yisem n uḥric 

n uḍris ideg tekkint tiktiwin-a i d-fkan, rran-d s yiwen n wawal:« Tagnit n tazwara». Da, 

nwala taselmadt, mi tekfa isteqsiyen-a, tessegza-d, tenna-asen: « Imala aḥric amezwaru neɣ 

ayen iwumi nsemma tazwert, ad d-naf nsemma-d ansay-nni, ad d-nemmeslay s umata ɣef 

sebbat ara aɣ-ijebden ad d-nebder ansay-ayi». 

Astq 43: Dacu-ten isteqsiyen ara d-fkeɣ ? 

Astq 44:Imala aḥric wis sin, dacu i yesɛa? 



Ixef II: Tasleḍt n yinefkan                Aḥric 1: Tasleḍt n yinefkan n tannayt 

82 

 

Astq 45: Ɣef?  

Astq 46:Asteqsi amezwaru dacu-t? 

Astq 4 : Umbeɛd ? 

Astq 48: Ad d-nessufeɣ ayen iwumi neqqar? 

 Da, As2 tefka-d isteqsiyen i yesɛan tawuri n uwelleh d uskazal, iwakken ad 

tessiweḍ inelmaden ad d-sufɣen aḥric wis sin n uḍris, rnu ad tesselḥu imbaddalen. S wakka, 

tefka-d taselmadt Astq 43, rran-d inelmaden: « Dacu, melmi ?»,«Acuɣer? », «Amek, anda ? 

», tessegza-d tiririyin-a nyinelmaden,tenna-d:« Dayi ibder-aɣ-d belli degMeɣres i 

xeddmentameɣra n unẓar », srid terna-d Astq 44,yerra-d fell-as yiwen n unelmad: « Ihedder 

a Massa ɣef wacu», srid terna-d Astq 45, i yesɛan tawuri n usebɣes, tessebɣes anelmad-a 

akken ad d-yemmeslay ugar, dɣa yerra-d: « Ɣef yisteqsiyen-nni ».Terna-dAstq 46, terra-d 

fell-as yiwet n  tnelmadt: « Ad d-nehder dacu-t wansay-nni», srid  As2 terna-d Astq 47, i 

yesɛan tawuri n usfari, iwakken ad teǧǧ inelmaden-is ad d-fken isallen ugar yeqqnen ɣer 

yiswi n temsirt: ad yakez unelmad iferdisen n taywalt n uḍris-a, ad yakez talɣa n uḍris, ad 

d-ifares aḍris amecṭuḥ ideg ara yessemres asegzu, dɣa terra-d yiwet n tnelmadt :«Acuɣer i t-

xeddmen, anda, amek ?».Syin tesegza-d tselmadt, tenna-d : « D amek ara yeṭṭfen aḍris ilkel, 

ɣer taggara imala, nesɛa tazwert, taneflit », syin terna-d Astq 48, ilan tawuri n tallelt, 

swayes i tɛawen inelmaden-is ad fken tiririt. Dɣa rran-d:«Ad nejmeɛ a Massa ayen i d-

nehder ilkel deg yiwet n tefyirt »,syin tenna-asen tselmadt: « Ɣer taggara ad tili tsemlilt». 

Astq 49: Dacu i d tamsirt ara tfehmem deg unsay-ayi, deg uḍris-ayi, d acu i d 

lfayda-s? 

Asteqsi-a yesɛa tawuri n uwelleh d uskazal (ilmend n usesmel n Bloom), iwakken 

As2 ad twelleh inelmaden-is ɣer unamek n uḍris, ad mmeslayen ɣef wayen akk i d-gzan deg 

uḍris i ɣran, ad d-inin timuɣliwin-nsen ɣef wazal d lfayda n uḍris,  dɣa yal yiwen yefka-d 

tiririt-is, ad d-nebder kra deg-sen: « Nefhem-d a Massa dacu-tt tmeɣra-ayi n unẓar, amek i 

tettwaxdem», wayeḍ yenna-d:« Massa temlaqayen lɛibad». Syin, tessegza-d tselmadt, 

tenna-d: « Yettili-d umlili n lɣaci, xas akken ferqen-iten wussan accḥal-aya, dɣa deg 

tmeɣra-ya, akken i qqaren Leqbayel, tetemlili tasa d wayen turew, ad d-nejmaɛen ilkel», 

ikemmel-d unelmad, yenna-d: «Ttemɛawanen». Syin tura-d As2 tasemlilt deg tfelwit akked 

ulaɣmu n usnas ara xedmen yinelmaden ɣer taggara n temsirt, anda tessuter deg-sen ad d-

arun aḍris ullis imsegzi ɣef unsay n tmecreḍt. Alaɣmu-ya n usnas d ayen ara xedmen 

yinelmaden seld tamsirt akken ad tessenqed tselmadt-nsen (As2) timussniwin i d-lemden 

deg temsirt-a. 

Tura mi nekfa tasleḍt n yisteqsiyen i tseqdec As2, ad nɛeddi ad as-d-nexdem 

tasemlilt.  

 

 Tasemlilt 

Ilmend n tesleḍt i nga i yisteqsiyen i tesseqqdec As2deg termudt n tɣuri d tegzi n 

tira, aḍris i lan azwel « Tameɣra n unẓar», nessaweḍ ɣer yigmaḍ-a: 

-Nufa As2 ur texdim ara askazal amnadi; imi tekcem srid ɣer temsirt; 

-Deg lawan n temsirt, nufa-d As2 tseqdec isteqsiyen swayes i tesselḥa tamsirt-is, 

llan wid yesɛan tawuri n usidet n tmussniwin-nsen yerzan ladya amaḍris (tugniwin, isem n 

umyaru, aɣbalu) neɣ ayen i d-tessegza yakan tselmadt deg temsirt, llan wid ilan tawuri n 

uwelleh d usfari. S yisteqsiyen-a, teslul-d tselmad lebɣi n tmussni ɣer yinelmaden-is, tella-d 

tnezzarirt daxel n tneɣrit; 

-Deg taggara n temsirt, nufa-d As2 tessemres isteqsiyen i yesɛan tawuri n uwelleh d 

uskazal, twelleh inelmaden ɣer unamek n uḍris, (asufeɣ n tuddsa-ines: tazwert, taneflit, 

tasemlilt), teskazel tigzi-nsen I uḍris yerna tura-d tasemlilt ɣef tfelwit. 

Ɣer taggara, mi nekfa tasleḍt-a n yisteqsiyen i sqedcen yiselmaden As1 d As2, 

nessukes-d i sin sseqdacen isestanen d allal i uselmed deg termudt n tɣuri d tegzi n uḍris, 

nessukes-d As1 ur iga ara asenqed (ma uḍfen yinelmaden neɣ zemren ad sqedcen ayen 

lemden deg temsirt-nni) seld tamsirt ( ama s yisteqsiyen neɣ s yiluɣma), ma d As2, iga 

asenqed i yinelmaden-is, seld tamsirt, yefka-asen alaɣmu n usnan iwakken ad yessenqed 

ayen lemden deg temsirt-nni. Am wakken i d-nufa temgarad tarrayt n uselḥu-nsen i temsirt 

n tɣuri d tegzi n uḍris. 

Nwala As1, akken i d-nebder yakan, yesselḥa tamsirt-is ilmend n kraḍ n tiẓẓa. Tizi n 

tazwara (send tamsirt), deg-s yesmekta-d ayen ɣran yinelmaden deg temsirin yezrin, anda 

yesseqdec isteqsiyen i yesɛan tawuri n uskazal amnadi. Tizi tis snat yerzan lawan n temsirt, 

deg-s yekcem s telqi ɣer temsirt anda yesseqdec isteqsiyen yesɛan tiwuriwin yemgaraden, 

ladɣa awelleh d usfari. Ma deg taggara n temsirt, yesseqdec daɣen isteqsiyen ilan tawuri n 

uwelleh d usfari yerna wid n uskazal imsileɣ.  

Ma d As2, nwala-tt tesselḥa tamsirt-is ilmend n snat n tizza. Lawan n temsirt, deg-s 

tesseqdec isestanen yesɛan tiwuriwin yemgaraden: asidet n wayen ɣran yinelmaden d 

wayen ssnen yakan, awelleh-nsen d usfari-nsen ɣer yiswi n temsirt. Ma deg taggara n 

temsirt, nufa-d tesseqdec isteqsiyen yesɛan tawuri n uwelleh d uskazal imsileɣ. 

S wakka, iselmaden-a wḍen ɣer yiswi n temsirt, aya nwala-tt ilmend n tannayt i nga 

akked tririyin n yinelmaden, inelmaden n As1 ssawḍen ad ɛeqlen amek i d-yettekcam 

uglam daxel n wullis akked yiḥricen i d-yettwagelmen deg uḍris. Ma d yinelmaden n As2, 

ssawḍen ad akzen talɣa n uḍris akked yiferdisen n taywalt i yellan deg uḍris. 

Seg tesleḍt-a, ad d-negzu isestanen slalayen-d lebɣi n tmussni ɣer yinelmaden, 

tettili-d tnezzarirt gar-asen. Ihi ilmend n yigmaḍ-a n tesleḍt, nezmer ad d-nini isestanen 

ttɛawanen aselmad deg usfari n temsirt n tɣuri d tegzi n uḍris.  

Tazwert  

Deg uḥric-a, ad nesleḍ tiririyin n yinelmaden n yiselmaden As1 d As2, ukud nga 

adiwenni deg uɣerbaz alemmas «Aytmaten Djouden» d uɣerbaz alemmas « Aytmaten 

Dris». 

Iswi-nneɣ ad nẓer isestanen n uselmad, ma ssishilen-asen tigzi n uḍris. S wakka, ad 

nessiweḍ ad d-nerr ɣef turda tis snat « Isestanen ssishilen tigzi n uḍris i yinelmaden ».  

Deg yidiwenniyen-a, nefka semmus n yisteqsiyen i sḍis n yinelmaden n yal aselmad 

(As1, As2), ilan iswiren yemgaraden: aswir ɛlayen, aswir alemmas akked uswir adday. Syin 

seg yal asteqsi nessufeɣ-d asentel, isental-a d wi: Timental n leḥmala n temsirt n tɣuri d 

tegzi n uḍris; Anamek n usteqsi n uselmad ɣer yinelmaden; tigzi n yisteqsiyen n uselmad s 

umata deg temsirt; Tigzi n uḍris s yisteqsiyen n uselmad. 

Iwakken ad nesleḍ tiririyin n yinelmaden ɣef yisteqsiyen-a, nga taɣuri tusliḍt i 

tririyin n yinelmaden n yal aselmad (As1, As2), ɣef yal asteqsi i wumi nefka asentel, syin 

nessufeɣ-d taggayin i yellan. 

1. Tasleḍt n tririyin n yinelmaden n As1  

1.1. Timental n leḥmala n temsirt n tɣuri d tegzi n uḍris 

Nessufeɣ-d asentel-a ilmend n sin n yisteqsiyen-a: «Ma tḥemleḍ tarmudt n tɣuri d 

tegzi n uḍris? », «Iwacu?», iswi-is ad nwali timuɣliwin n yinelmaden ɣef termudt-a, ma 

yella ḥemlen-tt neɣ ala. Dɣa, seg tririyin-nsen, nessaweḍ ad d-nessufeɣ semmus n taggayin: 

Almad n umawal, Tigzi n temsirt n tɣuri d tegzi n uḍris, tigzi n temsirin i d-yetteddun, 

asegzi n uselmad akked uɛiwen n umeslay. 

1.1.1. Almad n umawal 

An1: « Ih, tḥibbiɣ/ nettawi-d syes lmeɛlumat, nettawi-d daɣen tikti ikel, nettawi-d 

syes-s lmeɛlumat bac ad nessen lkalimat tijdidin, ad nettɛebbir syes-sent ».  

An2: « Ih, bien sûr/ Parceque llan par exemple wawalen, ma yella ur ten-nefhim 

ara, ttɛawanen-aɣ mi ara aɣ-d-yessefhem ccix, zeɛma ad aɣ-d-yini le mot-ayi ma ur 

tefhimem ara awal-ayi, ad aɣ-t-id-isefhem, daɣen llan leḥwayeǧ par exemple timsirin 

daɣen ttekkint deg uḍris-nni, aḍris-ayi yettɛawan-aɣ iwakken ad nefhem timsirin i d-

yetteddun ». 

An6: « Ih/ cɣel ad ssneɣ kra n lkalimat, awalen, ad ssneɣ daɣen amek ad hedreɣ s 

tmaziɣt, bla awalen s taɛrabt neɣ s lefrançaislabudda lluɣa-ayi n lejdud-iw lazem ad 

ḥefdeɣ fell-as ».  

             Inelmaden-a An1, An2, An6 ḥemlen tamsirt n tɣuri d tegzi n uḍris, imi syes ttawin-

d isallen i ten-ittɛiwinen iwakken ad ssnen awalen imaynuten, akken ad aten-smersen deg 

tenfaliyen-nsen. 

D tarmudt i ḥemlen, acku mi ara d-ɣren aḍris, aselmad-nsen yessegzay-asen anamek 

n wawalen, dayen i ten-yettaǧǧan ad gzun aḍris, ad snen awalen s tutlayt-nsen tanyemmat 

(tamaziɣt), war ma sqedcen tutlayin-nniḍen (taɛrabt, tafransist).  

1.1.2. Tigzi n temsirt n tɣuri d tegzi n uḍris  

An4: « Ih, lɛali-tt / D tinna i nfehhem bien ad neɛlem déjà ɣef wacu i d-ihedder 

uḍris-nni ikel, umbeɛd i lkel répondin-d, ad nesɛu ilkel les réponses ».  

Seg tririt-a, ad d-negzu anelmad An4 iḥemmel tamsirt-a n tɣuri d tegzi n uḍris, imi 

igezzu tiktiwin ɣef wacu i d-ihedder uḍris, inelmaden merra, akken d-yenna, seɛɛun tiririyin 

ɣef yisteqsiyen yerzan tamsirt-a.  

1.1.3. Tigzi n temsirin i d-yetteddun  

An2: « Ih, bien sûr/ Parce que llan par exemple wawalen, ma yella ur ten-nefhim 

ara, ttɛawanen-aɣ mi ara aɣ-d-yessefhem ccix, zeɛma ad aɣ-d-yini le mot-ayi, ma ur 

tefhimem ara awal-ayi, ad aɣ-t-id-isefhem, daɣen llan leḥwayeǧ par exemple timsirin 

daɣen ttekkint deg uḍris-ayi, yettɛawan-aɣ iwakken ad nefhem timsirin i d-yetteddun ». 

Ilmend n tririt-a, ad naf An2 iḥemmel tamsirt-a, imi tetteawan-it (tettɛawan akk 

inelmaden, akken d-yenna) iwakken ad yegzu temsirin i d-yetteddun, acku timsirin akk, 

ama d amawal, ama d tajerrumt, neɣ d tirawalt…, ccudent ɣer temsirt-a n tɣuri d tegzi n 

uḍris, inelmaden ma ssawden gzan akken ilaq aḍris, ad asen-tishil tigzi ula n temsirin i d-

yetteddun.  

1.1.4. Asegzi n uselmad 

An3: « Kicɣel ma yella ur tefhimed ara, ad tseqsiḍ, umbeɛd am nekki par exemple, 

llan leḥwayeǧ s tmaziɣt, ma yella ur fhimeɣ ara, ad as-iniɣ “Mass ur fhimeɣ ara”, ad ay-d-

iɛawed s français neɣ s taɛrabt ».  

Anelmad-a, An3, iḥemmel tamsirt-a, imi aselmad yessegzay-as-d ayen ur yefhim 

ara, ma yella ur yegzi ara awal neɣ tikti s tutlayt n tmaziɣt, yessutur seg-s iwakken ad d-

yessegzi s tutlayt nniḍen (tafransist, taɛrabt), ayen yettaǧǧan inelmaden ad gzun akken ilaq 

tamsirt-a n tɣuri d tegzi n uḍris. 

1.1.5. Aɛiwen deg umeslay 

An5: « Ih / tɛawanen-iyi bacu langage ». 

            Deg tririt-a, ad nwali anelmad An5 iḥemmel tamsirt-a taɣuri d tegzi n uḍris, acku 

tettɛawan-it iwakken ad yessen ad yemmeslay ugar. 

            S wakka, ilmend n tririyin n yinelmaden n As1 ɣef sin n yisteqsiyen imezwura i d 

asen-nefka, inelmaden-a akk ḥemlen tamsirt n tɣuri d tegzi n uḍris. Tamentilt tagejdant i d-

nnan (xersum An1, An2, A6) ɣef waya imi lemden deg-s amawal n tutlayt n tmaziyt. Llant 

tmental-nniden, am tin n An4 (imi igezzu tamsirt), tin n An2 (imi tettɛawan-it temsirt-a ad 

yegzu timsirin i d-yeṭṭafaren), tin n An3 (imi yessegzay-d uselmad tamsirt), tin n An5 (imi 

tettɛawan-it temsirt akken ad yissin ameslay s tmaziyt). 

1.2. Anamek (azal) n usteqsi n uselmad ɣer yinelmaden 

Asentel-a, nessufeɣ-it-id seg usteqsi-a wis kraḍ i nefka i yinelmaden: «Dacu d 

lmeɛna n usteqsi ɣur-k? », iswi-s ad nwali timuɣliwin n yinelmaden ɣef usteqsi n uselmad. 

Dɣa, seg tririyin n yinelmaden, nessufeɣ-d kraḍ n taggayin: Aselmad yesteqsay iwakken ad 

iwali tigzi n yinelmaden, isteqsiyen n uselmad d talellt i tegzi n uḍris d tutlayt n tmaziɣt, 

taɣuri n uḍris tettɛawan deg ulmad n tutlayt n tmaziɣt. 

1.2.1. Aselmad isteqsay iwakken ad iwali tigzi n yinelmaden 

An1: «Yettak-d isteqsiyen iwakken ad iẓer mayella nefhem». 

An3: « Ad izer ma nefhem». 

An4: « Bac ad iɛlem est-ce que nefhem neɣ ur nefhim ara, ad iṭal les informations 

est-ce que kecment ɣer uqruy-nneɣ neɣ ur kciment ara ». 

Ilmend n yinelmaden An1, An3, An4, aselmad yettak-asen-d isteqsiyen iwakken ad 

iwali ma yella gzan neɣ ur gzin ara ayen ɣɣaren. 

1.2.2. Isteqsiyen n uselmad d tallelt i tegzi n uḍris d tutlayt n tmaziɣt  

An2: « Yettak-d, par exemple ad d-yini dacu les personnages i yellan, par 

exemple, amek i d-nniɣ, ma yella tella lḥaǧa ur tt-nefhim ara, s yisteqsiyen-nni, par 

exemple ad yili l’éléve ur yefhim ara lḥaǧa, s yisteqsiyen-nni ara aɣ-ɛiwnen bac ad nefhem 

mliḥ tamaziɣt ». 

Ilmend n unelmad An2, isteqsiyen n uselmad ttɛawanen-t iwakken ad yegzu tiktiwin 

yellan deg uḍris akked tutlayt n tmaziɣt.  

1.2.3. Taɣuri n uḍris tettɛawan deg ulmad n tutlayt n tmaziɣt 

An6: «Ɣer ɣur-i ad qraɣ aḍris bac ad serḥeɣ deg la langue-iw, bac ad hefḍeɣ 

tamaziɣt bla les exemples ». 

Tiririt-a n unelmad An6 teskan-d ur yegzi ara asteqsi i d as-nefka. Ur d-yerri ara ɣef 

unamek n usteqsi n uselmad, maca ɣef wazal n tɣuri n uḍris, dɣa, ɣur-s yeɣɣar aḍris 

iwakken ad yelmed tutlayt-is yerna ad tt-imeslay s shala. 

Tamawt: An5 ur d-yefki ara tiririt ɣef usteqsi-a wis kraḍ, imi ur t-yefhim ara.  

1.3. Tigzi n yisteqsiyen n uselmad s umata deg temsirt  

Asteqsi wis ukuẓ i nefka i yinelmaden d wa: «Ma yella tfehmeḍ isteqsiyen i awen-d-yettak 

uselmad? », iswi-s ad nwali ma yella inelmaden gezzun isteqsiyen n uselmad deg tneɣrit. 

Seg tririyin n yinelmaden, nessufeɣ-d snat n taggayin: Tigzi n yinelmaden i yisteqsiyen n 

uselmad, asegzi n uselmad i yisteqsiyen d ulmad n umawal sɣur yinelmaden. 

1.3.1. Tigzi n yinelmaden i yisteqsiyen n uselmad 

An1: « Ih, nfehhem-iten, ayweq ur nefhim ara yessefham-aɣ-d, ttɛiwinen-aɣ 

iwakken ad nefhem asteqsi bac ad d-nefk tiririt, nḥeffeḍ awalen bac ad nettɛebbir syes-sen 

». 

An2:« Ih, fehmeɣ ». 

An3: « Ih, yeqqar-aɣ-d ketbem deg lkennac ».     

An4: « Ih, nfehhem-iten ». 

An5: « Ih ». 

An6: « Ih ». 

Ilmend n tirirtyin-a, inelmaden akk n As1 i nseqsa, fehmen isteqsiyen i asen-d-

yettak uselmad deg tazwara alma d taggara n temsirt.  

1.3.2. Asegzi n uselmad i yisteqsiyen d ulmad n umawal sɣur yinelmaden 

An1: «Ih, nfehhem-iten, ayweq ur nefhim ara yessefham-aɣ-d, ttɛiwinen-aɣ iwakken 

ad nefhem asteqsi bac ad d-nefk tiririt, nḥeffeḍ awalen bac ad nettɛebbir syes-sen ». 

An3: « Ih, yeqqar-aɣ-d ketbem deg lkennac ».     

Da, ad naf inelmaden An1 d An3 rnan-d kra n wawal ɣef usteqsi-nneɣ urgil. Akken 

d-yenna An1, aselmad yessegzay-d isteqsiyen-is, mi ur ten-fhimen ara yinelmaden, akken 

ad d-rren fell-asen yerna lemmden awalen swayes ara senfalin. Ma d An3 ifehhem 

isteqsiyen n uselmad yerna yenna-d yesstur seg-sen uselmad ad arun isteqsiyen-a deg 

yizmamen-nsen. Tira n yisteqsiyen tettaǧǧa inelmaden ad ten-herzen deg wallaɣ-nsen, rnu 

tettawi-ten ad xemmemen fell-asen akken ad ten-gzun.  

1.4. Tigzi n uḍris s yisteqsiyen n uselmad 

            Asentel-a, nessufeɣ-it-id seg usteqsi-a wis semmus: «Tfehmem aḍris s yisteqsiyen i 

awen-d-yettak uselmad? ». Iswi-is ad nẓer ma yella isteqsiyen n uselmad ssishilen tigzi n 

uḍris i yinelmaden. Dɣa, seg tririyin n yinelmaden, nessukkes-d ukkuz n taggayin: Seld 

asegzi n wawalen, isteqsiyen n uselmad ttɛawanen anelmad deg tegzi n uḍris, isteqsiyen 

ssishilen i unelmad akken ad d-yawi isallen seg uḍris, isteqsiyen ttɛawanen anelmad ad 

yegzu aḍris, isteqsiyen d usegzi n uselmad ttɛawanen anelmad ad yegzu aḍris.  

1.4.1. Seld asegzi n wawalen, isteqsiyen n uselmad ttɛawanen anelmad deg tegzi n uḍris  

An1: « Ih, yessefham-aɣ-d, asmi ad nexdem asegzi n wawalen ». 

Ilmend n tririt n unelmad An1, asegzi n uselmad i wawalen yellan deg uḍris 

yettɛawan-it akken ad yegzu aḍris.  

1.4.2. Isteqsiyen ssishilen i unelmad akken ad d-yawi isallen seg uḍris 

An2: « Ih, nfehhem ɛlaḥsab n la question-nni, tsemma par exemple zeɛma ad aɣ-d-

yini dacu i tfehmem deg uḍris-ayi, tessishil-aɣ lmeɛlumat ara d-nawi ».  

Deg tririt-a, ad negzu isteqsiyen ttɛawanen anelmad An2, ssishilen-as akken ad d-

yawi isallen seg uḍris. 

1.4.3. Isteqsiyen ttɛawanen anelmad ad yegzu aḍris  

An3: « Ih, bien sûr zeɛma tura yiwen ma yella ur yefhim ara aḍris-nni, kicɣel nekki 

ssaɛa ssaɛa aḍris-nni i nɛel ass-ayi, ur am-d-skiddibeɣ ara, ur fhimeɣ ara ikel ɣef wacu i d-

ihedder, umbeɛd asma ad ibdu ad ihder belli ɣef lgirra ilkel, w ad d-yettak isteqsiyen ad 

tfehmeḍ dina ».  

An4: « Ttɛawanen-aɣ on va apprendre des choses, des nouvelles choses pour 

mieux ad negzu aḍris-nni ».  

An6: « Isteqsiyen-ayi, s yisteqsiyen-ayi ad fehmeɣ aḍris-ayi, labudda izmer lḥal ad 

aɣ-d-fiden ? bac ad fehmeɣ aḍris-nni, yezmer lḥal ur fehmeɣ ara aḍris-nni, s les questions-

nni ad t-fehmeɣ ».  

Inelmaden An3, An4, An6, ɣer-sen, isteqsiyen n uselmad ttɛawanen-ten iwakken ad 

gzun aḍris.  

1.4.4. Isteqsiyen d usegzi n uselmad ttɛawanen anelmad ad yegzu aḍris  

An5: « nfehhem ih teshel, fehmeɣ-ten bien, ccix i d-yettɛawanen, yessefham-aɣ-d 

bien s yisteqsiyen, yessefham-aɣ-d bien daɣen dacu i yxeddem wayi, dacu i yxeddem wayi, 

iwacu i yxeddem akka, ishel ». 

An5, akken d-yenna, isteqsiyen n uselmad akked usegzi-ines i tigawin n yiwudam n 

uḍris, ssishilen-as tigzi n uḍris. 

Seg wayen i d-nwala deg tiriyin n yinelmaden-nneɣ imsulɣa n As1 ɣef usteqsi wis 

semmus, nezmer ad d-nini s umata isteqsiyen n uselmad ssishilen i yinelmaden tigzi n uḍris. 

Isteqsiyen-a ttɛawanen-ten ugar akken ad gzun aḍris, mi ara d-isefhem uselmad awalen 

yuɛren i yinelmaden, mi ara ten-iwelleh ɣer yisallen d tigawin i d-yewwi uḍris. 

2. Tasleḍt n tririyin n yinelmaden n As2 

2.1. Timental n leḥmala n temsirt n tɣuri d tegzi n uḍris 

Asentel-a yerza sin n yisteqsiyen-nneɣ imezwura: « Ma tḥemleḍ tarmudt n tɣuri d 

tegzi n uḍris? », «Iwacu? », iswi-s ad nwali timuɣliwin n yinelmaden ɣef termudt-a, ma 

yella ḥemmlen-tt neɣ ala. Mi neɣra tiririyin n yinelmaden, nessukkes-d sḍis n taggayin: 

Asnerni n tmussniwin tinmettiyin, lemɛiwna deg tezmilin, asegzi n uselmad, tanumi n 

ulmad n temsirt, asufeɣ n tekti tagejdant n uḍris, yiwen n unelmad iḥemmel cwiya tamsirt 

imi ur yeṭṭafar ara aselmad.  

2.1.1. Asnerni n tmussniwin tinmettiyin 

An7: « Oui/ Iwacu, parce que mi ara d-ɣreɣ aḍris, ad fehmeɣ sa ɣer sdat dacu i 

yettilin deg taddart-iw ». 

   Ad nwali deg tririt n unelmad An7, tamsirt n tɣuri n uḍris tettɛiwin-it akken ad 

yesɛu timussniwin ugar ɣef taddart-is, dayen i t-yeǧǧan ad iḥemmel tarmudt-a. 

2.1.2. Lemɛiwna deg tezmilin 

An8: «Ih/ tattɛawan deg les notes, akka asmi ara d-awiɣ bien, même deg lferḍ neɣ 

». 

An8 iḥemmel tamsirt-a, imi tettɛiwin-it deg ukayad akken ad d-yawi tizmilin yelhan. 

2.1.3. Asegzi n uselmad 

An10: « Ih/ tessefham-itt-id tcixet bien». 

Anelmad An10 iḥemmel tamsirt n tɣuri d tegzi n uḍris imi taselmadt tessegzay-it-id 

akken ilaq. 

2.1.4. Tanumi n ulmad n temsirt 

An1: « Ih/ parce que nqerra-tt toujours umbeɛd tḥibbiɣ-tt ». 

Taggayt-a terza anelmad An11. Iḥemmel tamsirt-a acku yuɣ tannumi yeɣɣar-itt yal 

tikkelt. 

2.1.5. Asufeɣ n tekti tagejdant n uḍris 

An12: « Lɛalit ih/ nessufuɣ-d tikti tagejdant ilkel» 

Da, ad nwali anelmad An12 iḥemmel tamsirt n tɣuri d tegzi n uḍris imi ssawaḍen 

netta d yinelmaden akk n tneɣrit ad d-sufɣen tikti tagejdant n uḍris. 

2.1.6. Yiwen n unelmad iḥemmel cwiya tamsirt imi ur yeṭṭafar ara aselmad-is 

An9: « Cwiya/ ur fehmeɣ ara, ur tabaɛeɣ ara tacixet ». 

Anelmad An9 iḥemmel cwiya kan tamsirt-a acku ur igezzu ara, imi ur yeṭṭafar ara 

taselmadt-is deg temsirt. 

            Ihi, ilmend n tririyin n yinelmaden-nneɣ imsulya n As2, ad negzu ḥemlen akk 

tamsirt n tɣuri d tegzi n uḍris anagar anelmad An9, i tt-iḥemlen kra kan imi ur yeṭṭafar ara 

taselmadt-is deg temsirt. Yal anelmad, d acu d sebba d-yenna ɣef leḥmala-s i temsirt: 

Asnerni n tmussniwin tinmettiyin yerzan taddart-is (An7), Lemɛiwna deg tezmilin (An8), 

asegzi yelhan n uselmad i temsirt (An10), tanumi n ulmad n temsirt (An11), asufeɣ n tekti 

tagejdant n uḍris (An12). 

2.2. Anamek n usteqsi n uselmad ɣer yinelmaden 

Asentel-a yerza asteqsi wis kraḍ: « Dacu i d lmeɛna n usteqsi ɣur-k? », iswi-is ad nwali 

tamuɣli n yinelmaden ɣef usteqsi n uselmad. Dɣa, seg tririyin n yinelmaden, nessufeɣ-d 

ukkuẓ n taggayin: Aselmad yesteqsay iwakken ad gzun yinelmaden, aselmad yesteqsay 

iwakken ad d-rren yinelmaden (ad iẓer tigzi-nsen), isteqsiyen n uselmad ttɛiwinen deg 

waɣan, isteqsiyen ttɛiwinen deg umeslay, tigzi n usteqsi. 

2.2.1. Aselmad yesteqsay iwakken ad gzun yinelmaden 

An7: « Yettak-d uselmad isteqsiyen iwakken ad nefhem sa ɣer sdat d acu i yettilin 

daɣen deg laqraya, llan leḥwayeǧ-nniḍen daɣen ». 

Ilmend n An7, aselmad yesteqsay iwakken ad fehmen yinelmaden ayen ɣɣaren d 

wayen-nniḍen.  

2.2.2. Aselmad yesteqsay iwakken ad d-rren yinelmaden (ad iẓer tigzi-nsen) 

An10: « Ɣur-i asma d-yesteqsay uselmad yettḥuffu non-seulement ad as-d-nefk les 

réponses, mais yettḥuffu daɣen ad as-nefk lḥikma ».  

An12: « La question ad d-tefk, ad aɣ-tini-d rrem-d ». 

Ilmend An10, aselmad yesteqsay inelmaden mačči kan iwakken ad d-yawi tiririt, 

maca iwakken ad d-yawi isallen d temsirt i d-fehmen ɣer taggara n tɣuri n uḍris. Ɣer An12, 

aselmad yesteqsay iwakken ad d-yawi tiririt. Ihi da, ad negzu aselmad yettnadi, s 

yisteqsiyen-is, tiriyin n yinelmaden iwakken ad iẓer tigzi-nsen i wayen ɣɣaren. 

2.2.3. Isteqsiyen n uselmad ttɛawanen deg waɣan 

An8: « D asteqsi, ad jawbeɣ, ad répondiɣ fell-as, tɛiwinen llan acḥal d abrid ad aɣ-

d-tefk asteqsi deg la classe ad d-ires deg lferḍ ». 

Ɣer unelmad An8, isteqsiyen i d-yettak uselmad deg tneɣrit ttɛiwinen-t deg waɣan, 

acku yettɛawad-iten-id deg waɣan. 

2.2.4. Isteqsiyen ttɛawanen deg umeslay 

An9: « Asteqsi am wakken ad yi-tesseqsiḍ ad am-d-répondiɣ ɣef lḥaǧa, umbeɛd 

ttɛawanen iwakken ad ssneɣ ad heḍreɣ ». 

Ilmend n unelmad An9, isteqsiyen ttaken-as tagnit ad d-yehder, dɣa ttɛawanen-t deg 

tmussni n umeslay. 

2.2.5. Tigzi n usteqsi 

An11: « Qerraɣ-t did-s umbeɛd fehmeɣ-t ». 

Ad negzu deg tririt-a, anelmad An11ur yefhim ara ateqsi i d as-nefka, ɣur-s, am 

wakken nessuter-as ma yfehhem asteqsi n uselmad. Γef waya i d-yenna ifehhem-it. 

2.3. Tigzi n yisteqsiyen n uselmad s umata deg temsirt 

Asentel-a, nessufeɣ-it-id seg usteqsi wis ukuẓ: « Ma yella tfehmeḍ isteqsiyen i 

awen-d-yettak uselmad deg tneɣrit? », iswi-is ad nwali ma yella inelmaden gezzun 

isteqsiyen i d-yettak uselmad deg tneɣrit. Nessufeɣ-d seg tririyin-nsen snat n taggayin: 

Inelmaden gezzun isteqsiyen n uselmad, isteqsiyen n uselmad ttɛawanen deg ugmar n 

yisallen akked yikayaden. 

2.3.1. Inelmaden gezzun isteqsiyen n uselmad 

An7: « Iḥ, ḥqa ttɛawanen-iyi, mi ara d-tefk Massa isteqsiyen deg temsirt, ttɛawanen-

iyi iwakken ad fehmeɣ deg waɣan neɣ deg ukayad ». 

An9: « Ih ». 

An10: « Ih ». 

An11: « Ih, ad t-qraɣ mliḥ kan ad fehmeɣ ». 

An12: « Ih ». 

Ilmend n tririyin-a, inelmaden An7, An9, An10, An11, An12, fehmen akk isteqsiyen 

i asen-d-yettak uselmad deg temsirt.  

2.3.2. Isteqsiyen n uselmad ttɛawanen deg ugmar n yisallen akked yikayaden 

An7: « Iḥ, ḥqa ttɛawanen-iyi, mi ara d-tefk Massa isteqsiyen deg temsirt, ttɛawanen-

iyi iwakken ad fehmeɣ deg waɣan neɣ deg ukayad ». 

           An8: «Ih, ttɛiwinen, rennun-aɣ-d lmeɛlumat, asma ara fehmeɣ tamsirt-nni ad d-

awiɣ». 

Ilmend n tririt-is, An7 ifehhem isteqsiyen n tselmadt yerna ttɛawanen-t deg waɣan d 

ukayad. Ma d An8, isteqsiyen n tselmadt rennun-as-d isallen, rnu ma yefhem tamsirt, 

yettawi-d tizmilin yelhan deg waɣan neɣ deg ukayad. 

2.4. Tigzi n uḍris s yisteqsiyen n uselmad 

Asentel-a yerza asteqsi wis semmus: «Tfehmem aḍris s yisteqsiyen i awen-d-yettak 

uselmad? », iswi-is ad nwali ma yella isteqsiyen n uselmad ssishilen tigzi n uḍris i 

yinelmaden. Dɣa, seg tririyin-nsen, nessufeɣ-d ukuz n taggayin: Isteqsiyen ttɛawanen deg 

tegzi n uḍris d umawal, isteqsiyen ttɛawanen deg tegzi n temsirin i d-yetteddun, isteqsiyen 

ttɛawanen deg umeslay, isteqsiyen ttɛawanen deg tegzi n uḍris s usegzi n uselmad. 

2.4.1. Isteqsiyen ttɛawanen deg tegzi n uḍris d umawal  

An7: « Ih, tɛawanen-iyi bac ad fehmeɣ aḍris-nni, iwakken daɣen tsemma ad ḥefḍeɣ 

deg temsirin i d-yettedun, fehmeɣ deg-s leḥwayeǧ lɛali, tsemma ad nefhem aḍris, les 

mots». 

An8: « Fehmeɣ ih, isteqsiyen-nni ttarraɣ-d fell-asen, isteqsiyen bien sûr ad ay-

ɛiwnen tarraɣ-d kan fell-asen, fehmeɣ aḍris-nni, fehmeɣ awalen ». 

An10: « Ssual huwwa nisf elǧawab, labudda isteqsiyen-a heddren ɣef nneṣ ». 

Seg tririyin-a n yinelmaden An7, An8, An10, ad d-negzu isteqsiyen i yesseqdac 

uselmad deg temsirt n tɣuri d tegzi n uḍris ttɛawanen-ten deg tegzi n uḍris rnu lemmden 

awalen. 

2.4.2. Isteqsiyen ttɛawanen deg tegzi n temsirin i d-yetteddun 

An7: «Ih, ttɛawanen-iyi bac ad fehmeɣ aḍris-nni, iwakken daɣen tsemma ad ḥefḍeɣ 

deg temsirin i d-yettedun, fehmeɣ deg-s lehwayeǧ lɛali, tsemma ad nefhem aḍris, les mots 

». 

Ɣer unelmad An7, isteqsiyen n uselmad ɣef uḍris ur t-ttɛawanen ara kan akken ad 

yegzu adris, maca daɣen akken yegzu timsirin i d-yettedun, imi timsirin-a cuddent ɣer 

temsirt n tɣuri d tegzi n uḍris. 

2.4.3. Isteqsiyen ttɛawanen deg umeslay 

An9: « Ih, tɛawanen-iyi deg lhedra, akka meqqar ad ɛelmeɣ d acu ad répondiɣ». 

Ilmend n unelmad An9, isteqsiyen n uselmad ttɛawanen-t deg umeslay, iwakken ad 

iẓer d acu ara d-yerr. 

2.4.4. Isteqsiyen ttɛawanen deg tegzi n uḍris s usegzi n uselmad 

An11: « Ih, tettɛawan, ad ay-tessefhem nettat, ad as-rreɣ, tessefham lɛali-tt ». 

An12: « Ih, tesɛa yiwet n ṭariqa, tessefham-aɣ-d akka, s leɛqel ». 

Ɣer yinelmaden An11, An12, taselmadt tettɛawan-iten iwakken ad gzun isteqsiyen i 

asen-d-tettak yerna ad d-rren fell-asen. 

Tasemlilt 

Mi nekfa tasleḍt n tririyin n yinelmaden n As1 akked As2 ɣef wayen yerzan 

isteqsiyen i d-yettak uselmad deg termudt n tɣuri d tegzi n uḍris, ad d-nessukkes 

timuɣliwin-nsen s wudem amatu. Ad d-nesmekti, iswi n tesleḍt-a ad naweḍ ad d-nerr ɣef 

turda tis snat n tezrawt-a: « Isestanen n uselmad ssishilen tigzi n uḍris i yinelmaden ». 

- Nufa inelmaden akk, ama wid isɛan aswir ɛlayen, aswir alemmas neɣ uswir adday, 

ḥemmlen tarmudt n tɣuri d tegzi n uḍris. Dɣa, yal yiwen yefka-d timental i t-yeǧǧan ad 

iḥemmel tarmudt-a, yella anagar An9 n As2, i iḥemlen cwiya kan tarmudt-a, imi ur yeṭṭafar 

ara taselmadt-is deg tneɣrit; 

- Nufa tuget n yinelmaden fkan-d timuɣliwin i sɛan ɣef usteqsi n uselmad. Dɣa, 

ilmend n tririyin n yinelmaden nessukes-d isteqsiyen n uselmad ttɛawanen-iten deg tegzi n 

temsirt n tɣuri d tegzi n uḍris, tessishil I unelmad akken ad yawi isallen seg uḍris,  anagar 

An5 n As1, ur d-yefki ara tirirt acku ur yefhim ara asteqsi i as-nefka; 

- Nessukkes-d inelmaden gezzun isteqsiyen i asen-d-yettak uselmad deg tazwara n 

temsirt almi d taggara-s, imi aselmad-nsen yettwellih-iten, yettɛawan-iten iwakken ad gzun 

isteqsiyen i asen-d-yettak s umata; 

- Nufa inelmaden gezzun aḍris s yisteqiyen i asen-d-yettak uselmad-nsen, acku i sin n 

yiselmaden-a ttɛawanen-ten akken ad gzun tiktiwin yellan daxel n uḍris, ad gzun amawal. 

Ɣer As1, seld asegzi n wawalen, isteqsiyen-is ttɛawanen inelmaden deg tegzi n uḍris, 

ssishilen-asen akken ad d-awin isallen seg uḍris, isteqsiyen-is akked usegzi-ines ttɛawanen 

inelmaden ad gzun aḍris. Ɣer As2, Isteqsiyen-is ttɛawanen inelmaden deg tegzi n uḍris d 

umawal, ttɛawanen-ten deg tegzi n temsirin i d-yetteddun, ttɛawanen-ten deg umeslay, 

isteqsiyen-is akked usegzi-ines ttɛawanen deg tegzi n uḍris. 

           Seg yigmaḍ-a n tesleḍt n yinefkan i d-negmer deg yidiwenniyen-a i nga d 

yinelmaden n sin n yiselmaden-a As1, As2, ad d-negzu isestanen ssishilen tigzi n uḍris 

daxel n tneɣrit, iselmaden-a sqedcen isestanen d allal iwakken ad ssiwḍen inelmaden-nsen 

ad gzun aḍris i ɣɣaren. Ihi, nezmer ad d-nini isestanen n uselmad ttɛawanen anelmad 

iwakken ad yegzu aḍris. 

Taggrayt n yixef II  

Deg uḥric amezwaru, nga tasleḍt n tannayt i sin n yiselmaden iwakken ad nwali ma 

yella isestanen ttɛawnen aselmad deg usfari n temsier n tɣuri d tegzi n uḍris. Nufa-d ɣer 

taggara n tesleḍt, isestanen s tidet ttɛawanen aselmad deg usfari n temsirt, imi syes-sen 

yettawi-d isallen ɣef tneɣrit-is, yessidit, yeskazal timusniwin n yinelmaden-is, yetwellih 

imbeddalen, isteqsien-a yesseqdac-iten deg tizza yemgaraden ( send tamsirt, lawan-is neɣ 

seld-is), aya iwakken ad yaweḍ ɣer yiswi n uselmed-is. 

Deg uḥric wis sin n tesleḍt, nga adiwenni d yinelmaden n As1 d As2, iwakken ad 

nwali ma yella isteqsiyen n uselmad ssishilen-asen tigzi n uḍris, dɣa ilmend n tririyin n 

yinelmaden, nufa-d isteqsiyen n uselmad ttɛawanen-iten, ssishilen-asen tigzi n uḍris. 

Taggrayt tamatut 

Amahil-a yewwi-d ɣef yisestanen n uselmad deg temsirt n tɣuri d tegzi n uḍris deg 

uɣerbaz alemmas, aswir wis kraḍ, Iswi-nneɣ ad d-nesken tixutert neɣ tamlilt n yisestanen n 

uselmad deg temsirt n tɣuri d tegzi n uḍris deg tneɣrit n tmaziɣt. Dɣa, nesbedd-d deg 

tezwert tamatut agnu-ya: 

« Dacu i d tixutert n yisestanen n uselmad deg temsirt n tɣuri d tegzi n uḍris, aswir 

wis kraḍ, aɣerbaz alemmas? ».  

Iwakken ad d-nerr ɣef usteqsi-ya agejdan, nefka-d snat n turdiwin-a: 

- Isestanen n uselmad ttɛiwinen-t deg usfari n temsirt. 

- Isestanen ssishilen tigzi n uḍris i unelmad. 

I tririt ɣef turdiwin-a, nga tasestant deg sin n yiɣerbazen ilemmasen. Tafakust 

tamezwarut i nseqdec d tannayt deg tneɣrit s ttawil n usekles, iwakken ad d-negmer  

inefkan swayes ad d-nerr ɣef turda tamezwarut. Negmer-d deg yal aɣerbaz isteqsiyen akk i 

yessemres uselmad deg temsirt n tɣuri d tegzi n uḍris, seg tazwara-s alma d taggara-s. Aya 

iwakken ad d-nessufeɣ tiwuriwin n yisteqsiyen-a, ad nwali ma yella ttɛiwinen aselmad deg 

usfari neɣ deg uselḥu n temsirt. Tafakust tis snat i nseqdec d adiwenni d yinelmaden, 

iwakken ad d-negmer inefkan swayes ad d-nerr ɣef turda tis snat, akken ad nwali ma yella 

isteqsiyen i asen-d-yefka uselmad ssishilen-asen tigzi n uḍris. Dɣa, nga adiwenni d sḍis n 

yinelmaden n yal aselmad (As1 d As2), sin ilan aswir unnig, sin ilan aswir alemmas, sin 

ilan aswir adday. 

Seld tasleḍt n yinefkan, nessaweḍ ɣer yigmaḍ-a: 

Deg wayen yerzan tasleḍt n yinefkan n tannayt, nufa-d aselmad (As1) yessemres 

isteqsiyen (isestanen) seg tazwara (send) n temsirt alma d taggara-s. Send tamsirt iseqdec 

isteqsiyen ilan tawuri n uskazal amnadi. Deg lawan n temsirt isemres isteqsiyen ilan tawuri 

n uwelleh d usfari iwakken ad yessiweḍ inelmaden ɣer yiswi n temsirt. Deg taggara n 

temsirt, iseqdec isteqsiyen yesɛan tawuri n uwelleh, n usfari akked uskazal imsileɣ, akken 

ad iwelleh inelmaden ɣer yiswi n temsirt yerna ad ten-iskazel. Ur d-yerni ara isteqsiyen neɣ 

alaɣmu swayes ara yessenqed inelmaden ma gzan s tidet neɣ zemren ad sqedcen ayen ɣran 

deg temsirt deg tegnit nniḍen. Ma d aselmad (As2),  ur yexdim ara  askazal amnadi, yekcem 

srid ɣer lawan n temsirt, anda iseqdec isteqsiyen swayes i yselḥa tamsirt-is ilan tiwuriwin 

yemgaraden, ama d asidet n tmusniwin n yinelmaden, ama d awelleh d usefari. D isteqsiyen 

i yesɛan tawuri n uwelleh d uskazal iwakken ad yessaweḍ inelmaden-is ɣer yiswi n temsirt,  

mi wwḍen ɣer taggara n temsirt yefk-asen alaɣmu asnas iwakken ad yessenqed inelmaden 

ma gzan s tidet neɣ zemren ad sqedcen ayen ɣran deg temsirt deg tegnit nniḍen. Ihi, ad d-

nini iselmaden sqedcen isestanen ilan tiwuriwin, ladɣa n uwelleh, n usfari akked uskazal 

imsilleɣ, iwakken ad selḥun neɣ ad sfarin tamsirt-nsen n tɣuri d tegzi n uḍris. S wakka, 

nezmer ad d-nini turda tamezwarut n tezrawt-nneɣ tseḥḥa, imi isestanen n yiselmaden-a 

ɛawnen-ten deg usfari n temsirt n tɣuri d tegzi n uḍris. 

Deg wayen yerzan tasleḍt n yinefkan n diwenni d yinelmaden, nufa-d inelmaden-

nneɣ imsulɣa, ama n uselmad (As1), ama n uselmad (As2) d wid i ḥemlen tarmudt n tɣuri d 

tegzi n uḍris, imi tettɛiwin-iten deg ulmad n umawal, deg umeslay, rnu isteqsiyen i asen d-

yettak uselmad ssishilen-asen iwakken ad gzun aḍris, ḥsan istqesiyen n uselmad d allal 

swayes i gezzun aḍris. S wakka, ad d-nini turda tis snat n tezrawt-a tseḥḥa, imi isestanen n 

yiselmaden-a ssishilen tigzi n uḍris i yinelmaden, yerna, akken nwala deg tneɣrit, 

inelmaden ttakken-d tiririyin i yisteqsiyen i asen d-yettak uselmad-nsen, ttɛawanen-ten deg 

tegzi n uḍris.  

Ɣer taggara, nessawed ad d-nerr ɣef usteqsi agjedan n tezrawt-a: isestanen n 

uselmad deg temsirt n tɣuri d tegzi n uḍris, aswir wis kraḍ, aɣerbaz alemmas, ttaǧǧan-t ad 

yesfari (ad yesselḥu) tamsirt yerna ssishilen tigzi n udris i yinelmaden-is. 

Ihi, isestanen n uselmad sɛan tixutert tameqrant deg uselḥu n temsirt n tɣuri d tegzi n 

uḍris, ttɛiwinen aselmad akken ad yaweḍ ɣer yiswi n uselmed-is. S useqdec n yisteqsiyen 

ilan tiwuriwin yemgaraden, aselmad yettawi-d isallen ɣef tneɣrit-is (askazal amnadi), 

yeslalay-d tanezzarirt gar-as d yinelmaden-is, ijebbed-iten-id ɣer ulmad, rnu ɣer waya 

yessishil-asen tigzi n uḍris, bennun timusniwnin-nsen, lemden amawal, ttnernayen deg 

umeslay. Ɣef waya, isestanen n uselmad sɛan azal d ameqqran deg unnar n uselmed.  

Deg leqdic-a, ur nesɛi ara akud ilaqen iwakken ad neg tannayt ɣer ugar n sin n 

yiselmaden, acku deg unadi ussnan, tiggensest (représentativité) n yinefkan n unnar tla azal 

ameqran.  Yerna, deg wayen yerzan adiwenni d yinelmaden, nemmugr-d yiwen n ugur, imi 

yella yiwen n unelmad ur d-nefki tiririt, acku ur yefhim ara asteqsi i as-nefka. 

Tazrawt-a tewwi-d kra n yigmad kan i d-yeskanen tixutert n yisestanen n uselmad 

deg temsirt n tɣuri d tegzi n uḍris, nessaram ad d-ilint tezrawin nniḍen ara tt-ikemlen neɣ 

ara tt-isilqin, tid ara d-yawin, amedya, yef usesten n uselmad deg yiswiren-nniḍen, deg 

temsirin-nniḍen i d-yettilin deg tneɣrit n tmaziɣt.   

Tajenteḍt 1 : Tifelwiyin 

1. Tafelwit n tannayt 

 

Isfernen n tannayt    Ih              Ala  

Aselmad yesmekta-d tamsirt yezrin s useqdec n yisastanen. i Isassen-d 

iswan n temsirt. 

 

 

 

 Isemres isastanen s wayes ara ḥsun yinelmaden s wayen ur ssinen ara 

akken ad t-lemden deg temsirt-nni. 

 

 

 

 Yefka-d isastanen send d seld taɣuri n uḍris.  

 

 

Isemres isastanen iwakken ad ten-iwelleh deg tɣuri d tegzi n uḍris.  

 

 

yefka-d isastanen yemgarden deg tsekka-nsen.  

 

 

Yesseqdec isastanen d allal i usegzi n uḍris d ulmad n tutlayt.  

 

 

Isastanen ilan tawuri n uskazal (askazal amnadi) ladɣa deg tazwara n 

temsirt.  

 

 

 

Isastanen ilan tawuri n uselmed d uwelleh akked usfari, deg lawan n 

temsirt. 

 

 

 

Isastanen ilan tawuri n usidet, asefqed d uskazal (askazal imsilleɣ) deg 

taggara n temsirt. 

 

 

 

Aselmad isemres isastanen swayes i d-ijebbed, i d-yettarra lwelha n 

yinelmaden ɣer temsirt, i ten-yessegmay, neɣ i ten-isebɣas.  

 

 

 

Aselmad s yisastanen iselḥaw, yettwellih imbeddalen.  

 

 

Isastanen ttɛawnen aselmad deg usfari n temsirt.  

2. Tafelwit n yinefkan n tannayt n As1  

 

Isfernen n tannayt    Ih              Ala  

Aselmad yesmekta-d tamsirt yezrin s useqdec n yisastanen. i Isassen-d 

iswan n temsirt. 

 

           ˟ 

 

 Isemres isastanen s wayes ara ḥsun yinelmaden s wayen ur ssinen ara 

akken ad t-lemden deg temsirt-nni. 

 

            ˟ 

 

 Yefka-d isastanen send d seld taɣuri n uḍris.  

            ˟ 

 

Isemres isastanen iwakken ad ten-iwelleh deg tɣuri d tegzi n uḍris.  

            ˟ 

 

yefka-d isastanen yemgarden deg tsekka-nsen.  

           ˟ 

 

Yesseqdec isastanen d allal i usegzi n uḍris d ulmad n tutlayt.  

          ˟ 

 

Isastanen ilan tawuri n uskazal (askazal amnadi) ladɣa deg tazwara n 

temsirt.  

 

˟ 

 

Isastanen ilan tawuri n uselmed d uwelleh akked usfari, deg lawan n 

temsirt. 

 

          ˟ 

 

Isastanen ilan tawuri n usidet, asefqed d uskazal (askazal imsilleɣ) deg 

taggara n temsirt. 

 

˟ 

 

Aselmad isemres isastanen swayes i d-ijebbed, i d-yettarra lwelha n 

yinelmaden ɣer temsirt, i ten-yessegmay, neɣ i ten-isebɣas.  

 

          ˟ 

 

Aselmad s yisastanen iselḥaw, yettwellih imbeddalen.  

          ˟ 

 

Isastanen ttɛawnen aselmad deg usfari n temsirt.  

          ˟ 

3. Tafelwit n yinefkan n tannayt n As2 

 

Isfernen n tannayt Ih Ala 

-Aselmad yesmekta-d tamsirt yezrin s useqdec n yisastanen.   ˟ 

-Isemras isastanen swayes ara ḥsun yinelmaden s wayen ur 

ssinen ara akken, ad t-lemden deg temsirt-nni. 

 

  ˟ 

 

-Yefka-d isastanen send d seld taɣuri n uḍris.  

               ˟ 

 

-Isemres isastanen iwakken ad ten-iwelleh deg tɣuri d tegzi n 

uḍris. 

˟  

- Yefka-d isastanen mgaraden deg tsekka-nsen. ˟  

-Yesseqdec isastanen d allal i usegzi n uḍris d ulmad n tutlayt. ˟  

-Isastanen ilan tawuri n uskazal (askazal amnadi) ladɣa deg 

tazwara n temsirt. 

 ˟ 

-Isastanen ilan tawuri n uselmed d uwelleh akked d usfari deg 

lawan n temsirt. 

˟  

-Isastanen ilan tawuri n usidet, asefqed d uskazal (askazal 

imsileɣ)deg taggara n temsirt. 

˟  

-Aselmad isemres isastanen swayes i d-ijebedd, i d-yettarra 

lwelha n yinelmaden ɣer temsirt, I ten-yessgamay neɣ i ten-

yesebɣas. 

˟  

-Aselmad s yisastanen iselḥaw, yettwellih imbeddalen. ˟  

-Isastanen tɛawanen aselmad deg usfari n temsirt. ˟  

Tajenteḍt 2: Amawal  

 

 

Awal s tmaziɣt  

 

Azal-is s tefransist 

 

             Aɣbalu  

 

Asebter deg umawal  

 

Asagel 

 

Subordination 

 

 

Rapport globale 2008 

 

590 

 

Asidet 

 

Vérification 

 

Rapport globale 2008 

 

609 

 

Asiggez 

 

Impression 

Lexique d‟informatique 68 

 

Kkesrer 

 

Substituer 

 

Rapport globale 2008 

 

591 

Senqed Contrôler Mansouri Habib Allah,  2004, 

lexique brébére modrne 

34 

 

Ssebɣer 

 

Enrichir Mansouri Habib Allah,  2004, 

lexique brébére modrne 

 

50 

 

Tasedmirt Réaction Mansouri Habib Allah,  2004, 

lexique brébére modrne 

104 

Tillugna Régularité Mansouri Habib Allah,  2004, 

lexique brébére modrne 

 

107 

Yilsawalen 

 

Anaphore BERKAI A, 2009, 

Terminologie : Traitement des 

termes 

117 

Tajenteḍt 3: Adiwenni d yinelmaden n yiselmaden As1 d As2 

 

Asteqsi 01: Ma tḥemleḍ tarmudt n tɣuri d tegzi n uḍris? 

Asteqsi 02: Iwacu? 

An1: « Ih, tḥibbiɣ-tt/ Nettawi-d syes-s lmeɛlumat, nettawi-d daɣen tikti ikel. Nettawi-d 

syes-s lmeɛlumat bac ad nessen lkalimattijdidin, ad nettɛebbir syes-sent».  

An2: « Ih, bien sûr/ Parce que llan par exemple wawalen, ma yella ur ten-nefhim ara, 

ttɛawanen-aɣ mi ara aɣ-d-yessefhem ccix, zaɛma  ad aɣ-d-yini le mot-ayi ma ur t-tefhimem 

ara asegzi n wawalen, ad aɣ-d-yini ma yella ur t-tefhimem ara awal-ayi, ad aɣ-t-id-isefhem, 

daɣen llan leḥwayeǧ par exemple timsirin daɣen ttekkint deg uḍris-nni, aḍris-ayi 

yettɛawan-aɣ iwakken ad nefhem timsirin i d-yettdun». 

An3: « Ih/Kicɣel ma yella ur tefhimeḍ ara ad tseqsiḍ, umbaɛ asmi ara tesseqsiḍ ad am-d-

yini lḥaǧa s tmaziɣt, umbaɛ am nekki par exemple llan leḥwayeǧ s tmaziɣt ma yella ur 

fhimeɣ ara, ad as-iniɣ  a mass ur fhimeɣ ara, ad ay-d-iɛawed s français neɣ s taɛrabt ».  

An4 : « Ih, lɛali-tt/ D tinna i nfehhem bien  ad neɛlem déja ɣef wacu id-hedder aḍris-nni 

ilkel, umbaɛ ilkel trépondin-d, ad nesɛu ilkel les réponses». 

An5: «Ih/ Ttɛawanen-iyi bacu langage». 

An6 : «Ih/ cɣel ad ssneɣ kra n lkalimat, awalen ad sneɣ daɣen amek ad hedreɣ daɣen s 

tmaziɣt, bla awalen s teɛrabt neɣ s l français labuda lluɣa-ayi n lejdud-iw lazem ad ḥafḍeɣ 

fell-as». 

An7: «Oui/ Iwacu, parce que mi ara d-ɣreɣ aḍris, ad fehmeɣ sa ɣer sdat dacu i yettillin deg 

taddart-iw». 

An8: « Ih/Tettɛawan deg les notes, akka asma ad awiɣ bien, mâmedeg lferḍ neɣ». 

    An9: « Cwiya/ Ur fehmeɣ ara, ur tabaɛeɣ ara tacixet ». 

An10: « Ih/ Yessefham-it-id bien ccix».  

An11: «Ih/ Par-ce que nqerra-tt toujours umbeɛd tḥibbiɣ-tt». 

An12 : «Lɛali-tt ih/ nessufeɣ-d tikti tagejdant ilkel». 

 

Asteqsi 03: Dacu i d lmeɛna n usteqsi n uselmad ɣur-k? 

An1: « Yettak-d isteqsiyen iwakken ad izer wila ( ma yella) nefhem». 

An2: « Yettak-d par exemple ad yini dacu les personnages i yellan par exemple, amek i 

d-nniɣ ma yella tella lḥaǧa ur tt-nefhim ara s yisteqsiyen-nni par exemple ad yili l’éléve ur 

yefhim ara lḥaǧa s yisteqsiyen-nni ara aɣ-ɛiwnen bac ad nefhem mliḥ tamaziɣt». 

An3: « Ad iẓer ma nefhem ». 

An4: « Bac ad iɛlem est-ce que nefhem neɣ ur nefhim ara, ad iṭal les informations est-ce 

que kecment ɣer uqerruy neɣ ur kciment ara ». 

An5:/. 

An6: «Ɣer ɣur-i ad qraɣ aḍris bac ad sserḥeɣ deg la langue-iw, bac ad ḥefḍeɣ tamaziɣt bla 

les exemples ». 

An7: «yettak-d aselmad asteqsi iwakken ad nefhem sa ɣer sdat dacu i yettilin daɣen deg 

leqraya, llan leḥwayeǧ-nniḍen daɣen» 

An8: «D asteqsi ad jawbeɣ, ad ripundiɣ fell-as, ttɛiwinen llan acḥal d abrid aɣ-tefk asteqsi 

deg la classe ad iress deg l farḍ». 

An9 : « Asteqsi am akken ay-tesseqsiḍ  am d-ripundiɣ ɣef  lḥaǧa, umbaɛ ttɛawanen 

iwakken ad sneɣ ad hedreɣ». 

An10: « Ɣur-i asma ad yessetqsay uselmad yettḥufu non-seulment ad as-d-nefk les 

réponses mais yettḥuffu daɣen ad as-nefk lḥikma ». 

An11: «Qerraɣ-tt dides umbeɛd fehhmeɣ-tt». 

An12: «La question ad tefkk ad aɣ-tini-d rreɣ». 

 

Asteqsi 04: Ma yella tfehmeḍ isteqsiyen i awen-d-yettak uselmad deg tneɣrit? 

An1: «Ih, nfehhem-iten, ayweq ur nefhim ara yessefham-aɣ-d, ttɛiwinen-aɣ iwakken ad 

nefhem asteqsi bac ad nefk tiririt, nḥeffeḍ awalen bac ad nettɛebbir syes-sen». 

An2: «Ih, fehmeɣ». 

An3: « Ih, yeqqar-aɣ-dketbemdeg lkennac». 

An4:« Ih, nfehhem-iten ». 

An5: «Ih». 

An6: «Ih». 

An7: «Ih, ḥqa ttɛawanen-iyi, mi ara d-tefk massa isteqsiyen deg temsirt ttɛawanen-iyi 

iwakken ad fehmeɣ deg waɣan neɣ deg ukayad». 

An8: «Ih, ttɛiwinen rennun-aɣ-d lmeɛlumat, asma ad fehmeɣ tamsirt-nni ad awiɣ». 

An9: « Ih ». 

An10: « Ih ». 

An11: «Ih, ad t-qraɣ mliḥ kan ad tfehmeɣ» 

An12: «Ih». 

 

Asteqsi 05: Tfehmem aḍris s yisteqsiyen i awen-d-yettak uselmad? 

An1:«Ih, yessefham-aɣ-d, asmi ad yexdem asegzi n wawalen». 

An2:«Ih, nefhem ɛlaḥsab la question-nni, tsemma par exemple zeɛma ad aɣ-d-yini dacu i 

tfehmem deg uḍris-ayi, tessishil-aɣ lmeɛlumat ara d-nawi akken». 

An3: «Ih, bien sûr zeɛma tura yiwen ma yella ur yefhim ara aḍris-nni kicɣel nekki ssaɛa 

ssaɛa aḍris-nni i nɛel ass-ayi ur am-d-skiddibeɣ ara ur fhimeɣ ara ɣef wacu i d-ihedder, 

umbeɛ asmi ad ibdu ad ihder belli ɣef lgirra ilkel, w ad yettak isteqsiyen ad tfehmeḍ». 

An4: «Ttɛawanen-aɣ on va apprendre des choses, des nouvelles choses pour mieux ad 

negzu aḍris-nni». 

An5 :«Nfehhem ih teshel, fehmeɣ-ten bien, ccix i d-yettɛawanen, yessefham-aɣ-d bien s 

yisteqsiyen. Yessefham-aɣ-d bien daɣen dacu i yxeddem wayi, dacu i yxeddem wayi, iwacu 

i yxeddem akka, ishel» 

An6 : «Isteqsiyen-ayi, s yisteqsiyen-ayi ad fehmeɣ aḍris-ayi, labuda izemmer lḥal ad aɣ-d-

fiden bac ad fehmeɣ aḍris-nni, yezmer lḥal ur fehmeɣ ara aḍris-nni, s les questions-nni ad 

t-fehmeɣ». 

An7: «Ih, ttɛawanen-iyi bac ad fehmeɣ aḍris-nni iwakken daɣen tsemma ad ḥefḍeɣ deg 

temsirin i d-yetteddun, fehmeɣ deg-s leḥwayeǧ lɛali, tsemma ad nefhem aḍris, les mots». 

An8: «Fehmeɣ ih, isteqsiyen-nni tarraɣ-d fell-asen, isteqsiyen bien sûr ad ay-ɛiwnen tarraɣ 

kan fell-asen, fehmeɣ aḍris-nni, fehmeɣ awalen, ih». 

An9 : «Ih, ttɛawanen-iyi deg lheḍra, akka meqqar ad ɛelmeɣ dacu ad ripundiɣ, zemren ad 

rsen deg lferḍ». 

An10:«Suaal huwa nissf al jawab, labuda isteqsiyen-a heddren ɣef nnes». 

An11: «Ih, ad t-qraɣ mliḥ kan ad tfehmeɣ» 

An12: «Ih».  

Tajenteḍt 4 : Iḍrisen n temsirin n tɣuri d tegzi n uḍris 

1.Aḍris 1: Tallit n ṭṭraḍ 

2. Aḍris 2: Tameɣra n unzar 

Agzul 
 

 

 

 

 

 

 

 

 

 

 

 

 



Agzul  

 

 

Agzul  

Deg uselmed-almad, aselmad yesseqdac allalen yemgaraden. Gar-asen asesten swayes 

yesselḥaw tamsirt-is. 

Iswi n tezrawt-a ad d-nesken tiwuriwin n  yisestanen i yesseqdac uselmad deg temsirt 

n tɣuri d tegzi n uḍris,  ad nwali tixutert-nsen (neɣ tamlilt-nsen) deg temsirt n tɣuri d tigzi n 

uḍris, aswir wis kraḍ, aɣerbaz alemmas.  

I ugmar n yinefkan, nesseqdec snat n tfukas Tafakust tamezwarut d tannayt deg tneɣrit 

s wallal n usekles, iwakken ad d-negmer akk isteqsiyen n uselmad, ad nẓer ma yella 

ttɛawanen-tt deg usfari n temsirt. Ma d tafakust tis snat, d adiwenni d yinelmaden, iwakken ad 

nwali ma yella isteqsiyen ssishilen-asen tigzi n uḍris. 

Ɣer taggara, nessaweḍ ad nesssidet turdiwin n umahil, nufa-d isestanen ttɛawanen 

aselmad deg usfari n temsirt n tɣuri d tegzi n uḍris, deg-s yesseqdec isteqsiyen ilan tiwuriwin 

yemgaraden (asidet (askazal amnadi), awelleh (isteqsiyen n usenfali, n tallelt, n useɣti, n 

usfari…), askazal imsilleɣ). Am wakken i d-nufa, seld tasleḍt n yinefkan n udiwenni i nga d 

yinelmaden, isestanen n uselmad ssishilen-asen tigzi n uḍris. 

Awalen isura: 

Asesten- Aselmed- Tigzi- Asfari n temsirt- Adris. 

 

 

 

 

 

 


